
ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 25, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. 

ᐱᒋᐊᓐᓂᐊᕼᐋᖅᑎᓪᓗᑕ, ᒥᔅ ᖁᐊᓴ, 

ᑐᒃᕼᐄᐊᓐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

(ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᑎᐅᖃᑎᒃᑳ, 

ᑐᓐᖓᓱᒋᔅᓯ ᒪᓕᒐᓕᐅᕝᕕᒻᒧᓐ. ᓄᓇᕗᒻᒥᐅᑕᐃᑦ 

ᑕᑯᕋᓐᓈᖅᑐᐃᑦ ᑎᕖᒃᑯᑦ ᓈᓚᐅᑎᒃᑯᓪᓘᓐᓃᑦ 

ᓈᓚᑦᑐᐃᑦ ᑐᓐᖓᓱᓪᓕ. ᑲᔪᓯᒋᐊᓚᐅᖏᓐᓂᓐᓂ, 

ᓇᒡᓕᒍᓱᓐᓂᕐᓂ ᐅᖃᐅᔾᔨᒍᒪᒐᒪ ᐃᓚᖓ 

ᑐᓵᔨᖁᑎᑦᑕ ᐃᓚᒋᔭᖏᓐᓂ, ᐊᒻᒪ 

ᐃᖃᓗᒃᑑᑦᑎᐊᕐᒥᐅᓂ. 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᓐ. 

ᓄᓇᕘᑉ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 220 - 6(2): ᓄᓇᕗᑦ 

ᐊᖏᕈᑎᖓ 30-ᓂᒃ ᐊᕐᕌᒍᑖᕐᓂᖓ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᐃᓚᑯᓗᖏᑦ ᑕᐃᒃᑯᐊ ᐅᖃᐅᓯᕆᔭᑎᑦ ᐃᓱᒪᒋᕙᕗᓐ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩᑦ, 

ᖁᕕᐊᓲᑎᖃᖅᑎᓪᓗᑕ ᓄᓇᕗᒻᒥ ᕿᑲᕐᓇᐅᑎᓪᓗᒍ 

ᑕᕝᕙᓂ ᐊᕐᕌᒍᒥ, ᓇᓗᓇᐃᖅᓯᓂᐊᖅᐳᒍᑦ 30-ᓂ 

ᐊᕐᕌᒍᓂᒃ ᓄᓇᕗᑦ ᐊᖏᕈᑎ ᐱᖁᔭᖅ ᐊᒻᒪᓗ  

ᓄᓇᕗᑦ ᐱᖁᔭᖅ ᑲᔪᓯᑎᑕᐅᓚᐅᕐᒪᑦ 

ᒪᓕᒐᓕᐅᕐᕕᕐᔪᐊᕐᒥ ᔪᓚᐃ 9, 1993-ᒥ.  

 

ᑕᐃᑲᓂ ᐅᓪᓗᖓᓂ, ᑯᐃᓐ ᑭᒡᒐᖅᑐᖅᑎᖓ 

ᐃᓕᑕᖅᓯᓚᐅᖅᑐᖅ ᓄᓇᕗᒻᒥ ᐃᓄᐃᑦ 

ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᓄᓇᒥᒃ ᐊᒻᒪᓗ ᓄᓇᒥᐅᑕᓂᒃ ᐊᐅᓚᑦᓯᓂᕐᒧᑦ 

ᐱᔪᓐᓇᐅᑎᓂᒃ ᐅᖓᑖᓄᑦ 1.9 ᒥᓕᐊᓐ ᑭᑉᐹᕆᒃᑐᑦ 

ᑭᓚᒦᑕᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑲᓇᑕ 

ᑐᓂᓯᓚᐅᓚᐅᕆᕗᖅ ᓄᓇᖁᑎᑖᖅᑎᑦᑎᓪᓗᑎᑦ 

351,000-ᓂᒃ ᑭᑉᐹᕆᒃᑐᓂᒃ ᑭᓗᒦᑕᓂᒃ ᓄᓇᒥᒃ 

ᐃᓄᖕᓄᑦ.  

 

ᐅᖃᖅᑎᑦᑎᔩ, ᓄᓇᑖᕈᑎᕗᑦ ᐅᕙᑦᑎᓃᑦᑐᖅ 

ᖃᐅᑕᒫᑦ. ᓇᓗᓇᐃᖅᓯᒍᑕᐅᔪᖅ ᒐᕙᒪᒃᑯᑦ 

ᐱᖁᔭᖏᓐᓂᒃ, ᐱᓕᕆᖃᑎᒌᓐᓂᖏᓐᓂᒃ ᒐᕙᒪᒃᑯᑦ 

ᐃᓄᐃᓪᓗ, ᐊᒻᒪᓗ ᐱᓕᕆᐊᕗᑦ ᓴᐳᔾᔨᓂᕐᒥᒃ 

ᓄᓇᑦᑎᓐᓂᒃ, ᐃᒪᑦᑎᓐᓂᒃ, ᐆᒪᔪᓂᓪᓗ.  

 

ᐅᓪᓗᒥ, ᐃᓕᓴᖅᓯᔪᒪᕗᖓ ᓄᓇᕗᑦ ᑐᓐᖓᕕᒃᑯᓐᓂᒃ 

ᐱᓕᕆᐊᖃᓚᐅᕐᓂᖏᓐᓄᑦ ᓴᖅᑭᑎᑦᑎᓂᕐᒥᒃ 

ᓄᓇᑦᑎᓐᓂᒃ ᐊᑐᓕᖅᑎᑦᑎᓂᕐᒥᒡᓗ ᓄᓇᕗᒻᒥ 

ᐊᖏᖃᑎᒌᒍᑎᒥ. ᑲᑐᔾᔨᓗᑕ ᖁᕕᐊᓲᑎᖃᖅᐳᑦ 

ᒐᕙᒪᒃᑯᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᑦ 

ᐱᓕᕆᖃᑎᒌᓂᒃ.   

 

ᐊᕐᕌᒎᓛᖅᑐᒥ, ᐊᐃᐳᕈ 1-ᒥ, 

ᖁᕕᐊᓲᑎᖃᕐᓂᐊᖅᑐᒍᑦ 25-ᓂ 

ᐊᕐᕌᒍᖃᓕᕐᓂᖓᓂᒃ ᓄᓇᕘᖑᓕᖅᑎᓪᓗᒍ ᓇᒻᒥᓂᖅ 

ᒐᕙᒪᒋᔭᐅᓗᓂ - ᐱᓪᓗᐊᑕᐅᓪᓗᓂ ᐊᓂᒍᖅᑕᐅᔪᖅ 

ᓄᓇᕗᒻᒥ ᐊᖏᕈᑎᒧᑦ ᐊᒻᒪ ᑲᓇᑕᒥ ᐱᖁᔭᕐᔪᐊᑉ 

ᐱᐅᓯᕆᕙᓚᐅᖅᑕᖏᓐᓂᒃ.  

 

 

 

 

 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2813 

ᐅᖃᖅᑎᑦᑎᔩ, ᓄᓇᕗᑦ ᐅᓪᓗᖓ, 30-ᓂ 

ᓇᓪᓕᐅᓐᓂᖅᓯᐅᖅᑎᓪᓗᒋᑦ 

ᐊᑎᓕᐅᖅᑕᐅᓚᐅᖅᓯᒪᔪᒥᑦ ᓄᓇᕗᒻᒥ ᐊᖏᕈᑎᒥᑦ, 

ᓄᓇᕗᒻᒥᐅᓕᒫᑦ ᖃᐃᖁᕙᒃᑲ ᖁᕕᐊᓲᑎᖃᖅᑎᓪᓗᑕ 

ᐃᓕᖅᑯᓯᑦᑎᓐᓂᑦ, ᐅᖃᐅᓯᑦᑎᓐᓂᑦ, 

ᒪᑭᒪᔪᓐᓇᕐᓂᑦᑎᓐᓂᓪᓗ ᓄᓇᓕᑦᑎᓐᓂᑦ.  

 

ᐃᖅᑲᐅᒪᓂᐊᖅᐳᒍᑦ ᓴᓐᖏᔪᓂᒃ ᓯᕗᓕᖅᑎᓂᒃ 

ᐋᔩᖃᑎᒌᓚᐅᖅᑐᓂᒃ ᓄᓇᕗᑦᑎᓐᓄᑦ, 

ᓂᕆᐅᒋᔭᖃᖅᓱᑕᓗ ᓯᕗᓂᒃᓴᒥ ᒐᕙᒪᕗᑦ 

ᐊᑕᖏᑦᓯᐊᕐᓗᓂ ᐱᔪᓐᓇᐅᑎᖃᓕᖅᐸᑦ 

ᐊᐅᓚᑦᓯᕙᓐᓂᕐᒥᒃ ᑕᒪᑐᒥᖓ ᓄᓇᒥᒃ, ᓄᓇᕗᑦ 

ᐊᖏᕐᕋᕆᓂᕋᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ.  

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 221 - 6(2): ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐱᓕᕆᐊᒃᓴᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᓄᓇᕘᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐃᐳᕈ 1-ᖑᑎᓪᓗᒍ 

ᓄᓇᕗᑦ ᒐᕙᒪᒃᑯᖏᑦ ᐱᒋᐊᓪᓚᕆᓚᐅᕐᒪᑕ 

ᐊᕐᕌᒍᑕᒫᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᒃ. ᐃᓱᓕᕝᕕᒃᓴᓕᒃ 

ᓯᑎᐱᕆ 30. 

 

ᐅᖃᖅᑎᑦᑎᔩ, ᐊᑭᓕᖅᓱᖅᑕᐅᓂᒃᑯᑦ 

ᐃᖅᑲᓇᐃᔭᕐᓂᒃᑯᑦ ᐱᓕᕆᖃᑦᑕᖅᓯᒪᓂᑰᓂᒃᑯᑦ, 

ᐃᓕᓐᓂᐊᖅᑏᑦ ᕿᓂᕈᓐᓇᖅᐳᑦ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑎᐅᓂᕐᒧᑦ ᐊᖅᑯᓯᓂᕆᔭᐅᕙᒃᑐᓂᒃ 

ᐊᔪᕈᓐᓃᖅᑎᒃᑲᓐᓂᕐᓗᒋᑦ ᐋᖅᑭᒃᓱᐃᕙᓪᓕᐊᓗᑎᒡᓗ 

ᐱᓕᕆᖃᑎᒌᓂᒃ ᓯᕗᓂᒃᓴᒥ ᐃᖅᑲᓇᐃᔭᕐᓂᕐᒧᑦ 

ᐱᕕᒃᓴᐅᓕᖃᑦᑕᓛᖅᑐᓄᑦ, ᑕᐃᒪᐃᓕᐅᕐᓂᕐᒥᓂᓗ 

ᐱᐅᓯᒋᐊᖅᑎᑦᑎᓗᑎᒃ ᒐᕙᒪᒃᑯᑦ 

ᐱᔨᑦᑎᕋᕐᓂᕆᕙᒃᑕᖏᓐᓂᒃ ᓄᓇᕗᒻᒥᐅᓄᑦ. 

 

ᐃᑲᔪᖅᑐᓂᕐᒥᑦ ᑎᑭᑕᐅᓇᓱᐊᖅᑐᓂᑦ ᑎᑎᕋᖅᓯᒪᔪᒥᑦ 

23 ᓄᓇᕗᒻᒥ ᐊᖏᕈᑎᒥᑦ, ᓄᓇᕗᒻᒥ 

ᐃᓄᐃᑦ ᐃᓕᓐᓂᐊᖅᑏᑦ ᓯᕗᓪᓕᐅᔾᔭᐅᖃᑦᑕᖅᑐᑦ. 

ᐱᔪᓐᓇᕐᓂᐊᕐᓗᓂ, ᓄᓇᕗᒻᒥ ᐃᓕᓐᓂᐊᖅᑎ 

ᐊᑎᓕᐅᖅᑕᐅᓯᒪᔭᕆᐊᓕᒃ ᐊᖏᖅᑕᐅᓗᓂᓘᓐᓃᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ ᖁᑦᑎᖕᓂᖅᓴᒥᒃᓘᓐᓃᑦ 

ᐃᓕᓐᓂᐊᕐᕕᖕᒥ ᐱᓕᕆᐊᒃᓴᒥ, ᐅᕝᕙᓘᓐᓃᑦ 

ᖃᖓᑦᑎᐊᓵᖅ ᐊᓂᒍᐃᔪᖅ ᖁᑦᑎᖕᓂᖅᓴᒥ 

ᐃᓕᓐᓂᐊᕐᕕᖕᒥ ᐃᓕᓐᓂᐊᒃᑲᓐᓂᕐᓂᕐᒧᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ ᐊᕐᕌᒍᒋᔭᐅᔪᒥ. 

 

ᐅᖃᖅᑎᑦᑎᔨ, 2021-2022-ᒥ ᑮᓇᐅᔭᓕᕆᓐᓇᒥ 

ᐊᕐᕌᒍᒥ, ᒐᕙᒪᕗᑦ ᐅᓄᖅᓯᒋᐊᖅᓯᓚᐅᖅᐳᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᓄᑦ ᑮᓇᐅᔭᑦ 

ᐊᑐᖅᑐᒃᓴᓂᒃ $1.6 ᒥᓕᐊᓐ-ᓂᒃ, ᑲᑎᖦᖢᒋᑦ 

ᑮᓇᐅᔭᑦ ᐊᑐᖅᑐᒃᓴᑦ $2.6-ᒥᓕᐊᓐ-ᖏᓐᓃᓕᖅᖢᑎᒃ 

ᓴᖅᑭᑦᑎᔾᔪᑎᒃᓴᑦ ᐱᕕᒃᓴᒃᑲᓐᓂᕐᓂᒃ ᒪᒃᑯᒃᑐᓄᑦ. 

ᖁᔭᓕᔪᒪᕙᒃᑲ ᐱᓕᕆᕝᕕᓕᒫᑦ ᐊᒻᒪ ᒐᕙᒪᒃᑯᑦ 

ᑎᒥᖁᑎᖏᑦ ᐱᓕᕆᓂᖅᐹᖑᔪᑦ ᑖᔅᓱᒥᖓ 

ᐱᓕᕆᐊᒃᓴᒥᒃ. 2022-ᒥ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦᑎᓚᐅᖅᐳᑦ 200 ᐅᖓᑖᓂ 

ᐃᓕᓐᓂᐊᖅᑎᓂᒃ, 165 ᐃᓅᓪᓗᑎᒃ. ᑲᔪᓯᓚᐅᖅᑕ 

ᑕᒪᒃᑯᐊ ᐱᓇᓱᐊᕐᓂᕆᔭᕗᑦ ᑲᔪᓯᑏᓐᓇᕋᓱᐊᕐᓚᕗᑦ 

ᐊᒻᒪᓗ ᐃᑲᔪᖅᑐᕐᓗᒋᑦ ᐅᕕᒃᑲᖁᑎᕗᑦ.   

 

ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 

ᒪᓕᒐᓕᐅᕐᕕᒻᒥ ᐃᑲᔪᖁᓪᓗᒋᑦ ᑕᒪᒃᑯᓂᖓ 

ᐱᓇᓱᐊᕐᓂᐅᔪᓂᒃ ᐊᒻᒪᓗ ᑎᓕᐅᕆᐊᕐᓗᒋᑦ 

ᒫᓐᓇᐅᔪᖅ ᐊᒻᒪᓗ ᓯᕗᓂᑦᑎᓐᓂ ᐃᓕᓐᓂᐊᖅᑏᑦ 

ᑭᒡᒐᑐᖅᑕᓯᓐᓂ ᑕᒪᒃᑯᐊ ᐱᕕᒃᓴᐅᔪᓐᓇᖅᑐᑦ 

ᐃᓱᒪᒋᔭᐅᖁᓪᓗᒋᑦ. ᑖᓐᓇ ᐱᓕᕆᐊᖅ 

ᐱᕚᓪᓕᕈᑕᐅᔪᓐᓇᖅᐳᖅ ᐊᒻᒪ 

ᐃᖅᑲᓇᐃᔮᒃᓴᑦᑎᐊᕙᐅᓪᓗᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᑉᓗᑦᑎᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᒃᑐᖓ 

ᐃᓕᓴᕆᓗᐊᕐᓗᒋᑦ ᓇᔭᓐᖑᐃᑦ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐊᓯᖏᑦ ᐱᓕᕆᓱᖅᑐᑦ 

ᐋᓐᓂᐊᖅᑕᐃᓕᑎᑦᑎᔪᓕᕆᓂᕐᒥ ᓄᓇᕘᑦ ᐃᓗᐊᓂ.  

ᐱᓕᕆᒃᑯᓃ ᐊᔪᓐᖏᓐᓂᕆᔭᖏᑦ ᐊᒻᒪ 

ᓴᐱᓕᔪᐃᑦᑑᓂᖏᑦ, ᑕᒪᓐᓇ ᐃᓕᑕᕆᓱᐊᖅᑐᒍ 

ᐅᖃᖅᑎᑦᑎᔩ. ᓇᔭᓐᖑᐊᕆᔭᕗᑦ ᑕᒫᓂ ᓄᓇᕗᒻᒥ 

ᐃᑲᔫᑕᐅᓪᓚᕆᑦᑕᕐᒪᑕ ᑕᒪᒃᑯᐊ 

ᐋᓐᓂᐊᖅᑕᐃᓕᑎᑦᑎᓂᐅᑉ ᐃᓗᐊᓂ 

ᐱᓕᕆᐊᖑᔭᕆᐊᓖᑦ ᒥᒃᓵᓄᑦ ᐊᒻᒪᓗ ᓄᓇᓕᓗᑦᑖᓂ 

ᐊᒃᓱᕈᖅᖢᑎᒃ ᐱᓕᕆᕈᒻᒪᑕ. 

ᐊᒃᓱᕈᕐᓇᖅᑐᒃᑰᑕᕋᓗᐊᖅᖢᑎᒃ ᓇᔭᓐᖑᐃᑦ 

ᑲᔪᓰᓐᓇᐅᔭᖅᐳᑦ ᓴᐱᓕᔪᐃᑦᑑᒻᒪᑕ ᐅᐱᒋᕙᒃᑲ.   
 

ᐱᓇᓱᐊᕈᓯᖅᑕᖃᓚᐅᖅᑎᓪᓗᒍ ᓇᔭᓐᖑᐊᓄᑦ 

ᑐᕌᖓᔪᒥᒃ ᑲᓇᑕᓗᒃᑖᒥ ᑖᓐᓇ ᐅᖃᐅᓯᖅ 

ᐊᑐᒐᐅᓚᐅᖅᐳᖅ ᓇᓗᓇᐃᖅᑕᐅᓚᐅᖅᐳᖏᓛᒃ. 

ᐃᓄᒃᑐᑦ ᓇᔭᓐᖑᐊᖅᐳᑦ ᓯᕗᓂᒃᓴᕗᑦ. ᐅᖃᖅᑎᑦᑎᔩ, 

ᑕᒪᓐᓇ ᓈᒻᒪᓈᑦᑎᐊᖅᑑᔭᕐᒪᑦ ᑐᑭᖃᖅᑎᐊᖅᑑᔭᕐᒪᓂᓛᒃ 

ᓂᕆᐅᑦᑐᖓᓗ ᓯᕗᓂᒃᓴᒥ ᓇᔭᓐᖑᐊᕈᓐᓂᐊᖅᑐᑦ 

ᐃᑲᔪᕐᓂᖃᒃᑲᓐᓂᕈᒫᕐᒪᑕ ᐊᒻᒪᓗ 

ᐱᐅᓯᕙᓪᓕᐊᒪᒋᓐᓇᖅᑐᒥᒃ 

ᐋᓐᓂᐊᖅᑕᐃᓕᑎᑦᑎᔪᓕᕆᓂᕐᒥ ᓴᖅᑮᓂᐊᕐᒪᑕ ᑕᒫᓂ.  
 

ᑕᒪᓐᓇ ᒪᓕᒃᑐᒍ ᐃᓕᑕᕆᔭᐅᓂᖃᓚᐅᖅᑐᑦ 

ᐋᓐᓂᐊᖅᑕᐃᓕᑎᑦᑎᔨᒃᑯᑦ 

ᐃᓕᓐᓂᐊᕆᐊᖅᑐᖁᑎᒋᔭᐅᔪᓂᒃ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓂ.  ᑖᓐᓇ ᐊᑎᖃᖅᑎᑕᐅᓯᒪᔪᖅ, 

ᑯᐃᓐ ᐃᓕᓴᐱ 2 ᐃᓕᑕᕆᔭᐅᔾᔪᑦ, ᑐᓂᔭᐅᕙᒃᑐᖅ 

ᑕᒪᓐᓇ ᐊᕐᕌᒍᑕᒫᑦ ᖁᑦᑎᓂᖅᐹᒥᒃ 

ᓈᓴᐅᑎᖁᑎᑖᖅᓯᒪᔪᓄᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ 

ᓇᔭᓐᖑᐊᖑᖅᓴᓂᕐᒧᑦ ᐃᓕᓐᓂᐊᖅᑐᓄᑦ. 
 

ᐅᖃᑎᑦᑎᔩ, ᑕᒪᒃᑯᐊ ᓇᔭᓐᖑᐊᖅᓴᕐᕙᓪᓕᐊᔪᑦ 

ᐃᑲᔪᖅᑐᑦᑎᐊᕆᐊᖃᕋᑦᑎᒍ 

ᐃᓕᓐᓂᐊᖅᑎᑦᑎᐊᕆᐊᖃᕋᑉᑎᒍᓂᓛᒃ ᓯᕗᓂᒃᓴᕆᔭᕗᑦ 

ᑕᐅᑐᖅᑰᕐᓗᒍ. ᑕᒪᓐᓇ ᓄᓇᕗᒻᒥᐅᑕᓂᑦ 

ᐃᓕᓐᓂᐊᖅᑎᑦᑎᓂᖅ ᐃᑲᔫᑕᐅᓗᐊᕈᒫᕐᒪᑦ 

ᐊᒥᒐᒃᓯᓂᕆᔭᕗᑦ ᐱᔾᔪᑎᒋᑉᓗᒍ. ᑭᓯᐊᓂᑦᑕᐅᖅ 

ᐃᓕᖅᑯᓯᖅ ᓄᓇᕗᒻᒥᐅᑦ ᐃᓕᖅᑯᓯᖓᑦ ᐃᓄᐃᓪᓗ 

ᐃᓕᖅᑯᓯᐊ ᐃᓚᒋᔭᐅᒃᑲᓐᓂᖅᑑᓪᓗᐊᕐᓂᐊᕐᒪᑦ 

ᐋᓐᓂᐊᖅᑐᓕᕆᓂᐅᑉ ᐃᓗᐊᓂ ᑕᒪᓐᓇ 

ᐃᑲᔫᑕᐅᓂᐊᕐᒥᔪᖅ ᐃᓛᒃ. 
 

ᑖᒃᑯᐊ ᖁᕕᐊᓱᖃᑎᒋᑦᑎᐊᖅᐸᒃᑲ ᐃᓕᑕᕆᔭᐅᓚᐅᖅᑐᑦ 

ᐅᑯᐊᖑᒻᒪᑕ: ᑳᑎ ᐸᒥᐅᓕᒃ, ᐃᕘᕋ ᐃᑐᓪ, ᓯᐅᕆᑎ 

ᐅᑦᓯ, ᕙᐃᑕ ᖃᕕᐅᖅ, ᓂᑰᓪ ᐴᓚᓐ. 

ᖁᕕᐊᓱᓯᖃᑎᒋᑦᑎᐊᖅᐸᑦᑎ ᑕᒪᔅᓯ ᐊᒻᒪᓗ 

ᐊᔪᓐᖏᓐᓂᕆᔭᓯ ᐱᓕᕆᒡᒍᓐᓂᕆᔭᓯ 

ᑕᑯᒃᓴᐅᓪᓚᕆᑉᐳᖅ ᐃᓕᑕᕆᔭᐅᓂᒃᑯᑦ. ᒪ’ᓇ, 

ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᔅᑕ ᑕᐃᕕᑦ ᐊᕿᐊᕈᖅ. 

ᐳᓚᕋᖅᑐᓕᕆᓂᕐᒧᑦ ᓴᓇᔨᖏᓐᓄᑦ 

ᐱᓕᒻᒪᒃᓴᐃᓂᖅ (ᐊᕿᐊᕈᖅ, ᑕ) 
 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐳᓚᕋᖅᑎᓂᑦ ᓄᓇᕘᒥ 

ᐱᒋᐊᒃᑲᓐᓂᖅᓯᒪᔪᐊᓐᓅᓕᕐᒪᑕ ᐊᒻᒪᓗ ᓄᕙᓐᓇᕐᔪᐊᖅ 

ᖄᖏᖅᓯᒪᓕᖅᑎᓪᓗᒍ 

ᐱᒋᐊᓪᓚᒃᑲᓐᓂᖅᓯᒪᓕᖅᑎᓪᓗᒋᑦ, ᐱᓕᕆᕝᕕᒐ ᑖᒃᑯᐊ 

ᐃᖅᑲᓇᐃᔭᖃᑎᖃᕐᒪᑕ ᑕᒪᒃᑯᓂᖓ ᓄᓇᓕᓐᓂᑦ 

ᐃᖅᑲᓇᐃᔮᓐᓂ ᐊᒻᒪᓗ ᐃᓕᓐᓂᐊᖅᕈᑎᒃᓴᓂᑦ 

ᓴᖀᑎᑦᑎᒃᑲᓐᓂᕋᓱᒃᓱᑕ ᐳᓚᕋᖅᑏᑦ 

ᐳᓚᕋᖅᑎᓪᓕᕆᓂᕐᒧᑦ ᒥᔅᓵᓄᑦ. 
 

(ᑐᓵᔨᑎᒍᑦ) ᑲᑐᔾᔨᖃᑎᒋᓪᓗᒋᑦ ᓄᓇᕗᒻᒥ 

ᐳᓚᕋᑦᑐᓕᕆᔨᒃᑯᑦ, ᐊᐅᓚᑦᓯᓚᐅᖅᑐᒍᑦ ᒪᕐᕈᐊᖅᑎ 

ᐳᓚᕋᑎᓄᑦ ᐅᒥᐊᕐᔪᐊᒃᑯᑦ ᐊᑐᐃᓐᓇᐅᓕᖅᑐᑦ! 

ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓂᐅᔪᓂᒃ ᒥᑦᑎᒪᑕᓕᒻᒥᒃ 

ᖃᐅᓱᐃᑦᑐᕐᒥᓗ ᐊᕐᕌᓂ. ᐳᓚᕋᑎᑕᖅᑐᓂᒃ 

ᐅᒥᐊᕐᔪᐊᖃᕐᓇᐅᓛᓕᖅᑐᒧᑦ, 

ᐊᐅᓚᑦᓯᒃᑲᓐᓂᕐᓂᐊᕐᒥᔪᒍᑦ ᒪᕐᕈᒃᑲᓐᓃᓐᓂᒃ 

ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓗᑕ ᐅᖅᓱᖅᑑᒥ 

ᑭᓐᖓᕐᓂᓗ ᔫᓂᐅᑉ ᕿᑎᐊᓂ ᑕᕝᕙᓂ ᐊᕐᕌᒍᒥ. 

ᐳᓚᕋᑎᑕᖅᑐᑦ ᐅᒥᐊᕐᔪᐊᑦ 

ᐅᑎᖅᐸᓪᓕᐊᓂᐊᓕᖅᑎᓪᓗᒋᑦ ᐃᒪᒋᔭᑦᑎᓐᓄᑦ, 

ᓇᓗᓇᐃᖅᓯᓯᒪᒍᒪᒐᑦᑕ ᓄᓇᕗᒻᒥᐅᑦ ᖃᐅᔨᒪᖁᓪᓗᒋᑦ 

ᑭᓱᓂᒃ ᓂᕆᐅᒋᔭᖃᕆᐊᖃᕐᒪᖔᑕ 

ᐱᕚᓪᓕᕈᑎᖃᕐᓂᖅᐹᖑᒐᓱᐊᕐᓗᑎᓪᓗ ᓄᓇᓕᓐᓄᑦ, 

ᐱᓗᐊᖅᑐᒥ ᓴᓇᐅᒐᕐᓂᒃ ᓂᐅᕐᕈᑎᖃᕐᓂᒃᑯᑦ 

ᑕᑯᕋᓐᓈᖅᑎᑦᓯᖃᑦᑕᕐᓂᒃᑯᓪᓗ. ᒪᕐᕉᒃ ᐳᓚᕋᑎᓄᑦ 

ᐅᒥᐊᕐᔪᐊᒃᑯᑦ ᐊᑐᐃᓐᓇᐅᓕᖅᑐᑦ! ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᓯᖃᑦᑕᓛᖅᑐᑦ ᐊᕐᕌᒍᑕᒫᑦ ᒪᓕᑦᑐᒋᑦ ᖃᓄᑎᒋ 

ᑎᑭᕝᕕᐅᖃᑦᑕᕐᓂᐊᕐᓂᖏᑦ. 
 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ 

ᐱᒋᐊᖅᑎᑦᓯᒃᑲᓐᓂᖅᓯᒪᓕᖅᑐᑦ ᓇᓗᓇᐃᖅᓯᔩᑦ ᐃᓄᐃᑦ 

ᐅᒥᐊᕐᔪᐊᒃᑯᑦ ᐳᓚᕋᑎᓂᒃ ᐃᓕᓐᓂᐊᕈᑎᒥᒃ. 

ᐊᕐᕌᒍᑕᒫᑦ, ᐊᑭᓕᖅᓱᐃᕙᑦᑐᒍᑦ 12-ᓂᒃ ᐃᓄᓐᓂᒃ 

ᐱᓕᒻᒪᑦᓴᔭᐅᒍᓐᓇᖁᓪᓗᒋᑦ 

ᐊᑑᑎᖃᕈᓐᓇᖅᓯᖁᓪᓗᒋᓪᓗ ᐃᖅᑲᓇᐃᔭᕐᓂᕐᒧᑦ 

ᐅᒥᐊᕐᔪᐊᓂ ᐳᓚᕋᑎᑕᖅᑐᓂ ᓂᐅᕐᕈᓯᒪᔪᓂᒃ 

ᓄᓇᕗᒻᒧᑦ. ᓯᑕᒪᐅᔪᖅᑑᓚᐅᖅᑐᑦ ᑕᕝᕙᓂ ᐊᕐᕌᒍᒥ 

ᐱᔭᕇᓚᐅᖅᑐᑦ ᓯᕗᓪᓕᖅᐹᖅᓯᐅᑎᖓᓂᒃ 

ᐱᓕᒻᒪᑦᓴᔭᐅᓂᕐᒧᑦ. ᐃᖅᑲᓇᐃᔭᓛᖅᑐᑦ ᐳᓚᕋᑎᑕᖅᑐᓂ 

ᐅᒥᐊᕐᔪᐊᓂ ᐊᐅᔭᐅᓂᐊᖅᑐᖅ ᐱᔭᕇᓚᐅᖏᓂᕐᒥᓂ 

ᐱᓕᒻᒪᑦᓴᔭᐅᓂᕐᒥᓂᒃ ᐅᑭᐅᖑᓂᐊᖅᑐᖅ. 

ᐱᔭᐅᒍᒪᒻᒪᕆᒻᒪᑕ ᐃᓄᐃᑦ ᐃᖅᑲᓇᐃᔭᖁᔭᐅᓪᓗᑎᒃ 

ᐳᓚᕋᑎᑕᖅᑎᓂ ᐅᒥᐊᕐᔪᐊᓂ ᓂᐅᕐᕈᕙᑦᑐᓂ 

ᓄᓇᕗᒻᒧᑦ ᐊᑐᐃᓐᓇᐅᑎᑦᓯᒍᒪᓪᓗᑕᓗ 

ᐱᓕᕆᔾᔪᑎᑦᓴᖏᓐᓂᒃ, ᐱᔪᓐᓇᕐᓂᖅᑖᖅᑎᑦᓯᓂᕐᒧᑦ, 

ᖃᐅᔨᒪᓂᖅᑖᖅᑎᑦᓯᓂᕐᒧᓪᓗ ᐃᓄᓐᓂᒃ ᑕᒪᒃᑯᓂᖓ 

ᐃᖅᑲᓇᐃᔮᖅᑖᖃᑦᑕᕈᓐᓇᖁᓪᓗᒋᑦ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᒃᑲᓐᓂᖓᒍᑦ, ᐱᓕᕆᕕᑦᑎᓐᓂ 

ᐱᒋᐊᖅᑎᑦᓯᕋᑖᖅᓯᒪᔪᑦ ᐃᓄᐃᑦ ᐳᓚᕋᑦᑐᓕᕆᓂᕐᒧᑦ 

ᓇᒻᒥᓂᖃᕐᓂᕐᒧᑦ ᑲᔪᖏᖅᓴᐃᓂᕐᒧᑦ ᐱᓕᕆᐊᒥᒃ. 

ᑖᓐᓇ ᐱᓕᕆᐊᖅ ᑲᔪᖏᖅᓴᐃᔨᖃᖅᑎᑦᓯᒍᑕᐅᔪᖅ 

ᑕᓪᓕᒪᓄᑦ ᐃᓄᓐᓄᑦ ᐳᓚᕋᑦᑐᓕᕆᓂᕐᒧᑦ 

ᓇᒻᒥᓂᖃᖅᑎᐅᔪᓄᑦ ᐱᐅᓯᕚᓪᓕᖁᓪᓗᒋᑦ 

ᐱᔪᓐᓇᕐᓂᖅᑖᒃᑲᓐᓂᕈᓐᓇᖁᓪᓗᒋᓪᓗ, 

ᖃᐅᔨᒪᓂᖅᑖᕐᓗᑎᒃ, ᐱᓕᕆᔨᓪᓚᕆᑎᑐᑦ 

ᐱᔪᓐᓇᕐᓂᖃᓕᕐᓗᑎᒃ. ᑐᑦᓯᕋᐅᑎᓕᐅᕈᓐᓇᕐᓂᖅ 

ᒪᑐᐃᖓᓕᖅᑐᖅ, ᐊᔭᐃᖅᑐᐃᒋᐊᖅᑯᒍᓪᓗ 

ᐱᔪᓐᓇᖃᑕᐅᔪᓂᒃ ᓄᓇᕗᒻᒥ ᐃᓄᓐᓂᒃ 

ᐳᓚᕋᑦᑐᓕᕆᓂᕐᒧᑦ ᓇᒻᒥᓂᖃᖅᑎᐅᔪᓂᒃ 

ᐱᓇᓱᐊᖃᑕᐅᖁᓪᓗᒋᑦ. ᐱᒐᓱᐊᖃᑕᐅᒍᑎᑦᓴᐃᑦ 

ᓇᓗᓇᐃᔭᕈᑎᖏᓐᓂᒃ ᑕᑯᒋᐊᕈᒪᒍᕕᑦ, ᑕᑯᒋᐊᕐᓗᒍ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᓂᔨᒃᑯᓪᓗ 

ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᑦ. 
 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ 

ᐃᑲᔪᖅᓱᐃᓂᕐᒧᑦ ᐃᓄᓐᓂᒃ ᐱᕙᓪᓕᐊᖃᑕᐅᖁᓪᓗᒋᑦ 

ᒪᑭᒪᔾᔪᑎᖃᕈᓐᓇᕐᓗᑎᒃ ᐳᓚᕋᑦᑐᓕᕆᓂᕐᒧᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.   
 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐋᓇᓯ. 

ᖃᖓᑕᓲᕋᓛᒃᑯᑦ ᓄᓇᓐᖑᐊᓕᐅᕆᓂᖅ 

ᓄᓇᕗᑦ ᓄᓇᓕᖏᓐᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐋᓇᓯ: ᐄ, ᓇᑯᕐᒦᒃ 

ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ.  
 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᑐᓴᖅᑎᑦᑎᔪᓐᓇᕋᒪ 

ᓴᖅᑭᑕᐅᓂᖓᓂᒃ ᑖᓐᓇ ᖁᕕᐊᓇᖅᑐᖅ ᓄᑖᖅ 

ᐱᒋᐊᕈᑕᐅᔪᖅ ᐃᑲᔪᓐᓂᖃᒻᒪᕆᓐᓂᐊᖅᑐᖅ 

ᓄᓇᕗᒻᒧᑦ. ᑖᒃᑯᐊ ᐸᕐᓇᐃᔩᑦ ᓄᓇᓕᕆᔨᓪᓗ 

ᓄᓇᓕᓐᓂ ᒐᕙᒪᒃᑯᓐᓄ ᐱᔨᑦᓯᕋᑎᒃᑯᓐᓂ 

ᐱᒋᐊᖅᑎᑦᓯᓯᒪᓕᒻᒪᑕ ᖁᓕᒥᒎᕌᓚᒃᑯᑦ 

ᓄᓇᓐᖑᐊᓕᕆᓂᒻᒥᒃ, ᑕᑯᑦᓴᐅᑎᑦᑎᓪᓗᑎᒃ 

ᐊᔾᔨᓕᐅᖅᓯᒪᔪᓂᒃ ᐊᒻᒪᓗ ᖃᕆᓴᐅᔭᒃᑰᖅᑐᓂ, 

ᖁᒻᒧᐊᒃᑎᑕᐅᓯᒪᔪᓂᒃ ᐱᔨᑦᓯᕋᐅᑎᓂᒃ ᓄᓇᕗᒻᒥ 

ᓄᓇᓕᓕᒫᓂᑦ. 
 

ᐅᖃᖅᑏ, ᖁᓕᒥᒎᕌᓚᒃᑯᑦ ᑐᑭᓯᐅᒪᔾᔪᑎᒃᓴᑦ 

ᑲᑎᑕᐅᔪᑦ ᑕᕝᕙᓐᖓᑦ ᐱᓕᕆᐋᖑᕙᓪᓕᐊᔪᒪᔪᒥᒃ 

ᐊᑑᑎᖃᒻᒪᕆᓐᓂᐊᖅᑐᖅ, ᕿᒥᕐᕈᓪᓗᑎᒃ ᐊᒃᑑᑎᔪᓂᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᑖᑦᓱᒨᓇ 

ᐱᓕᕆᐋᖑᔪᒃᑯᑦ ᐱᓕᕆᕝᕕᒃ ᑲᑎᖅᓱᐃᓂᐊᖅᑐᑦ 

ᑎᑎᖅᑲᓂᒃ ᐊᑐᖅᑕᐅᓂᐊᖅᑐᓂᒃ ᓄᓇᓕᓐᓂ, 

ᓄᓇᓐᖑᐊᓕᕆᓂᒻᒧᑦ, ᐃᒪᐅᔾᔨᓂᒻᒧᑦ,  

ᓄᓇᓐᖑᐊᓕᐅᓐᓂᒻᒧᓪᓗ, ᑕᒪᓐᓇᓗ ᖃᓄᖅ ᐃᒪᖅ 

ᑰᒐᖃᑦᑕᒻᒪᖔᑦ ᓇᐅᒃᑯᑦ ᐸᕐᓇᓂᒻᒧᑦ, ᑕᒪᓐᓇ ᓄᓇᒥ 

ᐊᑐᓐᓂᕐᒧᑦ ᐸᕐᓇᐅᑎᓕᐅᕐᓂᒻᒧᓪᓗ, ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 

ᐱᕙᒌᔭᐃᓂᕐᒧᓪᓗ. 
 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓴᕆᔪᒪᕙᒃᑲ 

ᐊᖏᖅᓯᒪᓂᖏᑦ:  
 

• ᑯᐄᓐ ᑭᒡᒐᖅᑐᖅᑎᖓ-ᓄᓇᖃᖅᑳᖅᓯᒪᔪᓕᕆᓂᖅ 

ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᓄᖅᑲᖅᑎᑦᑎᓇᓱᖕᓂᖅ 

ᐅᑭᐅᖅᑕᖅᑐᒥ, ᐊᖏᖅᓯᒪᓗᑎᒃ $500,000-

ᓂᒃ; ᐊᒻᒪᓗ  
 

• ᓄᓇᒥᓐᖔᖅᓯᒪᔪᓕᕆᔨᒃᑯᑦ ᑲᓇᑕᒥ, ᑲᓇᑕᒥ 

ᓄᓇᓐᖑᐊᓕᕆᓂᖅ ᐊᒻᒪ ᓄᓇᒥᒃ ᖁᓐᖏᐊᕐᕕᒃ 

ᑐᓂᓯᓯᒪᓕᖅᑐᑦ $600,000-ᓂᒃ.   
 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ 

ᐱᒻᒪᕆᐅᓂᖓᓂᒃ ᑖᔅᓱᒪ ᐱᓕᕆᐊᒃᓴᐅᑉ 

ᐱᐅᓯᒋᐊᖅᑎᑦᑎᓂᐊᕐᓗᓂ ᓄᓇᓐᖑᐊᓂᒃ ᓄᓇᕗᒻᒥ 

ᓄᓇᓕᖕᓄᑦ. ᓄᓇᓐᖑᐊᑦ ᐱᒻᒪᕆᐅᒻᒪᑕ 

ᐊᐅᓚᑦᑎᓂᐊᕐᓗᓂ ᐱᖁᑎᕐᔪᐊᓂᒃ, 

ᐊᕙᑎᓕᕆᓂᕐᒥᑦ, ᐊᒻᒪ ᐃᓅᓯᓕᕆᓂᕐᒥᒃ ᑖᒃᑯᓇᓂ 

ᓄᓇᓕᖕᓂ. ᑕᒪᓐᓇ ᐱᖃᓯᐅᔾᔭᐅᓂᖓ 

ᖁᓕᒥᒎᕋᓛᒃᑯᑦ ᐊᔾᔨᓕᐅᕈᑎᒃᑯᑦ 

ᐱᐅᓯᒋᐊᖅᑎᑦᑎᓂᐊᖅᐳᖅ ᓄᓇᓐᖑᐊᓂᒃ, 

ᐊᕙᓗᓯᓗᑎᒃ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐸᕐᓇᐅᑏᑦ ᐊᒻᒪ 

ᑐᐊᕕᕐᓇᖅᑐᓕᕆᓂᕐᒥᒃ. ᓇᓗᓇᐃᔭᑦᑎᐊᕐᓯᒪᔪᓂᑦ 

ᓄᓇᓐᖑᐊᓕᐅᕐᓗᑎᒃ ᓄᓇᓕᖕᓂᑦ, ᐃᒪᖅᑯᖅᑐᓂᑦ, 

ᑯᕕᕝᕕᖕᓂᓪᓗ, ᓄᓇᓖᑦ ᑐᓴᐅᒪᑦᑎᐊᕐᓗᑎᒃ 

ᐃᓱᒪᓕᐅᕆᔪᓐᓇᖕᓂᐊᖅᑐᑦ ᖃᓄᖅ ᑕᒪᒃᑯᐊ 

ᐃᓕᐅᖅᑲᖅᑕᐅᓂᐊᕐᒪᖔᑕ ᐃᓪᓗᐃᑦ ᐊᒻᒪᓗ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, 

ᐅᓕᑐᐃᓐᓇᕆᐊᖃᕐᓂᖏᑦ, ᓴᐳᔾᔨᓗᑎᒡᓗ ᓄᓇᐅᑉ 

ᐃᑭᐊᖓᓂ. 
 

ᐅᖃᖅᑎᑦᑎᔩ, ᒪᓕᑦᑎᐊᕐᓗᒋᑦ ᑐᓐᖓᕕᒋᔭᐅᔪᑦ 

ᐱᔨᑦᓯᕐᓂᖅ, ᖃᓄᖅᑑᕐᓂᖅ, ᐊᒻᒪ ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᖅ, ᐃᓕᓴᖅᓯᕗᒍᑦ ᐃᓄᐃᑦ 

ᐃᓕᖅᑯᓯᕆᒐᔪᖕᓂᖏᓐᓂᒃ ᐊᒻᒪ ᓄᓇᒥ, 

ᐱᒻᒪᕆᐅᓂᖓᓂᑦ ᑲᒪᒋᔭᖃᕐᓂᕐᒥᑦ, 

ᐃᑲᔪᖅᓯᒍᓐᓇᓂᕐᒥᑦ, ᐃᑉᐱᒍᓱᑦᓯᐊᕐᓂᕐᒥᓪᓗ 

ᓄᓇᓕᓐᓂᑦ ᓄᓇᒥᓪᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᖅᑯᓯᓕᕆᓂᒻᒧᑦ ᐱᖅᑯᓯᓕᕆᓂᒻᒧᓪᓗ, 

ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 225 - 6(2): 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᐃᓱᓕᓐᓂᖓ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᑕᐃᒃᑯᐊᓗ ᓈᓚᒃᑐᑦ ᑐᓐᖓᓱᓪᓕᑦ.  

 

ᐅᖃᖅᑎᑦᑎᔩ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 

ᖁᕕᐊᓲᑕᐅᓚᐅᖅᐳᖅ ᐊᐃᐳᕉᓵᖅᑐᒥ ᓄᓇᕘᓕᒫᒥ. 

ᑕᒪᑐᒪᓂ ᐊᕐᕌᒍᒥ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 

ᐱᔾᔪᑕᐅᓚᐅᖅᐳᖅ 'ᖁᓪᓕᖅ'. 

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐃᓚᖏᓐᓂᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐃᓕᖅᑯᓯᓕᕆᔨᒃᑯᓐᓂ 

ᐱᓕᕆᐊᖑᓯᒪᔪᓂᒃ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ 

ᑎᓕᐅᕐᓗᒋᓪᓗ ᐃᓄᒃᑐᑦ ᐊᑐᖅᑕᐅᖃᑦᑕᕐᓂᖏᑦ. 

ᕿᓚᐅᑦ ᓂᔾᔭᐅᓯᔭᖅᑏᑦ ᐃᖃᓗᖕᓂ 

ᐱᓕᕆᐊᖑᓚᐅᖅᐳᑦ ᕿᓚᐅᑦ 

ᓵᓚᒃᓴᖅᑎᑦᑎᑲᑕᓚᐅᖅᖢᑎᒡᓗ ᓄᓇᕘᓕᒫᒥ 

ᓵᓚᒃᓴᓚᐅᖅᑐᑦ ᓵᓚᒃᓴᓚᐅᖅᑐᑦ ᐃᓄᒃᑐᑦ 

ᐃᓐᖏᐅᓯᖏᓐᓂᒃ. ᐃᓄᖕᓄᑦ ᑐᓴᐅᒪᔪᓕᕆᔾᔪᑎᒃᑯᑦ, 

'ᖁᓪᓕᖅ ᐱᒡᒍᓴᐅᔾᔪᐊᖅᑎᑦᑎᓚᐅᖅᐳᒍᑦ' 

ᓄᓇᕗᒻᒥᐅᓄᑦ ᑐᓴᖅᑎᑦᑎᓪᓗᑕ ᖁᓪᓕᕐᒥᒃ 

ᖃᐅᒻᒪᖅᑯᑎᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ 

ᐊᔾᔨᓐᖑᐊᒃᑯᑦ, ᑎᑎᕋᐅᔭᕐᓂᒃᑯᑦ, ᐅᕝᕙᓘᓐᓃᑦ 

ᑕᕐᕆᔮᒃᓴᒃᑯᑦ.  

 

ᐅᖃᖅᑏ, ᑕᕐᕆᔭᖅᑎᑦᑎᕙᓪᓕᐊᓕᖅᑐᒍᑦ ᓄᓇᕗᑦ 

ᒐᕙᒪᒃᑯᑦ ᐃᓄᖕᓄᑦ ᑐᓴᒐᒃᓴᓕᕆᔾᔪᑎᖏᓐᓂᒃ 102-

ᓂᒃ ᐅᑭᐅᓕᒃ ᖃᐱᒃ ᐊᑕᒍᑦᓯᐊᖅ ᐃᒃᐱᐊᕐᔪᖕᒥᐅᖅ 

ᐃᖅᑲᐅᒪᔭᒥᓂᒃ ᐅᖃᐅᓯᖃᖅᑐᖅ ᐃᓅᓯᕐᒥᓂᒃ 

ᐊᒻᒪᓗ ᓴᓐᖏᑦᑎᒋᐊᖅᑎᑦᑎᓪᓗᓂ ᓴᓐᖏᓂᕐᒥᒃ 

ᐊᒻᒪᓗ ᓴᐱᓕᖅᓴᕋᐃᓐᖏᓐᓂᕐᒥᒃ ᓯᕗᓕᕕᓂᑦᑎᓐᓂᒃ. 

ᑕᑯᒃᓴᐅᑎᑦᑎᓚᐅᕆᕗᒍᑦ ᐃᓕᓐᓂᐊᕈᑎᒃᓴᓂᒃ 

ᑕᕐᕆᔮᒃᓴᓂᒃ ᐃᓐᓇᐃᑦ ᓕᐊ ᑲᓪᓗᒃ 

ᐃᒃᐱᐊᕐᔪᖕᒥᐅᑕᖅ ᖁᓪᓕᕐᒥᒃ ᐃᑯᒻᒪᒃᑐᖃᖅᑎᓪᓗᒍ. 

 

ᐅᖃᖅᑎᑦᑎᔩ, ᐃᓄᒃᑐᑦ ᐱᒻᒪᕆᐅᖃᑕᐅᕗᖅ ᐃᓄᐃᑦ 

ᐃᓕᖅᑯᓯᖓᓐᓂᒃ ᓴᐳᔾᔨᔾᔪᑕᐅᓪᓗᓂ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᔾᔨᐅᓐᖏᑦᑐᑦ ᑕᒪᐃᓐᓂᒃ 

ᓄᓇᓕᑦᑎᓐᓂᑦ. ᐃᓄᒃᑐᑦ ᐅᖃᓪᓚᓕᕌᖓᑦᑕ, 

ᓯᕗᓕᕕᓂᕗᑦ ᐃᓕᖅᑯᓯᕗᓪᓗ ᐆᒪᑏᓐᓇᕋᓱᒃᐸᕗᑦ. 

 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᐃᓚᐅᓚᐅᖅᑐᓕᒫᑦ 

ᑕᒪᑐᒪᓂ ᐊᕐᕌᒍᒥᑦ ᖃᓄᐃᓕᐅᖕᓂᐅᔪᓂᑦ 

ᐊᓯᖏᓐᓂᒡᓗ ᑲᑐᔾᔨᖃᑎᒌᓂᑦ ᓇᖕᒥᓂᖅ 

ᐅᖃᐅᓯᓕᕆᓚᐅᖅᑐᑦ ᑕᖅᑭᒥᑦ. 

ᓂᕆᐅᒋᔭᖃᑦᑎᐊᖅᐳᒍᑦ ᐱᓕᕆᖃᑎᒌᓛᕐᓂᕐᒥᒃ 

ᐊᕐᕌᒎᓛᓕᕐᒥᔪᒧᑦ ᖁᕕᐊᓱᖃᑎᒌᖕᓂᐅᓛᓕᕐᒥᔪᒧᑦ.  

 

ᐅᖃᖅᑎᑦᑎᔩ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 

ᐃᓱᓕᓪᓚᕆᓚᐅᕋᓗᐊᖅᑎᓪᓗᒍ ᑕᒪᑐᒪᓂ ᐊᕐᕌᒍᒥ, 

ᑎᓕᐅᖅᐸᒃᑲ ᓄᓇᕗᒻᒥᐅᑦ 

ᐊᔪᕈᓐᓃᖅᓴᖃᑦᑕᐃᓐᓇᖁᓪᓗᒋᑦ ᐅᖃᓪᓚᒃᐸᒡᓗᑎᒡᓗ 

ᐃᓄᒃᑐᑦ ᖃᐅᑕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 226 - 6(2): 

ᐅᓄᖅᓯᒋᐊᖅᑕᐅᓂᖏᑦ ᐃᑲᔫᓯᐊᖃᑦᑕᓲᑦ 

ᑮᓇᐅᔭᖅᑖᕈᑎᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐃᓕᓴᕆᒃᑲᓐᓂᕈᓐᓇᕋᕕᓐᖓ. 

ᐅᖃᖅᑎᑦᑎᔩ, ᓇᓗᓇᐃᖅᓯᕗᖓ ᐃᓄᓕᕆᔨᒃᑯᑦ 

ᐊᐅᓚᑦᑎᔨᐅᖃᑦᑕᕐᖓᑕ ᐃᑲᔫᓯᐊᖅᑐᓕᕆᓂᕐᒧᑦ 

ᓱᒃᑯᐊᕿᐅᓂᕋᖅᑕᐅᖃᑦᑕᖅᑐᒧᑦ ᓄᓇᕗᒻᒥᐅᑕᕐᓄᑦ 

ᐃᑲᔫᑎᐅᖃᑦᑕᖅᑐᑦ ᑖᒃᑯᐊ. ᑖᓐᓇ ᓱᒃᑯᐊᕿ 

ᐃᑲᔫᑎᖃᖃᑦᑕᕐᒪᑦ ᓄᓇᕗᒻᒥᐅᑕᕐᓄᑦ 

ᐃᑲᔪᖅᑕᐅᒋᐊᖃᓗᐊᓐᖑᐊᖃᑦᑕᖅᑐᓄᑦ ᐊᒻᒪᓗ 

ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ ᐸᕐᓈᕆᔭᖃᕈᒪᔪᓄᑦ. 

ᑕᒫᓂ ᑕᑯᓐᓇᕋᑦᑕ ᓄᓇᕗᒻᒥᐅᑕᐃᑦ 40%-

ᖏᖕᓃᑦᑐᑦ ᓄᓇᕗᒻᒥᐅᑕᐃᑦ ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᕆᐊᖃᖅᐸᑦᑐᐃᑦ 

ᐃᑲᔫᓯᐊᖅᑐᓕᕆᓂᕐᒧᑦ 

ᓱᒃᑯᐊᕿᓂᒃᑯᑦ ᐊᒻᒪᓗ ᐃᓅᒐᓱᐊᕐᓂᕐᒧᑦ 

ᐊᑭᑦᑐᐸᓪᓕᐊᔪᑦ ᒪᓕᑦᑐᒍ. 

 

ᐅᖃᖅᑎᑦᑎᔩ, ᓇᓗᓇᐃᖅᓯᕗᖓ ᑖᒃᑯᐊ ᐄᐳᕈᓪ 1 

ᐱᒋᐊᖅᑎᓪᓗᒍ, ᐃᓄᓕᕆᔨᒃᑯᑦ 

ᐃᑲᔫᓯᐊᖅᑐᓕᕆᓂᕐᒧᑦ ᓱᒃᑯᐊᕿᓂᒃᑯᑦ 

ᐊᕕᑦᑐᖅᓯᒪᓪᓗᑎᒃ ᑖᒃᑯᐊ ᐊᔾᔨᒌᓐᖏᑦᑑᑕᓂᒃ 

34.5%-ᒥᒃ ᑲᑎᑦᑐᒍ ᐅᓄᖅᓯᒋᐊᓚᐅᕐᖓᑕ ᑖᒃᑯᐊ 

ᐃᑲᔫᓯᐊᖅᑕᐅᖃᑦᑕᖅᑐᐃᑦ. ᑖᓐᓇ ᐊᔅᓱᐊᓗᒃ 

ᐃᑲᔫᑎᖃᕐᓂᐊᖅᑐᖅ ᓄᓇᕗᒻᒥᐅᑕᕐᓄᑦ, 

ᐃᓚᒌᓄᓪᓗ, ᐃᑲᔫᑎᐅᒃᑲᓐᓂᕈᓐᓇᕐᓗᑎᒃ 

ᑕᒪᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ.  

 

ᐊᑭᑦᑐᐸᓪᓕᐊᓂᖅ ᑕᑯᓐᓇᐃᓐᓇᕋᑦᑎᒍᑦ ᓄᓇᕗᒻᒥ, 

ᐊᒻᒪ ᑲᓇᑕᒥ ᐊᑭᑦᑐᑲᓐᓂᓪᓗᐊᑲᓪᓚᔅᓯᒪᔪᖅ, ᑖᓐᓇ 

ᐱᔾᔪᑎᒋᓪᓗᒍ, ᓄᓇᕗᒥᐅᑕᐃᑦ 

ᐃᑲᔪᖅᑕᐅᒋᐊᖃᓗᐊᓐᖑᐊᖅᑐᑦ ᑕᕝᕘᓇ 

ᐃᑲᔪᕈᓐᓇᕐᓂᐊᕐᖓᑕ ᐃᑲᔫᓯᐊᖅᑕᐅᖃᑦᑕᖅᑐᑎᒍᑦ 

ᓱᒃᑯᐊᕿᓂᒃᑯᑦ. ᖁᔭᓐᓇᒥᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑕᓗᕐᔪᐊᖅ ᓴᖅᑭᔮᖅᑎᑕᐅᔪᖅ 

ᓂᕆᔭᒃᓴᖃᑦᑎᐊᕐᓂᕐᒧᑦ 

ᐊᔾᔨᓕᐅᖅᑕᐅᑎᓪᓗᒋᑦ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑉᐳᖓ ᐃᓕᓴᖅᓯᔪᒪᓪᓗᖓ ᒪᕐᕉᖕᓂᒃ 

ᐊᔾᔨᓕᐅᕆᔩᖕᓂᒃ, ᒪᓚᐃᔭ ᖃᐅᓐᓂᖅ-ᓵᑉᒪᓐ ᐊᒻᒪ 

ᒧᕇ ᕼᐃᐊᓚᓐ-ᑲᓰᓅ. ᓂᕈᐊᖅᓯᒪᖕᒪᑕ 

ᑕᓗᕐᔪᐊᕐᒥᐅᓂᒃ ᐊᔾᔨᓕᐅᕆᓚᐅᕐᒪᑎᒃ ᓂᕿᒥᒃ 

ᐊᔪᖅᓴᖅᑕᐃᓕᒪᓂᕐᒧᑦ ᐅᑭᐅᖅᑕᖅᑐᒥ. 

 

ᐅᖃᖅᑏ, ᑖᒃᑯᐊᒃ ᐊᔾᔨᓕᐅᕆᔩᒃ ᒪᕐᕉᒃ 

ᑕᓗᕐᔪᐊᕐᒧᐊᓚᐅᕐᒪᑎᒃ ᐊᕐᕌᒍᕆᔭᑦᑎᓐᓂ 

ᐱᓇᓱᐊᕈᓰᖕᓄᒃ ᒪᕐᕉᖕᓄᒃ ᖃᐅᔨᓴᐃᔭᖅᑐᖅᖢᑎᒃ 

ᓯᕗᓕᖅᑎᐅᓗᑎᒃ ᐱᓕᕆᖁᓪᓗᒋᒃ ᓄᓇᓕᖕᓂ 

ᐊᐅᓚᔾᔭᐃᓂᐊᕐᒪᑕ ᐱᓕᕆᐊᒃᓴᓂᒃ.  

 

ᐅᖃᖅᑏ, ᑕᒪᒃᑯᐊ ᓴᖅᑭᑦᑕᐅᖕᒪᑕ ᓂᕿᒃᕼᐊᖅᐳᑦ 

ᐱᓕᕆᔭᐅᑎᓪᓗᒍ, ᑐᓂᔭᐅᓚᐅᖅᓯᒪᔪᑦ 2020-ᒥ 

ᐊᔾᔪᒥᒋᔭᐅᔪᑦ ᓵᓚᒃᓴᖅᑎᓪᓗᒋᑦ $451,000-ᓂᒃ.  

ᑕᒪᑐᒧᖓ ᐱᓕᕆᐊᒃᓴᖅ ᐅᖃᐅᓯᖃᖅᑐᖅ 

ᓇᓗᓇᐃᖅᓯᓯᒪᓪᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ 

ᓂᕿᖏᑦ ᑕᒪᒃᑯᐊ ᑮᓇᐅᔭᓕᐅᕈᑕᐅᔪᓐᓇᖁᓪᓗᒋᑦ 

ᐃᖅᑲᓇᐃᔮᖁᑕᐅᖁᓪᓗᒋᓪᓗ ᐃᑲᔪᖅᑐᐃᓗᑎᒡᓗ 

ᐊᔪᖅᓴᓐᖏᓐᓂᖅᓴᐅᓕᖁᓪᓗᒋᑦ ᓂᕿᓂᑦ 

ᑕᓗᕐᔪᐊᕐᒥ. 

 

ᑕᒪᑐᒧᖓ ᐱᓕᕆᔭᐅᔪᖅ ᐊᔾᔨᓕᐅᕆᔭᐅᔪᖅ 

ᐱᖃᓯᐅᔾᔨᓯᒪᔪᖅ ᓇᐅᑦᑎᖅᓱᐊᖃᖅᖢᑎᑦ 

ᐊᖑᓇᓱᒃᑐᓂᑦ ᐊᒻᒪᓗᑦᑕᐅᖅ ᓂᕿᓕᕆᑎᓪᓗᒋᑦ 

ᓱᕋᐃᔭᐃᑎᓪᓗᒋᑦ ᓄᓇᓕᖕᓄᑦ 

ᑐᓂᐅᖅᑲᖅᑕᐅᓂᐊᖅᑐᓂᒃ. 

 

ᐅᖃᖅᑏ, ᖁᔭᓕᔪᒪᔪᖓ ᒪᓚᐃᔭᒧᑦ ᒧᕇᒧᓪᓗ 

ᐊᒻᒪᓗ ᐊᔾᔨᓕᐅᕆᔪᒃᑯᓐᓄᑦ, ᑲᓇᑕᒥᓗ 

ᑕᕐᕆᔭᓕᐅᖅᑏᑦ ᑕᓗᕐᔪᐊᕐᒥᐅᓂᑦ 

ᐊᔾᔨᓕᐅᕆᓚᐅᕐᒪᑕ ᓴᓐᖏᓂᕆᔭᖏᖕᓂᒃ.  

 

ᓂᕆᐅᑦᑎᐊᖅᐳᖓ ᑕᒪᑐᒧᖓ ᐱᒻᒪᕆᐅᔪᒥᒃ 

ᓯᕗᓂᒃᓴᑦᑎᓐᓂ ᑕᑯᓐᓇᖅᑎᑕᐅᓛᕋᑦᑕ ᑖᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧ, ᒥᔅ ᓄᑕᕋᖅ. 

ᐳᓛᕆᐊᖅᑐᓂᒃ ᑕᐅᖅᓰᖃᑎᖃᕐᓂᖅ 

ᐊᑯᑭᑦᑐᓂ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐊᕐᕌᒍᓂᑦ 23-ᓂᑦ ᒥᑦᑎᒪᑕᓕᖕᒥ 

ᐊᒻᒪ ᖄᓈᕐᒥᐅᓪᓗ ᓂᐅᕐᕈᖃᑦᑕᐅᑎᑕᐃᓐᓇᓚᐅᕐᒪᑕ 

17-ᖑᔪᑦ ᑲᓇᑕᒥᐅᑦ ᓯᓚᑖᓅᕈᑎᖃᖅᑐᑦ ᐊᒻᒪᓗ 

ᑲᓇᑕᒧᐊᕈᑎᖃᖅᑐᑦ ᓂᐅᕐᕈᓚᐅᖅᑐᑦ.  

 

ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓪᓗ 

ᐱᓇᓱᐊᕈᓯᓕᒫᖅ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓐᖑᐊᖅᑎᑦᑎᖃᑦᑕᓚᐅᖅᑐᑦ ᒧᒥᖅᑎᑦᑎᓪᓗᑎᒡᓗ 

ᐊᒻᒪ ᓂᕆᖃᑎᒌᖦᖢᑎᑦ. 

 

ᐅᖃᖅᑎᑦᑎᔩ, ᒥᑦᑎᒪᑕᓕᖕᒥᐅᑦ ᐊᒻᒪ ᖄᓈᕐᒥᐅᑦ 

ᐃᓚᒌᖕᒪᑕ ᕿᓪᓚᕐᔪᐊᒃᑯᑎᒍᑦ. ᐃᓕᒃᑲᓐᓂᓚᐅᖅᐳᑦ 

ᐃᓚᒌᖕᓂᖏᖕᓂᒃ ᑲᑎᒃᐸᖦᖢᑎᑦ.  

 

ᖁᔭᓐᓇᒦᕈᒪᔭᕋ ᔨᒥ ᒥᖅᑯᓵᖅ ᐊᒻᒪ ᕚᓗᕆ 

ᐃᓪᓚᐅᑦ ᐋᖅᑭᒃᓱᐃᓚᐅᕐᒪᑎᒃ ᑖᒃᓱᒥᖓ 

ᓂᐅᕐᕈᔪᓐᓇᕐᓂᖏᖕᓂᒃ. ᐊᒻᒪ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᔪᓐᓇᓚᐅᕐᒪᑕ. 

ᐱᓐᖑᐊᖅᑐᓕᕆᔨᒃᑯᑦ ᑲᑎᑦᑕᖅᑎᑦᑎᓪᓗᑎᒃ 

ᖁᕕᐊᓱᖃᑎᒌᑦᑎᑦᑎᓪᓗᑎᒃ ᐊᒻᒪᓗ ᒥᑦᑎᒪᑕᓕᖕᒥᐅᑦ 

ᐃᒃᐱᒍᓱᑦᑎᐊᕐᓂᖏᑦ ᑐᓐᖓᓇᑦᑎᐊᕐᓂᖏᓪᓗ. 

ᖁᔭᓐᓇᒦᑦᑎᐊᖅᑕᒃᑲ. 

 

ᓂᕆᐅᒃᐳᖓ ᓂᐅᕐᕈᒃᑲᓐᓂᖃᑦᑕᖅᓯᔪᓐᓇᕐᓂᐊᓕᕋᑦᑕ 

ᖄᓈᕐᒧᑦ ᐊᒻᒪ ᐃᓚᒌᓐᓂᖅᐳᑦ 

ᓴᓐᖏᓕᒃᑲᓐᓂᕐᓂᐊᕐᓂᖓ ᓂᕆᐅᒋᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 286 - 6(2): 

2023 ᐆᒐᕐᓂᑭᓴᐅᑎᓂᖅ ᐃᖃᓗᓐᓂ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ 

ᐱᕕᖃᕈᒪᓪᓗᖓ ᖁᔭᓐᓇᒦᕈᒪᓪᓗᖓ ᑕᐃᒃᑯᐊ 

ᐊᑭᓕᖅᓱᖅᑕᐅᒐᑎᑦ ᐱᓕᕆᑦᑎᐊᓚᐅᖅᑐᑦ, 

ᑕᐃᒃᑯᓂᖓ ᐋᖅᑭᒃᓱᐃᓪᓗᑎᑦ 2023 ᐃᖃᓗᖕᓂ 

ᐆᒐᕐᓂᐊᖅᑏᓪᓗ. ᐱᓕᕆᔨᐅᓚᐅᖅᑐᑦ 

ᐅᑯᐊᖑᕗᑦ, ᒪᓚᐃᔭ ᓘᑲᓯ, ᒦᑕ ᕙᐃᓐᔅ, ᕕᐊᓐ 

ᖁᕕᖅ, ᔫᓯᐱ ᑰᓕ, ᐊᒻᒪᓗᑦᑕᐅᖅ ᐃᒪᓕ ᕼᐊᓐᓴᓐ-

ᐋᑲᕙᒃ. ᐊᒃᓱᕈᖅᖢᑎᑦ ᐃᖅᑲᓇᐃᔭᑦᑎᐊᓚᐅᕐᒪᑕ 

ᐊᑭᓕᖅᓱᖅᑕᐅᒐᑎᒃ ᐃᖃᓗᒻᒥᐅᕌᓐᓄᖕᓂᒃ 

ᑲᑎᑎᑦᑎᓚᐅᕐᒪᑕ ᐱᓇᓱᐊᕈᓯᐅᑉ ᓄᓐᖑᐊᓂ 

ᕿᑲᑲᐃᓐᓇᖅᑎᓪᓗᒋᑦ.  

 

ᓵᓚᒃᓴᓚᐅᖅᑐᑦ ᐅᐱᒋᔪᒪᔭᕗᑦ ᑕᐃᒃᑯᐊ ᐃᓚᒌᓪᓗ 

ᑲᑎᑦᑎᐊᓚᐅᕐᒪᑕ ᐱᓇᓱᐊᕈᓯᐅᑉ ᓄᓐᖑᐊᓂ 

ᑲᑎᑦᑎᐊᓚᐅᕋᑦᑕ. ᐃᖅᑯᓪᓕᐅᑎᒋᔪᒪᓪᓗᒍ ᐊᕐᕌᒍᑦ 

ᐆᒐᕐᓂᐊᑦᑎᐊᒃᑲᓐᓂᖁᓇᖅᐳᑦ. ᑕᐃᒃᑯᐊᓗ 

ᓇᖕᒥᓂᖁᑎᖃᖅᑐᑦ ᐃᓚᐅᑦᑎᐊᖁᓪᓗᒋᑦ 

ᐃᑲᔪᖅᑐᐃᑦᑎᐊᖁᓛᖅᐸᒃᑲ 

ᐆᒐᕐᓂᐊᕐᓂᑭᓴᐅᑎᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᐊᑐᕐᓂᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᖅᑕᐅᔪᒃᓴᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᖁᔭᓐᓇᒦᖅᑕᒃᑲ ᐋᖅᑭᒃᓱᐃᓚᐅᖅᑐᑦ ᐊᒻᒪᓗ 

ᐃᓚᐅᓚᐅᖅᑐᑦ ᐆᒐᓕᐅᑎᑎᓪᓗᒋᑦ ᑕᒫᓂ 

ᐱᓇᓱᐊᕈᓯᐅᑉ ᓄᓐᖑᐊᓂ, ᐊᒻᒪᓗ 

ᐃᓕᑕᕆᔪᒪᓪᓗᒋᑦ ᐃᖃᓗᒃᑑᑎᐊᕐᒥᐅᑦ 

ᐃᓚᐃᕋᑖᓚᐅᕐᒪᑕ. ᓇᓪᓕᒋᕙᔅᓯ  ᐃᓱᒪᒋᕙᔅᓯᓗ. 

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓱᒫᓘᑎᓐᓂᒃ 

ᓴᖅᑭᑦᑐᒪᓪᓗᒋᑦ ᐃᓱᒪᓕᐅᖃᑦᑕᕐᓂᐅᑉ ᒥᒃᓵᓄᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᒐᒃᓴᐃᑦ 

ᑕᖅᑲᒃᑯᓄᖓ ᓴᖅᑭᑕᐅᔪᓐᓇᕐᒪᖔᑕ.  

 

ᐅᖃᖅᑏ, ᑲᑎᒪᓂᖃᖅᑎᓪᓗᑕ ᑭᖑᓪᓕᕐᒥ 

ᒥᓂᔅᑕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᖅᑭᑦᑎᔾᔮᓐᖏᓐᓂᐊᕐᓂᕋᖅᖢᓂ ᑕᐃᒃᑯᓂᖓ 

ᐳᕙᒡᓗᖕᓇᖅᑐᖃᖅᑐᓂᑦ ᐱᔾᔪᑎᒋᓪᓗᒋᑦ 

ᑲᓐᖑᓇᖅᑑᑎᑕᐅᔭᕆᐊᓖᑦ. 

ᐅᖃᓚᐅᕐᒥᔪᖅᑕᐅᖅ ᑕᒪᒃᑯᐊ ᐋᓐᓂᐊᕆᔭᐅᔪᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ ᖃᐅᔨᓴᖅᑎᒻᒪᕆᖕᓄᑦ 

ᑎᒍᒥᐊᖅᑕᐅᖕᒪᑕ.  
 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᑎᒥᖏᓐᓄᑦ 

ᖃᐅᔨᓴᖃᑦᑕᕐᓂᐅᔪᖅ ᐱᒻᒪᕆᐅᒻᒪᑦ 

ᐊᐃᑦᑐᐃᓇᖅᑐᓂᒃ ᖃᐅᔨᓴᕐᓂᐊᕐᓗᓂ 

ᐋᓐᓂᐊᖑᔪᒥᒃ. 
 

ᐋᓐᓂᐊᓂᒃ ᒪᓕᒡᓗᑎᑦ ᓇᓗᓇᐃᖅᓯᔪᓐᓇᖅᐳᑦ 

ᓄᑖᓂᒃ ᐋᓐᓂᐊᓕᕈᑕᐅᔪᓐᓇᖅᑐᓂᒃ 

ᐱᕙᒌᔭᖅᓯᒪᑦᑎᐊᕐᓂᖅᓴᐅᓗᑎᒡᓗ 

ᐊᐃᑦᑐᕐᓗᐃᓐᓇᖅᑐᓄᑦ. 
 

ᐊᒥᖅᑳᖃᑎᖃᕐᓂᖅ ᑐᓂᐅᖅᑲᐃᓂᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᕋᖅᓯᒪᔪᓂᒃ 

ᐱᒻᒪᕆᐊᓘᕗᖅ ᐊᑐᖅᑕᐅᕙᓪᓕᐊᓪᓗᓂ 

ᐱᕙᒌᔭᕐᓂᕐᒧᑦ ᑲᔪᓯᑎᑦᑎᓂᐊᕐᓗᓂᓗ 

ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᐊᖑᕙᒃᑐᓂᒃ.  
 

ᐅᔾᔨᕈᓱᖕᓂᖅ ᐱᓪᓗᐊᑕᐅᕗᖅ 

ᐋᓐᓂᐊᕆᔭᐅᓕᖅᐸᒃᑐᓄᑦ 

ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ, ᖃᐅᔨᔭᐅᓵᓕᓂᕐᒧᑦ, 

ᑐᕌᕆᔭᐅᔪᓄᑦ ᐃᓗᐊᖅᓴᖅᑕᐅᓂᕐᒧᑦ, 

ᑲᔪᓯᓂᖃᑦᑎᐊᖅᑐᒧᓪᓗ ᑲᒪᒋᔭᐅᓂᕐᒧᑦ. 

ᐅᔾᔨᕈᓱᖕᓂᖅ ᐋᓐᓂᐊᒥᒃ ᖃᐅᔨᔾᔪᑕᐅᔪᓐᓇᖅᑐᓪᓗ 

ᓴᖅᑭᑎᑦᑎᓕᖅᐸᒃᐳᖅ ᐃᓄᖕᓂᒃ 

ᐱᑕᖃᖅᑎᑦᑎᑦᑕᐃᓕᒪᓂᕐᒧᑦ ᐱᓕᕆᓂᕐᒥᒃ, 

ᖃᐅᔨᓴᖅᑕᐅᓂᕐᒥᒃ, ᖃᐅᔨᓴᖅᓯᓂᕐᒥᒃ 

ᖃᐅᔨᓴᖅᑕᐅᓂᕐᒥᒡᓗ.  
 

ᐅᖃᖅᑏ, ᓄᓇᕗᒥ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᖅ 

ᓇᓗᓇᐃᖅᓯᑦᑎᐊᖅᓯᒪᔪᖅ ᐃᓱᒪᒋᔭᒥᓂᒃ 

ᐅᖃᐅᓯᖃᖅᑎᓪᓗᒍ ᐅᓄᖏᑦᑐᑯᓗᖕᓂᒃ 

ᐱᔪᖃᖃᑦᑕᓚᐅᕐᒪᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ 

ᑎᑎᕋᖅᑕᐅᓯᒪᔪᑦ ᓴᖅᑭᑕᐅᔭᕆᐊᖃᖅᑎᓪᓗᒋᑦ.  
 

ᑲᒥᓯᓇ ᐅᓂᒃᑳᓕᐅᓚᐅᖅᑐᖅ ᑐᒃᓯᕋᖅᑑᑉ 

ᑐᒃᓯᕋᐅᑎᖓᓂᒃ ᐳᕙᓪᓗᖕᓂᕐᒧᑦ 

ᑭᒡᓕᓯᓂᐊᖅᑕᐅᓯᒪᔪᓂᒃ ᐃᒪᓐᓇ: 
 

"ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᐳᑦ ᒐᕙᒪᒃᑯᑦ 

ᓈᒻᒪᒃᑐᓂᒃ ᓂᕈᐊᖃᑦᑕᕐᒪᖔᑕ ᐳᕙᒡᓗᖕᓂᐅᑉ 

ᒥᒃᓵᓄᑦ. ᑐᕌᖅᑎᑦᑎᑦᑎᐊᖅᐹ ᓈᒻᒪᒃᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᑕᒻᒪᓐᖏᓪᓗᓂ ᐃᓂᓄᑦ 

ᓈᒻᒪᓈᖅᑐᒃᑯᑦ?"  
 

ᐅᖃᖅᑏ, ᑕᒪᓐᓇ ᐅᖃᐅᓯᖃᖅᑐᖅ 

ᑭᐅᑦᑕᖃᑦᑕᕈᓐᓇᓂᕐᒥᒃ. ᐅᖃᐅᓯᕆᔪᓐᓇᖏᑦᑕᕗᑦ 

ᒐᕙᒪᕗᑦ ᑕᒪᑐᒥᖓ ᐋᓐᓂᐊᒥᒃ ᑲᒪᓇᓱᐊᖅᑎᓪᓗᑕ 

ᒐᕙᒪᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᓯᒪᒃᐸᑕ, 

ᐱᖃᓯᐅᑎᓪᓗᒋᑦ ᑭᓪᓕᓯᓂᐊᖅᑕᐅᓯᒪᔪᑦ.   

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 288 - 6(2): 

ᖃᐃᖁᔨᔾᔪᑏᑦ ᖁᕐᓗᖅᑑᓕᐊᕐᓂᕐᒧᑦ 

(ᐊᓇᕕᓗᒃ) 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᑦᓯᐊᖅ 

ᖁᕐᓗᖅᑐᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ.  

 

ᑖᑉᑯᐊᑦ ᖁᕐᓗᖅᑐᒥᐅᑦ ᓇᓗᓇᐃᕈᒪᔭᒃᑲ 

ᐃᓱᒫᓘᑎᖏᑦ ᐃᑲᔪᖅᖢᑎᑦ ᑕᐃᒫᒃ ᓂᑉᓕᖅᖢᑎᑦ 

ᐃᓱᒫᓗᖁᑎᓂᑦ. ᑖᒃᑯᓂᖓ ᐳᓛᕐᒪᑕ ᑖᑉᑯᐊᑦ 

ᓯᕗᓕᖅᑎᕗᑦ ᑖᑉᑯᐊᓗ ᒥᓃᑕᐃᑦ ᐋᓐᓂᐊᕐᕕᒃᑯᑦ 

ᕼᐋᒻᒪᓚᑦᑑᑎᒃᑯᑦ ᒥᓃᑕᑦ ᐳᓛᖅᐸᑦᑕ ᖁᔭᓕᕙᒃᑲ.   

 

ᑖᑉᑯᐊᓗ ᐳᓛᖅᑐᑦ ᖁᔭᓕᔪᒪᔭᒃᑲ ᒥᓃᑕᑦ 

ᐊᐱᕆᒐᑉᑭᑦ ᐳᓛᖅᑎᓪᓗᒋᑦ ᖁᕐᓗᖅᑐᒧᑦ. ᖁᔭᒋᕙᒃᑲ 

ᖁᐊᓇᑦᑎᐊᖅᑯᑦ. ᖁᐊᓇᖅᑯᑎᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 289 - 6(2): 

ᑲᔪᓯᓂᖃᑦᑎᐊᓚᐅᕐᓂᖏᑦ ᕿᓂᖅᑏᑦ 

ᐹᖅᓴᐃᔩᓪᓗ ᐊᕐᕕᐊᓂ ᐊᒻᒪᓗ 

ᐃᑭᑦᑐᖃᓚᐅᕐᓂᖓ ᑎᑭᕋᕐᔪᐊᕐᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᖅ.  

ᐅᖃᖅᑎᑦᓯᔩ, ᒪ’ᓈᕈᐊᖅᖢᖓ ᓂᑯᕕᑦᑐᖓ. ᐅᑯᐊ 

ᑮᓇᐅᔭᓕᐅᓐᖏᖦᖢᑎᑦ ᐱᓕᕆᕼᐅᖅᑐᑦ 

ᐊᔾᔨᒌᓐᖏᑐᒃᑯᑦ ᐃᑲᔪᕐᔪᐊᖑᖕᒪᑕ. ᑖᒃᑯᐊ 

ᐆᒐᒡᒎᑎᑦᓯᔩᑦ ᑕᒫᓂ ᐃᖃᓗᖕᓂ ᐆᑦᑑᑎᑦᓯᐊᔫᖕᒪᑕ.  

 

ᑭᓯᐊᓂᑦᑕᐅᖅ ᐅᑯᐊ ᐅᖃᐅᓯᕆᓱᐊᓚᐅᕋᒃᑭᑦ 

ᑐᐊᕕᕐᓇᖅᑐᓕᕆᔨᐅᕼᐅᖅᑐᑦ ᐊᒻᒪᓗ 

ᕿᓂᖅᑐᓕᕆᓂᕐᒧᑦ ᐱᓕᕆᕼᐅᖅᑐᑦ. 

ᒪᓕᒐᓕᐅᖅᑎᐅᖃᑎᒐ ᓴᕕᑲᑖᖅ ᐃᑉᐸᒃᓴᖅ 

ᐅᓂᒃᑳᓚᐅᕐᒪᑦ ᐊᒃᓱᕈᕐᓇᖅᑐᕐᔪᐊᕐᒥᑦ ᐊᑐᓚᐅᕐᒪᑕ  

ᐊᕐᕕᐊᒥᐅᑦ ᑕᐃᓐᓇ ᕿᓂᖅᑕᐅᓚᐅᖅᑎᓪᓗᒍ 

ᐊᕐᕕᐊᕐᒥᐅᑦ ᐃᓚᖓᑦ.  

 

ᑖᒃᑯᐊ ᕿᓂᖅᑎᒃᑯᑦ ᐊᕐᕕᐊᓂ ᒪ’ᓈᕈᐊᖅᐸᒃᑲ 

ᐊᔪᓐᖏᑦᑐᒋᕙᑉᕼᐃ ᐱᓕᕆᒡᒍᔨᔾᔫᒐᑉᕼᐃ 

ᓴᐱᓱᐃᑦᑑᓪᓗᓯᓪᓗ. 

ᑮᓇᐅᔭᓕᐅᓐᖏᑦᑐᐊᕋᓗᐊᖅᖢᑎᑦ ᐅᑯᐊ ᓇᖕᒥᓂᖅ 

ᐱᖁᑎᒥᖕᓂᒃ ᐊᑐᖅᑕᔪᔪᑦ ᓯᑭᑑᕐᒥᓂᒃ ᐅᕝᕙᓘᓐᓃᑦ 

ᖃᒧᑎᕋᓗᐃᓂᑦ.  

 

ᑕᒪᓐᓇ ᐊᓂᒍᕐᓂᖃᑦᓯᐊᓚᐅᕐᒪᑦ 

ᕿᓂᖅᑕᐅᔪᖃᓚᐅᖅᑎᓪᓗᒍ ᒪ’ᓈᖅᖢᒋᑦ 

ᕿᓂᖅᑎᓗᒃᑖᑦ ᐊᒻᒪ ᐃᑲᔪᓚᐅᖅᑐᓗᒃᑖᑦ.  

 

ᐃᒃᓯᕙᐅᑕᕆᔭᖓᑦ ᑖᓂᐅᓪ ᐊᓚᕆᐊᖅ 

ᐃᓕᑕᕆᖢᐊᖅᖢᒍ ᐊᒻᒪᓗ ᑎᒥᒋᔭᐅᔪᐃᑦ 

ᐃᑲᔪᓚᐅᖅᑐᑦ ᕼᐊᒻᓚᒃᑯᑦ ᐊᓯᖏᓪᓗ ᐃᑲᔪᖅᓯᒪᔪᑦ 

ᑖᒃᑯᐊ ᓄᓇᓕᓐᓄᑦ ᒐᕙᒪᓄᓪᓗ 

ᐱᔨᑦᑎᕋᖅᑎᒃᑯᑦᑕᐅᖅ ᐃᑲᔪᖅᑕᒻᒥᖕᒪᑕ. 

 

ᑎᑭᕋᕐᔪᐊᕐᒥᑦᑕᐅᖅ ᒪ’ᓈᒐᒃᓴᖃᕐᒥᔪᖓ. ᑕᐃᒪ 

ᐃᑯᐊᓪᓚᒃᑐᖄᓪᓚᓚᐅᕐᒪᑦ ᓯᓂᒃᑕᕐᕕᖓᓂᒃ. ᑖᒃᑯᐊ 

ᖃᑉᑎᕆᔨᒃᑯᑦ ᐱᓕᕆᐊᖅᑐᓪᓚᒃᓯᓐᓇᓚᐅᕐᒪᑕ 

ᑕᒪᓐᓇ ᖁᕕᐊᓇᓚᐅᖅᐳᖅ. ᑖᓐᓇ ᓯᓂᒃᑕᕐᕕᒃ 

ᓱᕈᓗᐊᖅᑳᖅᑎᓐᓇᒍ ᖃᑉᑎᕆᔫᓪᓗᐊᓚᐅᕐᒪᑕ. 

ᐋᓐᓂᖅᑐᖃᓚᐅᓐᖏᖦᖢᓂᓪᓗᒎᖅ ᑕᒪᓐᓇ 

ᖁᕕᐊᓇᖅᑐ’ᔫᖕᒪᑦ ᖃᑉᑎᕆᔩᑦ ᑎᑭᕋᕐᔪᐊᕐᒥᒃ 

ᐊᔪᓐᖏᑦᑐᒋᕙᑉᕼᐃ, ᐊᒻᒪ ᐃᒃᓯᕙᐅᑕᕆᔭᖓᑦ ᒪᐃᑭ 

ᐋᑦᔪᒃ. 

 

ᑖᓐᓇ ᒫ’ᓇᕈᐊᓚᐅᕋᒃᑭᑦ, ᐅᖃᖅᑎᑦᓯᔩ, 

ᐱᓕᕆᒡᒍᔪᔾᔫ’ᒪᑕ ᑮᓇᐅᔭᓕᐅᓐᖏᑐᐊᕋᓗᐊᓪᓚᕐᒥᒃ 

ᐃᑲᔪᕆᐊᖅᑐᓚᖦᖠᓐᓇᓱᑦᑐᑦ ᐃᓅᖃᑎᒥᓂᒃ 

ᓄᓇᖅᑲᑎᒻᒥᓂᒃ ᒥᐊᓂᖅᓯᓪᓗᑎ ᐅᕝᕙᓘᓐᓃᑦ 

ᐱᖁᑎᒋᐅᔪᓂᒃ ᒥᐊᓂᖅᓯᓪᓗᑎ. ᑕᒪᓐᓇ 

ᓄᓇᓕᓗᑦᑖᓄᑦ ᑕᒪᓐᓇ ᐊᖏᔫ’ᒪᑦ ᐱᒻᒪᕆᐅ’ᒪᑦ 

ᐃᓕᑕᕆᕈᐊᓚᐅᕋᒃᑯ ᒪ’ᓈᓗᐊᓚᐅᒐᒃᑲ. ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

ᓄᓇᕗᑦ ᓯᕗᓂᒃᓴᕗᒻᒥ ᐊᓂᒍᐃᔪᑦ 

ᐸᓐᓂᖅᑑᕐᒥᐅᑕᐃᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒍᓱᒍᒪᓪᓗᖓ ᐊᒻᒪ 

ᖁᔭᓕᖃᑎᒋᔪᒪᓪᓗᒋᑦ ᑕᕝᕙᓂ ᑲᑎᒪᔨᐅᖃᑎᒃᑲ,  

ᐊᒥᓲᓪᓗᑕ ᓄᓇᕗᑦ ᓯᕗᓂᔅᓴᕘᒧᑦ 

ᐃᓕᓐᓂᐊᕆᐊᖃᑦᑕᖅᓯᒪᔪᒡᒍᑕᐅᓪᓗᑕ ᐊᒻᒪᓗ ᑕᒫᓂ 

ᐊᕐᕌᒍᒥ 2023 ᐊᔅᓱᐊᓗᒃ ᐅᐱᓐᓇᕐᖓᑕ.  

 

ᑕᐃᒃᑯᐊ 22-ᖑᓪᓗᑎ ᐱᔭᕇᕐᓂᖃᖅᓯᒪᔪᐃᑦ 

ᐱᓇᓱᐊᕈᓯᐅᓚᐅᖅᑐᒥ ᐱᔭᕇᕐᓂᖃᓚᐅᕐᖓᑕ 

ᐋᑐᕚᒥ. ᑖᒃᑯᐊ ᐃᓕᓴᕆᔪᒪᓗᐊᓐᖑᐊᕐᒥᒐᒃᑭᑦ 

ᐸᓐᓂᖅᑑᒥ ᐱᔭᕇᖃᑕᑯᓘᓚᐅᖅᑐᐃᑦ: ᒍᕋᐃᔅ 

ᒥᑦᑐᖅ, ᔮᓂᔅ ᓇᑲᓱᒃ, ᑐᐊᕇᓐ ᒪᐃᒃ, ᐊᒻᒪᓗ ᑎᐊ 

ᖃᖅᑲᓯᖅ.  

 

ᑖᒃᑯᐊ ᖃᐅᔨᒪᔪᖓ ᐊᔅᓱᐊᓗᒃ ᖁᕕᐊᓱᑦᑐᑎᒃ 

ᐃᓕᓐᓂᐊᕈᒪᓂᖃᑦᑎᐊᖅᓯᒪᔪᑦ ᐊᒻᒪᓗ 

ᓇᒻᒥᓂᖅᓱᓂᕐᒥᒃ ᐊᔅᓱᐊᓗᒃ ᐃᓕᒃᑲᓂᕐᖓᑕ 

ᐃᓕᓐᓂᐊᕆᐊᒃᑲᓐᓂᕈᒪᓂᕐᒥᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

ᑲᔪᓯᓂᖃᑦᑎᐊᓚᐅᕐᓂᖏᑦ ᕿᓂᖅᑏᑦ 

ᐹᖅᓴᐃᔩᓪᓗ ᐃᖃᓗᒃᑑᑦᑎᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐃᓱᒪᒋᕙᒃᑲ 

ᑕᐃᒃᑯᐊ ᐊᑦᑐᖅᑕᐅᓯᒪᔪᑦ ᐃᖃᓗᑦᑑᑦᑎᐊᕐᒥ ᐊᒻᒪ 

ᖁᕐᓗᖅᑐᕐᒥ ᐃᓅᔪᓐᓃᕋᑖᓚᐅᕐᒪᑕ ᐊᑎᓪᓚᑦᑖᒃᑲ 

ᖃᖏᐊᒃᑲ ᐊᒻᒪ ᐃᓱᒪᒋᕙᒃᑲ ᐃᓚᒌᓕᒫᑦ. 

 

ᐅᖃᖅᑏ, ᐃᓕᓴᕆᔪᒪᕙᒃᑲ ᖁᔭᓐᓇᒦᑦᑎᐊᕐᓗᒋᓪᓗ 

ᓄᓇᑦᑎᓐᓂ ᕿᓂᖅᑎᕗᑦ ᐃᑲᔪᓚᐅᖅᑐᑦ ᒪᒃᑯᒃᑐᒥᒃ 

ᐊᖑᒻᒥᒃ ᐃᖃᓗᒃᑑᑦᑎᐊᕐᒥᒃ ᖁᕐᓗᖅᑑᕐᒧᑦ 

ᐊᔪᖅᓯᐅᖅᑲᓚᐅᖅᑐᒥᒃ ᐊᒻᒪ ᐅᑎᓵᓚᐅᖅᑐᖅ 

ᖁᕐᓗᖅᑑᒧᑦ ᐃᑉᐸᒃᓴᖅ. ᖁᔭᓕᖃᑎᒋᔪᒪᕙᒃᑲ 

ᑕᐃᒃᑯᐊ ᐃᓚᐅᓚᐅᖅᑐᑦ ᕿᓂᖅᑎᓪᓗᒋᑦ. 

ᐊᑎᖁᑎᖃᕋᒪ, ᐅᖃᖅᑏ, ᐅᑕᖅᑭᑦᑎᐊᓚᐅᓐᖓ. 

ᐱᓯᒪᔭᒃᑲ: 

 

• ᐊᖑᓛᓕᒃ ᐲᑕᓴᓐ  

• ᒪᐃᐳᓪ ᐊᖑᓯᐊᑦᑐᖅ  

• ᐹᐱ ᒍᕇᓐᓕ  

• ᑖᓯ ᐃᕕᑕᓕᒐᖅ  

• ᓵᓐ ᒥᐊᕆᐊᑦ  

• ᔨᒥ ᐃᕙᓕᒃ  

• ᑰᓪᑕᓐ ᐅᑦᑐᕿᐊᖅ  

• ᐹᑎ ᖃᐅᒫᕐᔪᒃ  

• ᓗᐊᕆᓐᔅ ᑐᕆᒍ  

• ᔨᐊᓐ ᐊᖑᓯᐊᑦᑐᖅ  

• ᔨᐃᒥ ᑕᐃᐸᓈᖅ  

• ᔨᐊᕆ ᐃᓚᐃᔭᔅ  

• ᐳᕋᐃᔭᓐ ᐅᐃᓪᓴᓐ  

• ᕕᓕᑉ ᕗᕉ  

• ᓄᑲ ᐆᓪᓴᓐ-ᕼᐊᑯᖓᖅ  

• ᓇᐃᑲᒃ ᕼᐊᑯᖓᖅ  

• ᐱᐊᕗᓕ ᒪᒃᓴᒐᖅ.  

 

ᐊᒻᒪᓗ ᑖᒃᑯᐊ ᐃᓚᐅᓚᐅᖅᑐᑦ 

ᖃᖓᑕᖃᑕᐅᒍᓐᓇᓚᐅᖅᑐᑦ ᑭᐊᓐ ᐳᐊᕆᒃᑯᑦ, ᒪᐃᒃ 

ᐊᒻᒪᓗ ᒫᑦ, ᑑᓚᐃᓐ-ᑯᑦ ᖁᓛᒎᓕᒃᑯᑦ ᐊᖁᑎᖏᑦ 

ᐃᐅᕆᒃ, ᐸᓖᓯᒃᑯᓪᓗ ᓄᓇᓕᖓᓪᓗ 

ᐃᖃᓗᒃᑑᑦᑎᐊᖅ ᐊᒻᒪᓗ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᑦ 

ᐊᔅᓱᕈᓚᐅᕐᒪᑕ ᐊᖏᕐᕋᑦᑎᐊᖁᓪᓗᒍ ᑕᐃᓐᓇ 

ᒪᒃᑯᒃᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ.  

ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐃᒡᓗᓕᒻᒥ 

(ᖁᐊᓴ)  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᐅᐱᒋᔪᒪᓪᓗᒋᑦ 

ᒪᒃᑯᒃᑐᐃᑦ ᐃᒡᓗᓕᖕᒥ. ᑖᒃᑯᐊ ᔫᓂ 1-ᖑᓕᖅᐸᑦ 

ᖁᕕᐊᓲᑕᐅᓂᐊᕐᒪᑕ ᐊᓂᒍᐃᓂᖏᖕᓄᑦ 

ᐃᓕᓐᓂᐊᖅᑕᒥᖕᓂᒃ.  

 

ᐃᓕᓐᓂᐊᖅᑕᑦ ᑭᓯᐊᓂ ᐱᐊᓂᒐᓱᒃᑲᒥᔾᔪᒃ 

ᐊᒃᓱᕈᖅᖢᑎᒃ 

ᐱᓇᓱᐊᕐᒪᑕ. ᖁᕕᐊᒋᓪᓗᒋᑦ ᑕᐃᔪᒪᒐᒃᑭᑦ:  

 

• ᕌᓐᑎ ᐊᖏᓕᖅ 

• ᓵᓚᑦ ᐊᖑᒑᑦᑎᐊᖅ 

• ᑎᐋᓐ ᐊᖑᑎᒻᒪᕆᒃ 

• ᕼᐊᐃᑕᓐ ᐊᖑᑎᒻᒪᕆᒃ 

• ᕼᐊᐃᓱᓪ ᐊᕐᓇᑦᑎᐊᖅ 

• ᐊᓕᒃᓴ ᐃᕙᓗᒃ 

• ᕌᓐᑕ ᐃᕙᓗᒃ 

• ᓅᒪ ᒪᓕᑭ 

• ᔭᒫᓪ ᓄᑕᕋᕆᐊᖅ 

• ᓱᕇᓇ ᖃᐅᓐᓇᖅ 

• ᔮᓐ ᖁᓚᐅᑦ, ᐊᒻᒪ  

• ᑲᐃᔪᓪ ᐅᖔᓛᖅ 

 

ᑖᒃᑯᐊ ᐅᐱᒋᕙᒃᑲ ᐃᓱᓕᑦᑎᓂᐊᓕᕐᒪᑕ 

ᐃᓕᓐᓂᐊᖅᑕᒥᓐᓂᒃ ᑭᓯᐊᓂ ᐃᓅᓯᖓ 

ᐱᒋᐊᕐᓂᐊᓕᑕᐃᓐᓇᕐᒪᑦ. ᐅᐱᒋᕙᒃᑲ 

ᐊᓕᐊᓇᐃᒋᕙᒃᑲ ᐊᖓᔪᖅᑳᖏᑦᑕᐅᖅ 

ᐅᐱᒋᖃᓯᐅᑎᕙᒃᑲ ᐃᑲᔪᖅᑕᐅᓪᓗᑎᑦ ᑭᓯᐊᓂ 

ᑲᔪᓯᑦᑎᐊᓲᖑᖕᒪᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

ᓄᓇᕗᑦ ᓯᕗᓂᒃᓴᕗᒻᒥ ᐊᓂᒍᐃᔪᑦ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ 

ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᖅᑐᑯᓗᐃᑦ 

ᐱᔭᕇᓚᐅᕐᒪᑕᐃᓛᒃ, ᐊᒻᒪᓗ ᑕᐃᓐᓇ ᑕᑉᐹᓂ 

ᐊᓱᐃᑦᑐᕐᒥ ᑕᐃᑲᓐᖔᖅᑐᖃᓚᐅᕐᒪᑦ 

ᐅᐱᒋᔪᒪᔾᔪᐊᖅᓱᒍ, ᑖᓐᓇ ᐊᕐᕌᒎᑉ ᐊᐃᑉᐹᓂᒃ 

ᐱᔭᕇᖅᓯᔪᐊᓐᓅᒻᒪᑦ, ᐃᒪᓕ ᑲᒃᑭ.  

 

ᐊᒃᓱᐊᓗᒃ ᐅᐱᒋᓪᓗᒍ ᐃᒻᒥᓂᑐᐊᖅ 

ᑕᐅᓄᓐᖓᖅᑎᒐᓱᒃᑲᒥ ᐊᓱᐃᓪᓛᒃ 

ᐱᔭᕇᖅᓯᔪᐊᓐᓅᓚᐅᕐᒪᑦ. ᑖᒃᑯᐊ ᐊᖓᔪᖅᑳᖏᑦ 

ᑕᐅᓄᖓ ᓈᒻᒪᓈᕋᓱᓚᐅᖅᑑᒐᓗᐊᑦ, ᑭᓯᐊᓂ ᓯᓚᒧᑦ 

ᐊᒻᒪᓗ ᖃᖓᑕᓲᑦ ᐃᓗᐊᓐᖏᕈᑎᖏᑎᒍᑦ 

ᑕᐅᓄᓐᖓᕈᓐᓇᖅᓯᓚᐅᕐᒪᑕ.  

 

ᐃᓛᒃ ᑕᐅᓇᓃᓕᖅᑐᐊᓐᓅᓪᓗᑎᒃ ᐅᐸᒃᓯᓯᒪᓕᖅᑐᑎᑦ 

ᑖᔅᓱᒥᖓ ᐸᓂᖁᑖᓂᒃ ᐅᐱᒋᔪᒪᓪᓗᒍ. ᑕᐃᓐᓇ 

ᐱᓕᕇᓐᓇᕋᓱᐃᓐᓇᖃᑦᑕᕐᒪᑦ ᐊᒻᒪᓗ 

ᐱᓕᕇᓐᓇᖁᓪᓗᒍ ᑕᐅᕗᖓ ᑲᔪᓰᓐᓇᖁᓂᐊᖅᐸᕋ 

ᑖᒃᑯᐊ ᐃᓕᓐᓂᐊᖅᑕᖏᑦ ᐱᔭᕇᖁᔨᔫᒐᓗᐊᖅ, 

ᑭᓯᐊᓂ ᐱᒋᐊᒃᑲᓐᓂᖁᓪᓗᒍ ᑲᔪᖏᖁᓪᓗᒍ 

ᐊᒃᓱᐊᓗᒃ ᐅᐱᒋᒐᒃᑯ ᑖᓐᓇ ᐃᒪᓕ ᑲᒃᑭᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᐃᖃᓗᒐᓱᒃᑎᑕᐅᕋᑖᓚᐅᕐᓂᖏᑦ 

ᓂᕈᐊᖅᑕᐅᓯᒪᕝᕕᐊᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᑦ 

ᑭᒡᒐᖅᑐᖅᑕᒃᑲ ᓴᓪᓕᕐᒥ ᓇᐅᔮᕐᒥᐅᓪᓗ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᖁᕕᐊᓲᑎᖃᕋᒪᒻᒥᒻᒐᒪᑦᑕᐅᖅ ᑭᒡᒐᖅᑐᖅᑕᒃᑲ 

ᑕᒪᐃᓐᓂ ᐊᐅᓚᓴᕆᐊᖃᑦᑕᕈᓐᓇᓕᕐᒪᑕ ᓴᓪᓕᓂ 

ᑕᐃᑲᓂ ᐆᒐᕋᓱᓚᐅᖅᖢᑎᒃ, ᓇᐅᔮᓐᓂ 

ᑲᓇᔪᕋᓱᒃᑐᑎᓪᓗ ᑕᕆᐅᕐᒥᐅᑕᕐᓂᓪᓗ 

ᐃᖃᓗᒐᓱᒃᑎᓪᓗᒋᑦ. ᖃᓄᐃᑦᑐᖃᓐᖏᑦᑎᐊᖅᑐᓂ 

ᐊᓂᒎᑎᔪᓐᓇᓚᐅᕐᒪᑕ ᐃᓚᒌᓪᓗ 

ᑲᑎᓐᖓᑦᓯᐊᕈᓐᓇᖅᖢᑎᑦ.  

 

ᐃᓚᓐᖓᖅᓯᒪᒐᓛᓚᐅᖅᑎᓪᓗᒋᑦ ᓴᓪᓕᕐᒥᐅᑦ. ᐅᓪᓗᖅ 

ᐊᑕᐅᓯᖅ ᑕᐃᒪ ᓄᖅᑲᖔᓚᐅᖅᑐᑎᑦ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒃᑯᐊ ᐃᓚᒌᖑᔪᑦ ᑲᔪᓯᖁᔨᒻᒪᑕ 

ᑲᔪᓯᓂᖃᑦᑎᐊᓚᐅᖅᑐᑦ. ᑕᐃᒃᑯᐊ ᐃᓚᒋᔭᐅᔪᓪᓗ 

ᐃᓱᒪᒋᕙᕗᑦ ᐊᒻᒪ ᑕᐃᒃᑯᐊ ᐃᖃᓗᑦᑑᑦᓯᐊᕐᒥᐅᑦ 

ᐃᓚᓐᖓᖅᑎᓯᒪᔪᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ  

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ  

5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) 

ᐃᓕᓴᖅᓯᒐᔪᓐᖏᑦᑐᖓᐅᒐᓗᐊᖅ ᑕᕝᕙᓂ. 

ᐃᓕᓴᖅᓯᔪᒪᒋᐅᕋᒪ ᑕᕝᕙᓂ ᐃᒡᓗᕐᔪᐊᖁᑎᑦᑎᓐᓂ.  

ᑖᓐᓇ ᐃᒡᓗᓕᖕᒥᐅᑕᖅ ᐊᒥᑦᑐᕐᒥ ᑭᒡᒐᑐᖅᑕᕐᓃᒻᒪᑕ.  

 

ᓯᕗᓪᓕᖅᐹᒥᒃ ᐊᒡᒍᒥ ᒪᓕᒐᓕᐅᖅᑎ ᐃᓕᑕᕆᔪᒪᕙᕋ 

ᑭᒡᒐᖅᑐᕐᒥᒐᒃᑯ ᓴᐃᒪᓐ ᖁᐊᓴ. ᑕᐃᑲᐅᖦᖤᖅᐳᖅ. 

ᐊᒻᒪ ᑖᒃᑯᐊ ᑕᕝᕙᓃᑦᑐᐊᓐᓅᒻᒪᑕ 

ᑐᓐᖓᓱᑦᑎᑦᑎᑦᑎᐊᕐᒥᓚᕗᑦ, ᔭᐃᑲᑉ ᒪᓕᑭ ᐊᒻᒪ 

ᔪᐃᓕ ᒪᓕᑭ, ᑐᓐᖓᓱᒃᑎᓚᐅᖅᓯᐅᒃ. 

ᑕᕝᕗᓐᖓᓚᐅᖅᑐᐊᓐᓅᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᓯᓐᓄᑦ. ᖃᐅᔨᒪᓪᓗᖓ  

ᑎᖅᑭᐊᓕᑦᑎᐊᕚᓗᒻᒥᒃ ᐊᑐᖅᐸᒻᒪᑦ ᐃᓚᖓ 

ᓯᓚᑖᓃᑦᑎᓪᓗᑕ.  

 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᐊᑎᖁᑎᖃᕈᓐᓃᕋᒪ.  ᒪᓕᒐᓕᐅᖅᑎ ᐊᒡᒍᒧᑦ,  ᒥᔅ 

ᖁᐊᓴ. 

 

 

 

 

 

 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓰᒪᓗ ᑕᑯᔾᔮᔪᓐᓃᖅᑖᓗᒋᔭᕐᒪ.  

 

ᐃᓕᓴᕆᔪᒪᓪᓗᒋᑦᑕᐅᖅ ᑖᒃᑯᐊ 

ᑐᓐᖓᓱᑦᑎᑦᑐᒪᓪᓗᒋᑦ ᔫᓕ ᒪᓕᑭ ᐊᒻᒪ ᔭᐃᒃ ᒪᓕᑭ, 

ᖃᐅᔨᒪᔭᓯ ᖃᐅᔨᒪᖅᑰᕋᓗᐊᖅᑐᓯᐅᒃ ᓴᐃᒪᓐ ᖁᐊᓴ, 

ᑭᓯᐊᓂ  ᑕᕝᕗᖓ ᑐᓐᖓᓱᒃᑎᑦᑐᒪᓪᓗᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᓯᓐᓄᑦ. ᐊᑎᖁᑎᖃᕈᓐᓃᕋᒪ 

ᑲᑎᒪᔾᔪᑎᒃᓴᒧᑦ 5−ᒧᑦ. ᑲᑎᒪᔾᔪᑎᒃᓴᖅ 6.  

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 433 - 6(2): ᑲᒪᒋᔭᐅᓂᖓ 

ᐳᕙᒡᓗᓐᓇᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᐱᖅᓱᕈᒪᓪᓗᖓ ᒥᓂᔅᑕᖓᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐳᕙᓪᓗᓐᓂᖅ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᑕᒪᐃᓐᓄᑦ   

ᑲᑎᒪᑎᓪᓗᒋᑦ ᒥᓂᔅᑕ ᐅᐸᒃᓯᒪᑎᓪᓗᒍ ᕖᕝᕗᐊᕆ 

27 ᐊᕐᕌᒍᕆᔭᑦᑎᓐᓂ, ᒥᓂᔅᑕ ᐅᖃᓚᐅᕐᒪᑦ ᓄᓇᕗᑦ 

ᑐᓐᖓᕕᒃᑯᑦ $27−ᒥᓕᐊᓐᓂᒃ ᑮᓇᐅᔭᓂᒃ 

ᑐᓂᔭᐅᓯᒪᒻᒪᑕ ᒐᕙᒪᑐᖃᒃᑯᓐᓂ ᐳᕙᓪᓗᓐᓂᖅ 

ᐱᓪᓗᒍ ᓄᓇᕗᒻᒥ.  

 

ᑕᐃᔅᓱᒪᓂ, ᐅᖃᖅᑏ, ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

$2−ᒥᓕᐊᑐᐃᓐᓇᕐᓂᒃ ᑮᓇᐅᔭᓂᒃ ᐱᓚᐅᕐᒪᑕ 

ᐊᒻᒪᓗ $1−ᒥᓕᐊᓂᒃ ᐱᓚᐅᖅᓯᒪᓪᓗᑎᒃ ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑮᓇᐅᔭᓂᒃ 

ᐊᕐᕌᒍᑕᒫᑦ.  

ᐅᖃᖅᑏ, ᒫᓐᓇᕋᑖᖅ ᐱᕙᓪᓕᐊᔪᑎᒍᑦ 

ᐅᖃᐅᓯᐅᓚᐅᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖓᔪᖅᑳᖓᑦ ᐅᖃᓚᐅᖅᓯᒪᒻᒪᑦ 

ᑐᒃᓯᕋᕐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓂᑦ 

ᐃᑲᔪᖅᑕᐅᔪᒪᓗᓂ ᐳᕙᓪᓗᓐᓇᕐᒧᑦ.  

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ: 

ᖃᓄᐃᑦᑐᓂᒃ ᑮᓇᐅᔭᓂᒃ ᐊᒥᒐᖅᓯᓯᒪᕙᑦ ᓄᓇᕗᑦ 

ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᑲᔪᕈᓐᓇᖏᒻᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖓᔪᖅᑳᖓᓐᓂᒃ ᐳᕙᓪᓗᓐᓂᐅᑉ ᓄᖅᑲᖁᓪᓗᒍ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᓐᓇ 

ᐳᕙᓪᓗᑦᑐᓕᕆᓂᖅ ᑕᒪᓐᓇ ᐊᖏᔫᑎᖦᖢᒍ 

ᐱᓕᕆᐊᕆᔭᐅᒋᐊᖃᕐᓂᕆᔭᖓᑦ. ᖃᐅᔨᒪᒐᑉᑕ 

ᓄᓇᓖᑦ ᐱᖓᓱᑦ ᓯᐊᒻᒪᒃᓯᒪᔪᖃᕐᓂᕋᖅᑕᐅᓯᒪᓕᕐᒪᑕ 

ᓄᓇᕗᑦ ᐃᓗᐊᓂ. ᒫᓐᓇᐅᔪᖅ ᑮᓇᐅᔭᑭᒡᓕᐅᕐᓂᖅ 

ᑐᓗᖅᑕᕈᑕᐅᓗᐊᓐᖏᑐᖅ ᒐᕙᒪᑐᖃᒃᑯᓐᓄᑦ 

ᑐᒃᓯᕋᖅᓯᒪᔪᒍᑦ ᓇᔭᓐᖑᐊᓂᑦ ᑐᓂᔭᐅᕼᐅᐊᖅᖢᑕ 

ᐃᑲᔪᖅᑎᔅᓴᓂᒃ ᐱᒍᐊᖅᖢᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑐᒃᓯᕋᐅᑎᐅᔪᑦ 

ᒐᕙᒪᑐᖃᒃᑯᓐᓄᑦ ᑲᑐᔾᔨᖃᑎᑦᑎᓐᓄᑦ 

ᐋᓐᓂᐊᓯᐅᖅᑎᓄᑦ ᐃᑲᔪᖅᑐᖅᑕᐅᒍᒪᓯᒪᔪᒍᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔪᖅᑐᖅᑕᐅᔪᒪᓪᓗᑕ; 

ᑮᓇᐅᔭᓂᒃ ᑐᒃᓯᕋᐅᑎᖃᖅᓯᒪᓐᖏᑦᑐᒍᑦ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᑦᓯᐊᖅᑐᖓ ᑕᒪᓐᓇ 

ᖃᓄᐃᓕᒋᐊᖅᑕᐅᓂᐊᕆᐊᔅᓴᖓᓂ. ᐃᓱᒫᓘᑎᒋᒐᒃᑯ 

ᑖᒃᑯᐊ ᑮᓇᐅᔭᑦ ᑐᓂᔭᐅᓚᐅᕐᓂᖏᓐᓂᒃ ᑲᓇᑕᒥ 

ᒐᕙᒪᒃᑯᓐᓂᑦ 2018−ᒥ. ᐊᕐᕌᒍᑦ ᑕᓪᓕᒪᑦ 

ᐊᓂᒍᖅᓯᒪᓕᖅᑐᑦ, 10% ᑐᖔᓃᖦᖢᑎᒃ ᑮᓇᐅᔭᑦ 

ᐊᑐᖅᑕᐅᓯᒪᓕᖅᑐᑦ.  

 

ᐅᖃᖅᑎᑦᑎᔩ, ᓄᓇᕗᑦ ᑐᓐᖓᕕᒃᑯᑦ ᐊᐅᓚᑦᑎᔨᖏᑕ 

ᓇᐃᓈᖅᓯᒪᔪᑦ ᓄᓇᕗᒻᒥ ᐊᕕᒃᑐᖅᓯᒪᔪᓂ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ 

ᐳᕙᒡᓗᒍᓐᓃᖅᑎᑦᑎᓇᓱᖕᓂᕐᒧᑦ, ᐅᖃᖅᓯᒪᖕᒪᑦ 

ᓄᓇᕗᒻᒥ ᐳᕙᒡᓗᒃᑎᑦᑎᑦᑕᐃᓕᒪᓂᕐᒧᑦ ᐸᕐᓇᐅᑎ 

2020-23 ᓴᖅᑭᑕᐅᓚᐅᖅᐳᖅ 

ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓄᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ 

ᒐᕙᒪᒃᑯᓐᓂ ᓯᕗᓪᓕᖅᐹᒥ ᐋᖅᑭᒃᓯᓪᓗᑎᒃ 

ᐱᓕᕆᔾᔪᑎᒃᓴᓂᑦ ᐸᕐᓇᐅᑎᓂᒃ. 

 

ᐅᖃᖅᑏ, ᑐᕌᒐᖃᕐᒥᔪᒍᑦ ᐳᕙᓪᓗᒍᓐᓃᖁᓪᓗᒋᑦ  

ᓄᓇᕗᒻᒥ, ᐳᕙᓪᓗᓐᓂᐅᑉ ᐊᐅᓚᔾᔭᐃᒋᐊᕐᓂᕐᒧᑦ 

ᐸᕐᓇᐅᑎᖓ ᓇᓗᓇᐃᔭᐃᓯᒪᔪᖅ 

ᖃᓄᐃᓕᐅᖅᑐᖃᕐᓂᐊᕐᒪᖔᖅ ᓄᓇᕗᒻᒥ ᐊᕐᕌᒍᓂ 

ᐱᖓᓱᓂ ᐊᒡᒋᖅᑐᓂ ᐱᓕᕆᖃᑎᒌᑦᓯᐊᕋᓱᐊᕐᓗᑎᒃ, 

ᐱᓕᕆᐊᓂᒃ, ᐊᒻᒪᓗ ᖃᐅᔨᒪᓂᐅᔪᓂᒃ ᐊᒻᒪᓗ 

ᐊᑦᓱᖏᖅᓯᒪᑦᓯᐊᕐᓗᑎᒃ ᐊᑯᓃᖅᑐᒥᒃ ᑐᓂᒪᓂᐅᔪᓂᒃ 

ᐊᒻᒪᓗ ᑮᓇᐅᔭᓂᒃ ᐊᑐᑦᓯᐊᕋᓱᐊᕐᓂᕐᒥᒃ 

ᑎᑭᐅᑎᒐᓱᐊᕐᓗᑎᒃ ᐳᕙᓪᓗᒍᓐᓃᑎᑦᓯᒍᑕᐅᓗᑎᒃ. 

 

ᐅᖃᖅᑎᑦᑎᔩ, ᑕᑯᓪᓗᒋᑦ ᖃᓄᐃᓕᐅᖅᓯᒪᓕᕐᒪᖔᑦᑕ 

ᐳᕙᒡᓗᖕᓂᖅ ᓄᖅᑲᖅᑎᓐᓇᓱᒃᖢᒍ ᓄᓇᕘᒥ, ᑖᓐᓇ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎ ᒫᓐᓇ ᐃᓱᐊᓃᓕᖅᑐᖅ 

ᐅᕝᕙᓘᓐᓃᑦ ᐊᑐᕈᓐᓇᑦᑎᐊᕐᓂᖓ, ᐃᓅᓯᕆᔪᒪᔭᖓ, 

2020-23, ᑕᐃᒪᓕ ᐊᐱᖅᑯᑎᒋᓂᐊᓕᕐᒥᔭᕋ: ᖃᖓ 

ᑭᖑᓪᓕᕐᒥ ᐸᕐᓇᐅᑎ ᓴᖅᑭᑕᐅᓛᖅᐸ ᐊᒻᒪ ᑭᓱᑦ 

ᐃᓚᓕᐅᔾᔭᐅᓂᐊᖅᐸᑦ ᐅᕝᕙᓘᓐᓃᑦ 

ᑐᕌᒐᕆᔭᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐱᔾᔪᑎᒋᓪᓗᒍ ᑭᖑᓪᓕᕐᒥ 

ᑖᒃᑯᐊ ᐲᖅᑕᐅᓂᐊᖅᑐᑦ ᓄᓇᕗᑦ ᑐᓐᖓᕕᒃᑯᓪᓗ 

ᐱᓕᕆᖃᑎᒋᕙᓪᓕᐊᔭᕗᑦ. ᑕᒪᓐᓇ 

ᐅᖃᐅᓯᕆᔪᓐᓇᖏᑕᕋ ᑐᕌᕋᓱᐊᖅᑕᑎᓐᓂ 

ᓇᓗᓇᐃᖅᑕᐅᓂᐊᖅᑐᑦ 

ᑕᕝᕙᓂ ᐸᕐᓇᐅᑎᒥ ᑭᓯᐊᓂ 

ᐊᖏᖅᑕᐅᓚᐅᖅᑎᓪᓗᒍ ᐊᒻᒪᓗ ᐱᔭᕇᖅᑕᐅᑉᐸᑦ.  

 

ᓯᕗᒧᐊᕈᑎᒻᒪᕆᐅᕗᖅ ᒥᓂᔅᑕᐅᕝᕕᒻᒧᑦ 

ᐱᓕᕆᖃᑎᖃᕐᓂᕗᑦ ᓄᓇᕗᑦ ᑐᓐᖓᕕᒃᑯᓐᓂᒃ 

ᐊᑎᓕᐅᖅᑕᐅᓂᖓ ᑐᑭᓯᒋᐊᕈᑎᒃᓴᓂᑦ ᑲᑐᔾᔨᓂᕐᒧᑦ 

ᐊᖏᖃᑎᒌᒍᑎᓂᑦ ᑎᒥᐅᔪᒧᑦ. 

ᐱᓕᕆᖃᑎᖃᕈᒪᑦᑎᐊᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓂᒃ. ᑕᒪᓐᓇ ᐱᓪᓗᐊᑕᐅᒻᒪᑦ ᑖᒃᑯᓄᖓ, 

ᓱᓕᒍᒪ, ᐊᒻᒪᓗ ᐅᕙᑦᑎᓐᓄᑦ. ᐃᒻᒪᒃᑲᓐᓂᖅ 

ᐋᓐᓂᕈᑕᐅᖃᑦᑕᖅᓯᒪᔪᑦ ᐳᕙᒡᓗᖕᓂᕐᒧᑦ 

ᑲᒪᒋᔭᐅᖃᑦᑕᖅᓯᒪᑎᓪᓗᒋᑦ ᓄᓇᕗᒻᒥ ᐅᑭᐅᑦ ᖁᓕᑦ 

ᐊᓂᒍᖅᓯᒪᓕᖅᑐᑦ, ᐱᒻᒪᕆᐊᓘᕗᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᓕᕆᓂᐊᕐᓗᓂ 

ᐊᔾᔨᒋᓐᖏᑕᖓᒍᑦ, ᐃᓕᖅᑯᓯᕆᔭᐅᔪᒃᑯᑦ 

ᐊᒃᑐᖅᑕᐅᓴᕋᐃᓪᓗᓂ ᐊᒻᒪ ᐃᓄᖕᓄᑦ ᓈᒻᒪᒡᓗᓂ. 

ᑕᒪᓐᓇ ᐊᒃᓱᐊᓗᒃ ᐊᑐᖃᑦᑕᖅᑕᕗᑦ ᐊᒻᒪᓗ 

ᖁᔭᒋᑦᑎᐊᖅᐸᕗᑦ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᖃᕈᒪᑦᑎᐊᕐᒪᑕ ᐅᕙᑦᑎᓐᓂᒃ.  

 

ᑭᖑᓪᓕᖅᐹᒥ, ᐅᖃᖅᑏ, ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐱᓕᕆᖃᑎᒋᓪᓗᐊᑕᕐᓂᐊᕋᑦᑎᒍ 

ᓄᓇᓕᓐᓂ ᖃᐅᔨᓴᕐᕕᓕᐅᖅᑎᓪᓗᑕ ᐸᓐᓂᖅᑑᒥ 

ᐅᑭᐊᔅᓵᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᑎᔨᒍᑦ): ᐊᐃᑉᐹᓂ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑮᓇᐅᔭᑦ ᐅᖃᐅᓯᐅᓚᐅᖅᑎᓪᓗᒋᑦ ᒐᕙᒪᑐᖃᒃᑯᓐᓄᑦ 

2018−ᒥ, ᐱᖓᓱᓂᒃ ᓄᓇᓕᖕᓂ 

ᐳᕙᒡᓗᒃᑐᖃᓕᖅᑐᖅ. ᐃᓱᒫᓘᑎᖃᓪᓚᕆᒃᑲᒪᓘᓐᓃᑦ 

ᑕᒪᓐᓇ ᐳᕙᓪᓗᓐᓂᐅᔪᖅ ᑲᒪᒋᔭᐅᕙᓪᓕᐊᖏᒻᒪᑦ 

ᓄᓇᕗᒻᒥ.  

 

ᐅᖃᖅᑏ, ᑲᑎᒪᑐᐃᓐᓇᑎᓪᓗᑕ ᑲᑎᒪᔾᔪᑎᕕᓂᕐᓂᑦ, 

ᐅᖃᓕᒫᖅᓯᒪᒻᒥᔪᖓ ᒥᓂᔅᑕ ᐅᖃᖅᓯᒪᒻᒪᑦ 

"ᐱᓕᕆᐊᖃᖅᓯᒪᔪᒍᑦ ᐊᕕᑦᑐᖅᓯᒪᔪᓂ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᒃ ᓄᓇᕗᑦ 

ᑐᓐᖓᕕᒃᑯᓐᓂᒃ. ᑭᓯᐊᓂ 

ᓅᓯᒪᓕᖅᑐᒍᑦ ᑕᕝᕙᓐᖓᑦ ᐱᓕᕆᐊᒥᑦ." ᑕᐃᒪᓕ 

ᑐᑭᓯᒋᐊᕈᑎᒃᓴᐅᔪᓂᒃ ᐋᖅᑭᒃᓯᓯᒪᓕᕐᒪᑕ, 

ᐱᓕᕆᖃᑎᖃᑦᑎᐊᕈᓐᓇᕐᓂᕐᓴᐅᓕᖅᑐᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᐳᕙᓪᓗᓐᓂᐅᔪᓂᒃ ᐊᒻᒪᓗ ᑕᒪᒃᑯᐊ 

ᑲᒪᒋᔭᐅᑎᓪᓗᒋᑦ. 

 

ᐅᖃᖅᑏ, ᖃᐅᔨᒪᔪᖓ ᒥᓂᔅᑕ ᐅᖃᕋᑖᕐᖓᑦ 

ᐸᓐᓂᖅᑑᒥ ᖃᐅᔨᓴᕐᓂᐅᓂᐊᖅᑐᑦ, ᑭᓯᐊᓂ 

ᕿᒥᕐᕈᑎᓪᓗᑕ ᐳᕙᓪᓗᓐᓂᐅᑉ ᖃᐅᔨᓴᖅᑕᐅᓂᖓᓂᒃ 

ᐃᓚᐃᓐᓇᕆᒻᒪᐅᒃ. ᑕᒪᓐᓇ ᑲᒪᒋᔭᐅᔭᕆᐊᖃᕐᒪᑦ 

ᓄᓇᓕᓐᓂ ᓄᓇᕗᒻᒥ. 

 

ᐅᖃᖅᑏ, ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ ᑖᒃᑯᐊ 

ᐱᓕᕆᕕᐅᑉ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᑦ 

ᓯᕗᒧᐊᒍᑎᖃᕐᒪᖔᑕ ᑐᕌᒐᓕᐊᕆᔭᐅᓯᒪᔪᓂᒃ 

ᐳᕙᓪᓗᖃᑦᑕᕈᓐᓃᖁᓪᓗᒋᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐊᒻᒪᓗ ᑖᒃᑯᐊ 

ᐊᕕᑦᑐᖅᓯᒪᔪᓂ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ 

ᐱᔭᕆᐊᑐᓚᐅᖅᑐᖅ ᐊᖏᖃᑎᒌᒐᓱᒋᐊᔅᓴᖅ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᒻᒪᓗ ᐃᓱᒪᓕᐅᓕᓚᐅᖅᑐᒍᑦ 

ᑖᒃᑯᐊ ᑐᓴᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᒻᒥᒃ.  

 

ᒫᓐᓇ, ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᖃᑎᒋᒻᒥᒐᑦᑎᒍᑦ 

ᓄᓇᓖᑦ ᐳᕙᓪᓗᓐᓇᖅᑐᖅᑖᕋᐃᒻᒪᑕ 

ᐱᓕᕆᖃᑎᒋᕙᑦᑐᑎᒍᑦ. ᓴᖅᑭᖅᑐᖃᕋᐃᒻᒪᑦ 

ᐱᓕᕆᖃᑎᒋᒋᐊᖅᐸᑦᑕᕗᑦ. ᐆᑦᑑᑎᒋᓗᒍ 

ᐸᓐᓂᖅᑑᖅ, ᓄᓇᕗᑦ ᑐᓐᖓᕕᒃᑯᑦ 

ᐃᑲᔪᖅᓰᖃᑕᐅᑦᑎᐊᖃᑦᑕᖅᑐᑦ 

ᑕᐃᑲᓂ ᓂᕿᖃᑦᑎᐊᕐᓂᕐᒥᑦᑕᐅᖅ ᑲᒪᒐᓱᕕᐅᑎᒻᒪᑕ.  

 

ᐄ, ᑖᓐᓇ ᐊᐱᖅᑯᑎᒋᔭᖓ ᐱᔭᕆᐊᑐᒻᒪᑦ 

ᑭᐅᔭᕆᐊᔅᓴᖅ ᑭᓯᐊᓂ ᑖᓐᓇ ᐲᖅᑕᐅᔪᖅ 

ᐸᕐᓇᐅᑎᐅᔪᖅ ᐱᔭᕇᔭᖅᑕᐅᓚᐅᖅᑎᓪᓗᒍ. 

ᐊᖏᑐᐃᓐᓇᕈᒪᓐᖏᑦᑐᖓ ᐅᕝᕙᓘᓐᓃᑦ 

ᐅᖃᐅᓯᖃᕐᓗᖓ ᑭᖑᓪᓕᖅᐹᖓᓃᔾᔮᖏᑦᑐᓂᒃ 

ᐊᖏᕈᑎᓂ, ᑭᓯᐊᓂᓕ ᓂᕆᐅᑦᑎᐊᖅᑯᖓ 

ᑐᓴᖅᑎᑦᑎᑲᓐᓂᓛᕆᐊᔅᓴᖅ ᑕᒪᑐᒧᖓ 

ᑭᖑᓪᓕᖅᐹᒧᑦ ᐲᖅᑕᐅᓂᖓᓄᑦ ᐸᕐᓇᒍᑎᐅᔪᖅ 

ᐱᐊᓂᒃᑕᐅᑉᐸᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᖅ ᐅᐊᓐᓇᖓᓄᑦ-

ᐃᓪᓗᓕᒑᕐᔪᖕᒧᓪᓗ … ᒪᒥᐊᓇᖅ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 434 - 6(2): ᐃᒡᓗᑖᖅᑎᑕᐅᔪᑦ,  

ᓅᑕᐅᔪᑦ ᐊᒻᒪᓗ ᐊᓯᔾᔨᖅᑕᐅᔪᑦ   (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ, ᐱᔾᔪᑎᖃᕐᒪᑕ 

ᐃᓪᓗᐃᑦ ᑐᓂᐅᖅᑲᖅᑕᐅᖃᑦᑕᕐᓂᖏᓐᓄᑦ, 

ᓄᑦᑎᖅᑕᐅᓂᖏᓐᓄᑦ ᐊᒻᒪᓗ ᐊᓯᔾᔨᖅᑕᐅᓂᖏᓐᓄᑦ. 

 

ᐅᖃᖅᑏ, ᐅᑉᐱᕈᓱᒃᑲᒪ ᐱᒻᒪᕆᐅᒋᐊᖓᓂᒃ 

ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓄᑦ ᑐᓂᐅᖅᑲᐃᓂᖅ 

ᐊᔾᔨᒌᑎᑦᑎᓂᒃᑯᑦ, ᓈᒻᒪᑎᐊᖅᑐᒃᑯᑦ ᐊᒻᒪᓗ 

ᓇᓗᓇᖏᑎᐊᖅᑐᒃᑯᑦ ᐊᒻᒪᓗ ᓇᓗᖏᓚᖓ 

ᐊᖓᔪᖅᑳ ᐅᖃᐅᓯᖃᒻᒪᑦ ᐃᓱᒪᒋᔭᓐᓂᒃ ᑕᒪᑐᒧᖓ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐅᖃᖅᓯᒪᔪᑦ "... 

ᐅᖃᖃᑎᖃᖅᑎᐅᔪᓂᒃ ᐃᓚᐅᑎᑦᑎᓪᓗᑎᒃ 

ᐅᓂᒃᑳᓕᐅᖁᓪᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᐅᓚᑦᑎᔾᔪᑎᖏᓐᓂᒃ ᖃᓄᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᑐᓂᐅᖅᑲᖅᑕᐅᖃᑦᑕᕐᓂᖏᑦ ᐊᒻᒪ 

ᑎᒥᐅᔫᑉ ᐋᖅᑭᒃᓯᒪᓂᖓ 

ᐱᐅᓯᒋᐊᖅᑕᐅᔪᓐᓇᕐᒪᖔᑦ." 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐊᓯᔾᔩᓂᐊᕐᒪᖔᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ ᐃᒡᓗᑖᖅᑎᑦᑎᖃᑦᑕᕐᓂᕐᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᑉᑯᐊ 

ᐃᒡᓗᑖᕆᐊᖃᖅᑐᑦ ᖃᓄᖅ ᖃᑉᓯᓂᒃ ᐃᒡᓗᑦ ᐃᓛᒃ, 

ᐃᒡᓗᐃᑦ ᒥᒃᓵᓄᑦ ᓇᓕᖏᑦ ᓄᓇᓖᑦ 

ᐃᒡᓗᑖᕐᓂᐊᕐᒪᖔᑖ ᖃᑉᓯᓂᒡᓗ ᑕᒪᑉᑯᐊ ᒪᓕᒐᖏᑦ 

ᐱᓕᕆᐊᕆᒐᑉᑎᒍᑦ ᓱᓕ.  

ᓇᓗᓇᐃᑦᓯᐊᖅᓯᒪᓕᖅᐸᑕᓕ ᑕᒡᕗᖓ ᐃᒡᓗᒧᑦ 

ᐅᖃᐅᓯᕆᔪᓐᓇᑦᓯᐊᕋᔭᖅᑕᒃᑲ, ᑭᓯᐊᓂ ᒫᓐᓇ ᓱᓕ, 

ᐅᖃᖅᑎᑦᓯᔩ, ᓇᓗᓇᐃᑦᓯᐊᖅᓯᒪᓐᖏᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᖕᒪᑦ ᓄᓇᓖᑦ ᐅᓄᑲᓪᓚᒃᑐᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒃᓴᐃᑦ 

ᐃᓄᖃᓚᐅᖅᓯᒪᓐᖏᑦᑐᑦ ᐊᕐᕌᒍᓄᑦ ᐊᒥᓱᓄᑦ.  

 

ᐅᖃᖅᑏ, ᑐᑭᓯᐅᒪᔭᒃᑯᓪᓕ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ, ᐃᓛᓐᓂᒃᑯᑦ, ᐊᐅᓛᖅᓯᓯᒪᔪᑦ 

ᐃᓄᖃᖏᑦᑐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ 

ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ ᐊᑐᖅᑕᐅᓂᐊᕐᓗᑎᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᒫᓐᓇᕋᑖᖅ 15-ᖑᔪᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐃᖃᓗᒃᑑᑦᑎᐊᕐᒥ 

ᓄᒃᑎᖅᑕᐅᕙᓪᓕᐊᖕᒪᑕ 

ᓄᓇᓕᖕᓂ ᐃᒡᓗᓕᕆᔨᓄᑦ ᐊᑐᖅᑕᐅᓂᐊᕐᓗᑎᒃ 

ᐃᒡᓗᑖᕆᐊᖃᓪᓚᕆᒃᑐᓄᑦ. 

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᓄᓇᓕᖕᓂ ᐃᒡᓗᓕᕆᔨᐅᔪᓂᒃ ᑕᓗᕐᔪᐊᕐᒥ ᐊᒻᒪᓗ 

ᑰᒑᕐᔪᖕᒥ ᓇᓗᓇᐃᖅᓯᖁᓪᓗᒋᑦ ᐊᔾᔨᑲᓴᖏᓐᓂᒃ 

ᓄᒃᑎᖅᑎᕆᓂᕐᒧᑦ ᐱᕕᒃᓴᐅᔪᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖁᕕᐊᓱᓗᐊᒻᒪᕆᑦᑐᒍᑦ ᐱᓕᕆᖃᑎᖃᕆᐊᔅᓴᖅ 

ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂ 

ᐃᓪᓗᑭᔅᓴᕐᓂᐊᓗᑉᐳᓂᓛᒃ ᐱᔾᔪᑎᒋᓪᓗᒍ.  

ᐊᐅᓪᓛᖅᓯᒍᓐᓇᑲᓪᓚᑯᑦᑕ ᓄᓇᕗᑦ ᒐᕙᒪᒃᑯᑦ 

ᐃᓪᓗᖁᑎᔅᓴᖏᖕᓂᒃ ᐃᓪᓗᓕᕆᔨᒃᑯᖏᓐᓄᑦ, 

ᐱᓕᕆᖃᑎᒋᒍᓐᓇᖅᑕᕗᑦ ᐃᓪᓗᓕᕆᔨᒃᑯᖏᑦ 

ᑕᐃᒪᐃᒐᓱᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᑭᐅᒃᑯᑦ ᐃᑦᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒻᒥ, 

ᐊᒥᓱᑲᓪᓚᒻᒪᕇᑦ ᒪᓕᒐᓕᐅᖅᑎᖃᑎᒃᑲ 

ᐃᓱᒫᓗᓐᓂᕋᖃᑦᑕᓚᐅᕐᖓᑖ ᐃᓄᖕᓂᒃ 

ᒐᕙᒪᒃᑯᓐᓄᓂᓛᒃ ᐊᑯᓂᒃ ᐃᖅᑲᓇᐃᔭᖅᓯᒪᔪᓂᑦ 

ᐊᖏᕐᕋᖃᕈᓐᓃᕐᓂᐅᓴᔪᓂᑦ ᐃᓐᓇᐅᓂᕐᒧᑦ 

ᓄᖅᑲᖅᑲᑕ. 

 

ᐅᖃᖅᑎᑦᑎᔩ, ᐃᓛᓐᓂᒃᑯᑦᑕᐅᖅ, ᐊᒥᓱᑲᓪᓚᒻᒪᕇᑦ 

ᑕᐃᒪ ᐃᖅᑲᓇᐃᔭᖅᑏᑦ ᓄᖅᑲᕕᔅᓴᖓᓂᒃ 

ᓈᒻᒪᔅᓯᓕᕐᖓᑕ ᒐᕙᒪᒃᑯᑦ ᓱᓕ 

ᐃᓪᓗᖁᑎᖓᓃᑦᑐᑎᑦ ᐃᖅᑲᓇᐃᔭᖅᑎᖏᑕ. ᑭᓯᐊᓂ, 

ᐊᑐᐃᓐᓇᖅᑕᖃᖅᑎᓐᓇᒍ ᐃᓪᓗᓕᕆᔨᒃᑯᑎᒍᑦ 

ᓇᒻᒥᓂᕆᔭᐅᔪᓂᓪᓗ ᐊᑐᖅᑐᐊᕋᔅᓴᓂᑦ 

ᓄᖅᑲᕈᓐᓇᖃᑦᑕᓐᖏᑦᑐᐃᑦ ᐃᓐᓇᐅᓕᕋᓗᐊᖅᑐᑎᑦ.  

 

ᐅᖃᖅᑏ, ᖃᐅᔨᒪᒐᒪ ᖃᑦᑎᒻᒪᕆᓐᓂᒃᑭᐊᖅ 

ᑕᐃᒪᐃᑦᑐᖅᑕᖃᕐᖓᑦ ᐅᕙᖓ 

ᓂᕈᐊᖅᑎᒋᓯᒪᔭᖏᓐᓂᒃ ᓇᑦᓯᓕᒻᒥ. 

 

ᐅᖃᖅᑏ, ᐃᒪᐃᖁᔨᓯᒪᔪᖃᖅᑐᖅ, ᑕᐃᒃᑯᐊ 

ᐃᓱᒪᔅᓴᖅᓯᐅᕈᑎᒋᖁᔭᐅᓪᓗᑎᒃ ᐊᓯᔾᔨᖅᑕᐅᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖏᑦ 

ᐃᓪᓗᓕᕆᔨᒃᑯᓐᓅᖅᑕᐅᖔᕐᓗᑎᑦ.  

 

ᐅᖃᖅᑏ, ᒥᓂᔅᑕ ᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᓯᒪᒻᖔᑕ ᐃᓪᓗᓕᕆᔨᕐᔪᐊᒃᑯᑦ 

ᑲᑐᔾᔨᖃᑎᖃᖅᑐᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᑕᒪᓐᓇ ᐅᖃᐅᓯᕋ ᐱᓕᕆᐊᖑᒐᓱᐊᖅᑐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᔭᕆᐊᑐᔪᐊᓘᒻᒪᓂᓛᒃ 

ᐋᖅᑭᒐᓱᐊᕆᐊᔅᓴᖅ, ᐅᖃᖅᑏ, ᐃᓛᓐᓂᒃᑯᓪᓗ 

ᑕᐃᒪᐃᑦᑐᖅᑕᖃᓲᖑᖕᒪᑦ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᓄᖅᑲᕈᓐᓇᓕᖅᑐᑦ 

ᐃᓐᓇᐅᓗᐊᕐᓂᑯᒧᑦ ᐊᖏᕐᕋᔅᓴᖃᕋᔭᓐᖏᒻᒪᑕ,  

ᑭᓯᐊᓂ ᓄᖅᑲᖅᑲᑕ, ᐃᓪᓗᑖᖅᑎᑕᐅᑉᐸᑕ  

ᐃᓪᓗᓕᕆᔨᒃᑯᓐᓄᑦ ᑕᐃᒪᓕ ᑭᓯᐊᓂ 

ᐊᓪᓗᖅᓯᔪᐊᓘᒻᒥᓗᓂ ᐅᑕᖅᑭᔪᒐᓛᓗᓐᓂᒃ 

ᐃᓪᓗᑖᖅᑎᑕᐅᒍᓐᓇᖃᑦᑕᕐᖓᑕ. ᐃᓚᖏᑦ ᑕᐃᒪ 

ᐊᕐᕌᒍᓂᑦ ᑎᓴᒪᓂᑦ ᐅᑕᖅᑭᓯᒪᕗᑦ. 

ᐃᓪᓗᓕᕆᔨᒃᑯᓐᓄᑦ ᑕᒪᓐᓇ ᐱᔭᕆᐊᑐᔪᐊᓗᒃ 

ᐱᓕᕆᐊᖑᔭᕆᐊᔅᓴᖅ ᒐᕙᒪᒃᑯᓐᓄᓪᓗᑦᑕᐅᖅ.  

 

ᓇᓖᕌᕋᔅᓴᓂᑦ ᖃᐅᔨᓴᕋᓱᐊᖅᑐᒍᑦ ᐊᒻᒪᓗ  

ᐃᓚᖃᖅᑐᓂᒃ ᐅᖃᐅᓯᕆᖅᑲᐅᔭᖏᓐᓂᒃ 

ᒪᓕᒐᓕᐅᖅᑎᐅᑉ, ᐊᐅᓪᓛᖅᓯᖃᑦᑕᕐᓗᑕ 

ᐊᐅᓪᓛᖅᓯᒍᓐᓇᕋᐃᒍᑦᑕ ᐃᖅᑲᓇᐃᔭᖅᑏᑦ 

ᐃᓪᓗᔅᓴᖏᓐᓂᒃ ᐃᓪᓗᓕᕆᔨᒃᑯᓐᓄᑦ. ᐊᓪᓛᑦ 

ᑕᐃᒪᐃᓕᐅᕋᓗᐊᕈᑦᑕ ᐊᐱᖅᓱᖅᑐᖃᕈᓘᕋᔭᕐᒥᒻᒪᑦ. 

ᓇᐅᔮᕐᒥ ᐱᓕᕆᖃᑎᒌᑦᑎᐊᖅᑐᐊᓘᕋᑖᓚᐅᕋᑦᑕ 

ᒪᓕᒐᓕᐅᖅᑎᑐᐃᓐᓇᐃᓪᓗ 

ᐱᖃᑎᒋᔪᓐᓇᔪᓪᓗᒋᑦ ᑕᐃᑲᓂ ᐱᓕᕆᑎᓪᓗᑕ. 

ᑕᒪᓐᓇ ᐅᖃᐅᓯᕆᐊᕐᔪᔪᒐᑦᑎᒍᑦ, ᐅᖃᖅᑏ.  

 

ᐱᓕᕆᖃᑎᖃᐃᓐᓇᓂᐊᖅᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᓯᖏᓐᓂᓪᓗ 

ᐊᖅᑯᑎᔅᓴᐅᔪᓂᑦ ᖃᐅᔨᒐᓱᓪᓗᑕ ᖃᓄᖅ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᓄᖅᑲᕐᕕᔅᓴᖏᓐᓄᑦ 

ᓈᒻᒪᔅᓯᓕᖅᑐᐃᑦ ᐃᓐᓇᐅᓂᑯᒧᑦ 

ᐊᖏᕐᕋᖃᓐᖏᑐᐃᓐᓇᕆᐊᖃᕋᔭᕐᖓᑕᐃᓛᒃ. 

ᐅᖃᖅᑏ, ᑖᓐᓇ ᐱᓕᕆᐊᔅᓴᑦᑎᓐᓄᑦ 

ᐃᓚᒋᔭᐅᓪᓚᕆᑦᑐᖅ ᐱᓕᕆᐊᕆᓪᓗᑎᒍᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 435 - 6(2): ᐃᓕᓐᓂᐊᖅᑎᓄᑦ 

ᐅᓯᑲᖅᑕᐅᑎᒃᓴᖅ ᓴᓂᑭᓗᐊᕐᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ.  

 

ᐅᖃᖅᑏ, ᐊᐱᖅᑯᑎᔅᓴᒃᑲ ᑐᕌᖓᓂᐊᖅᑐᑦ 

ᒥᓂᔅᑕᖓᓐᓄᑦ ᐃᓕᓐᓂᐊᕐᓂᓕᕆᔨᒃᑯᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, 

ᑎᑎᕋᕐᕕᒋᔪᒐᒃᑯ ᕖᕝᕗᐊᕆᐅᔪᔪᒥ ᐃᑲᔪᖅᓯᖅᑐᒋᑦ 

ᐃᓕᓐᓂᐊᕐᓂᓕᕆᒃᑯᑦ ᑲᑎᒪᔨᖏᑦ ᓴᓂᑭᓗᐊᕐᒥ 

ᑐᔅᓯᕋᖅᑎᓪᓗᒋᑦ ᓱᕈᓯᖅᑕᐅᑎᔅᓴᒥᒃ ᓄᑖᒥᒃ. 

 

ᖁᕕᐊᓱᓪᓚᕆᔪᔪᖓ ᑖᓐᓇ ᑳᓐᑐᕌᒃᑦ-ᑎᒐᓱᐊᕋᔅᓴᖅ 

ᑎᑎᖅᑲᖓᑦ ᓴᖅᑭᑕᐅᑦᑕᐅᑎᒋᔪᑯᓘᓚᐅᖅᓯᒪᒻᒪᑦ. 

ᑕᑯᔪᓪᓗᖓᓗ ᐱᒐᓱᐊᖅᑐᖃᕈᓘᔭᕕᐅᑎᔪᒻᒪᑦ ᓄᑖᒥᒃ 

ᓱᕈᓯᖅᑕᐅᑎᑖᖅᑎᑦᑎᒍᒪᔪᓂᑦ ᓴᓂᑭᓗᐊᕐᒥᒃ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᖓ ᑭᖑᓪᓕᖅᐹᒥ 

ᐃᓱᒪᓕᐅᓚᐅᕐᒪᖔᑕ ᓂᐅᕕᕈᒪᓪᓗᑎᒃ ᐹᓯᒥᒃ 

ᐅᒥᐊᕐᔪᐊᕐᒧᑦ ᓈᒻᒪᓈᕐᖁᓪᓗᒍ ᐊᐅᔭᐅᓂᐊᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᖅᓱᕐᖓᑦ ᓱᕈᓯᖅᑕᐅᑏᑦ ᒥᔅᓵᓄᑦ. 

ᐊᒥᓱᑲᓪᓚᐅᒻᒪᑕ ᓄᓇᓕᐅᔪᑦ ᑐᒃᓯᕋᕐᓯᒪᔪᑦ 

ᐃᓕᓐᓂᐊᕐᕕᐅᔪᓄᑦ ᕚᓯᓄᑦ ᐊᒻᒪᓗ ᐱᓕᕆᕕᐅᔪᑦ 

ᐱᓕᕆᓪᓗᑎᒃ ᓯᓚᑖᓂ ᕿᓂᖅᑐᑎᒃ ᑮᓇᐅᔭᒃᑲᓂᕐᓂᒃ 

ᐅᐱᓐᓇᕋᓂ ᐊᒥᓱᑲᓪᓚᐅᔪᓂᒃ ᑐᒃᓯᕋᖃᑦᑕᕐᓯᒪᒐᑦᑕ 

ᓴᖅᑭᖃᑦᑕᕐᓯᒪᔪᓂᒃ ᐅᑭᐅᓂᒃ ᒪᕐᕈᓐᓂᒃ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑐᖅᑐᑦᓴᓕᐅᖅᓯᒪᔪᑦ ᒪᕐᕉᓐᓂᒃ ᐹᓯᓐᓂᒃ ᐊᕐᕌᒍᑕᒫᑦ 

ᐊᐅᓪᓚᖅᑎᑕᐅᖃᑦᑕᓂᐊᖅᑑᓐᓂᒃ ᓄᓇᕗᑦ 

ᓄᓇᓕᖁᑎᖏᓐᓄᑦ ᑐᒃᓯᕋᖅᑐᓄᑦ. ᑭᓯᐊᓂᓕ, 

ᖁᕕᐊᓱᒃᐳᖓ ᐅᖃᕈᓐᓇᕋᒪ ᐱᓕᕆᕕᐅᔪᖅ 

ᐅᖓᑖᓕᓯᒪᒻᒪᑦ ᐊᒻᒪᓗ ᐅᖓᑖᓕᓯᒪᓪᓗᑎᒃ 

ᐊᒥᓱᕈᕆᐊᖅᑕᐅᓂᖏᓐᓄᑦ ᓱᕈᓯᖅᑕᐅᑎᐅᔪᑦ 

ᓄᓇᓕᐅᔪᓄᑦ ᑐᒃᓯᕋᖅᑐᓄᑦ ᐊᒥᓱᒻᒪᕆᐊᓗᓐᓂᒃ 

ᑐᒃᓯᕋᕐᓯᒪᒐᑦᑕ. 

 

ᐅᖃᐅᑎᔪᓐᓇᕆᒃᑭᑦ, ᐅᖃᖅᑏ, ᒪᓕᒐᓕᐅᖅᑎᐅᑉ 

ᓄᓇᓕᖁᑎᖓᑦ ᐹᓯᑖᕐᓂᐊᕐᒪᑕ 

ᐅᑭᐊᒃᓵᖑᓂᐊᖅᑐᒥ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᕈᒥᓇᑦᑎᐊᖅᑐᐊᓗᒃ ᑖᓐᓇ ᓴᓂᑭᓗᐊᕐᒥᐅᓄᑦ 

ᐃᓕᓐᓂᐊᖅᑎᓄᓪᓗ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐊᑕᔪᖅ 

ᑎᑎᖅᑲᓐᓄᑦ ᒪᕐᕉᓐᓂᒃ ᐊᔾᔨᓐᖑᐊᖃᓚᐅᕐᒪᑦ 

ᓴᖅᑭᔮᖅᑎᑦᑎᓪᓗᓂ ᖁᕕᐊᓇᓐᖏᑦᑐᒥᑦ ᒫᓐᓇᐅᔪᖅ 

ᐃᓕᓐᓂᐊᕐᕕᐅᑉ ᕚᓯᖓᓂᑦ, ᐃᒃᓯᕙᐅᑕᖃᖅᑐᑎᒃ 

ᐊᒻᒪ ᐊᕙᓗᖃᖅᑐᑎᒃ ᓂᐱᑦᑕᔫᒧᑦ 

ᐋᖅᑭᒋᐊᖅᓯᒪᔪᓂᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᒃᑲᓐᓃᑦ 

ᐊᑐᐃᓐᓇᐅᒻᒪᖔᑕ 

ᓴᓇᔭᐅᖏᓐᓇᕆᐊᓕᓐᓄᑦ ᓱᕈᓯᖅᑕᐅᑎᓄᑦ 

ᓄᓇᓕᓐᓂ ᑭᓯᐊᓂ ᐋᖅᑭᐅᒪᑎᑕᐅᑦᑎᐊᕆᐊᖃᖅᑐᑦ 

ᐊᑦᑕᓇᓐᖏᓂᖅᓴᒦᖁᓪᓗᒋᑦ ᐊᒻᒪᓗ 

ᐊᑲᐅᓂᖅᓴᐅᖁᓪᓗᒋᑦ ᐃᓕᓐᓂᐊᖅᑏᑦ 

ᐊᑐᖃᑦᑕᖅᑕᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᑕᐃᒃᑯᐊ 

ᓂᕈᐊᖅᑕᐅᕝᕕᒋᓯᒪᔭᕗᑦ ᐊᒻᒪᓗ ᐹᓯᖓ, ᓄᑖᒥᒃ 

ᐹᓯᒥᒃ ᑎᑭᑎᑦᑎᓂᐊᖅᑐᒍᑦ ᐊᒻᒪᓗ 

ᓱᕈᓯᖅᑕᐅᑎᑐᖃᕐᒧᑦ, ᐱᓕᕆᖃᑎᖃᕈᓐᓇᖅᑐᒍᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓴᓇᒋᐊᕈᓐᓇᕐᒪᖔᑦᑕ ᐊᐃᑉᐸᖓᓂᒃ ᐹᓯᒥᒃ ᐊᒻᒪᓗ 

ᕿᓂᕐᓗᑕ ᑮᓇᐅᔭᓂᒃ ᐃᓗᐊᓂ ᐱᓕᕆᕕᐅᑉ 

ᑕᐃᒪᐃᒍᓐᓇᕐᒪᖔᑦᑕ. ᐅᖃᕈᓐᓇᖏᑦᑐᖓ 

ᖃᖓᐅᒐᔭᕐᒪᖔᖅ, ᑕᒫᓂ ᐊᕐᕌᒍᒥᐅᒍᓐᓇᖅᐸᑦ 

ᐅᕝᕙᓘᓐᓃᑦ ᐊᕐᕌᒎᓛᖅᑐᖅ, ᑭᓯᐊᓂ ᑕᒪᓐᓇ 

ᖃᐅᔨᒋᐊᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐅᖃᐅᓯᖃᕐᒪᑕ ᓴᓂᑭᓗᐊᕐᒥ ᓄᑖᒥᒃ 

ᐹᓯᑖᕆᐊᖃᕐᓂᖏᓐᓂᒃ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒃᓱᕈᖅᑐᑎᒃ 

ᐱᓕᕆᓚᐅᕐᒪᑕ ᖃᐅᔨᒪᔭᐅᑎᓐᓇᓱᐊᖅᑐᒋᑦ. ᑕᒪᓐᓇ 

ᖁᕕᐊᓇᐃᓐᓇᐅᔭᕐᒪᑦ ᒐᕙᒪᒃᑯᑦ ᑭᐅᔭᕋᐃᒻᒪᑕ 

ᑕᐃᒪᐃᑦᑐᓂᒃ ᑐᒃᓯᕋᐅᑕᐅᔪᓂᒃ. 

 

ᑕᐃᒪ ᐱᒋᐊᕋᑖᖅᑎᓪᓗᑕ ᓄᑖᒥᒃ ᐹᓯᑖᕆᐊᖃᓕᕋᑦᑕ 

ᓇᓗᓕᐅᖅᑲᓚᐅᕋᑦᑕ ᖃᓄᖅ ᑐᒃᓯᕋᕆᐊᖃᕐᒪᖔᑦᑕ. 

ᖁᕕᐊᓱᓚᐅᖅᑎᓪᓗᖓ ᐃᑲᔪᖅᑐᐃᔭᕆᐊᒃᓴᖅ 

ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐊᐅᓚᑦᑎᔨᐅᔪᓂᒃ ᑕᒪᑐᒧᖓ, 

ᑐᓴᒐᒃᓴᖅᑕᖃᑦᑎᐊᖅᑰᔨᓚᐅᓐᖏᒻᒪᑦ ᖃᓄᖅ 

ᐱᕙᓪᓕᐊᔾᔪᓯᖃᕐᓂᐊᕐᒪᖔᑦ. 

 

ᒥᓂᔅᑕ ᐊᖏᕈᓐᓇᖅᑳ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᒪᑎᑕᐅᑦᑎᐊᖁᓪᓗᒋᑦ ᖃᓄᖅ ᐃᓱᒫᓘᑎᒥᓂᒃ 

ᐅᖃᐅᓯᖃᕈᓐᓇᕐᒪᖔᑕ ᐹᓯᖃᕐᓂᐅᑉ ᒥᒃᓵᓄᑦ ᐊᕐᕌᒍ 

ᐱᒋᐊᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᐱᐅᔪᒻᒪᕆᐅᕗᖅ 

ᐅᖃᐅᓯᕆᒋᐊᔅᓴᖅ ᐊᒻᒪᓗ ᑕᒪᓐᓇ, 

ᑲᑎᖃᑎᒋᒐᐃᒐᒃᑭᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐅᖃᖅᐸᑉᐳᖓ  

ᑐᔅᓯᕋᕈᓐᓇᕐᖓᑕ ᐱᓕᕆᕕᒃᑯᑎᒍᑦ ᐊᒻᒪᓗ 

ᐊᖅᑯᑎᖃᕐᓗᑎᑦ ᐃᓕᓐᓂᐊᕐᓂᓕᕆᔨᒃᑯᓐᓂ 

ᐅᕝᕙᓘᓐᓃᑦ ᑎᑎᖅᑲᐅᔪᓂᑦ ᐅᕙᓐᓄᑦ ᐅᕝᕙᓘᓐᓃᑦ 

ᒪᓕᒐᓕᐅᖅᑎᒧᑦ, ᑕᒪᓐᓇ ᐊᑐᖅᑕᐅᒐᔪᒃᐳᖅ 

ᐃᓄᓐᓄᑦ ᑐᔅᓯᕋᐅᑎᐅᔪᓂᑦ ᕚᓯᓄᑦ. 

 

ᐄ, ᖃᐅᔨᒪᒋᐊᕈᓐᓇᖅᐳᒍᑦ ᑐᓴᐅᒪᖃᑎᒌᖏᓐᓇᕐᓗᑕ 

ᖃᓄᖅ ᕚᓯᑖᕈᓐᓇᕐᒪᖔᑕ ᓄᓇᓕᓐᓄᑦ 

ᐱᑕᖃᕆᐊᖃᖅᐸᑕ, ᐊᒻᒪᓗ  ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐃᑲᔪᖅᓱᕐᒪᑦ ᑕᒪᑐᒥᖓ 

ᓄᓇᓕᖓᓐᓂᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 436 - 6(2): ᐊᑐᕐᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᖅᑕᐅᔪᒃᓴᓂᑦ (ᐳᕙᒡᓗᓐᓇᖅ)) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ, 

ᖁᔭᓕᔪᒪᔪᖓ ᐋᓐᓂᐊᓯᐅᑎᓄᑦ ᐊᒃᓱᕈᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᓄᓇᑦᑎᓐᓂ ᓄᓇᕗᒻᒥ, 

ᐋᓐᓂᐊᓯᐅᑏᑦ ᐱᓇᓱᐊᕈᓯᖃᖅᑎᑕᐅᑎᓪᓗᒋᑦ ᐊᒻᒪᓗ 

ᐊᕐᕌᒍᑕᒫᑦ. 

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐅᖃᖅᑏ, ᒪᐃ 8-ᖑᑎᓪᓗᒍ ᒐᕙᒪᒃᑯᑦ,  

ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ,  

ᑐᓴᖅᑎᑦᑎᓚᐅᕐᒪᑕ ᖃᐅᔨᓴᐃᓂᐊᓕᕐᒪᑕ 

ᐳᕙᒡᓗᓇᕐᒥᒃ ᐸᖕᓂᖅᑑᒥ ᑖᒃᑯᐊ ᖃᐅᔨᓴᐃᓂᐊᖅᑐᑦ 

ᐅᓪᓗᒥ ᑐᓴᖅᑲᐅᔪᒍᑦ, ᓯᑎᐱᕆᒥᑦ ᓅᕕᐱᕆᒧᑦ  

2023 ᑎᑭᓪᓗᒍ. 

 

ᒥᓂᔅᑕ ᑐᓂᓯᔪᓐᓇᐹᖅ ᖃᓄᐃᑦᑐᓂᒃ 

ᐱᓕᕆᓂᐊᕐᒪᖔᑕ ᐅᓄᖅᑐᑦ ᓄᓇᓕᖕᓂ 

ᓄᓇᖃᖅᑐᑦ ᖃᐅᔨᓴᖅᑕᐅᔪᐃᓐᓇᐅᖁᓪᓗᒋᑦ 

ᐳᕙᒡᓗᓇᖅᑐᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᒃᓱᒥᖓ. 

ᐄ, ᑖᓐᓇ ᐱᓕᕆᐊᖑᓂᐊᖅᑎᓪᓗᒍ ᐸᓐᓂᖅᑑᕐᒥ, 

ᐃᓚᐅᔪᑦ ᐃᓚᒋᔭᐅᔪᑦ ᐊᒥᓲᓂᖅᓴᐅᒃᐸᑕ ᑕᒪᓐᓇ 

ᐃᑲᔪᕐᓂᖃᕐᓂᖅᓴᐅᓂᐊᕐᒪᑦ, ᐃᓚᐅᖁᔨᓪᓚᕆᑦᑐᒍᑦ.  

 

ᑖᒃᑯᐊ ᐱᓕᖃᑎᒌᖕᓇᐅᔭᓕᕋᑉᑎᒍᑦ ᕼᐋᒻᒪᓚᒋᔭᐅᔪᑦ 

ᐸᓐᓂᖅᑑᕐᒥ, ᑖᑉᑯᐊ ᑐᓴᐅᒪᖃᑎᒌᔾᔪᑕᐅᔪᓂᑦ 

ᑲᑎᖃᑎᒋᑦᑕᐅᔭᕋᓗᐊᒐᐃᑦ ᐃᖢᐊᖅᓴᐃᔨᕐᔫᑉ  

(ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᒃ ᒪᕐᕉᖅ 

(ᑐᓵᔨᑎᒎᕈᓐᓃᖅᑐᖅ) ᖄᖏᕌᖓᑦ ᑲᑎᑦᑕᐅᔭᕐᒪᑕ, 

ᓲᕐᓗᒃ ᖃᐅᔨᒪᓕᖅᑐᕋᐅᖅᖢᑎᒃ ᐅᕙᒍᑦ 

ᑐᓴᐅᒪᑎᑕᐅᑦᑕᖅᖢᑕ ᖃᓄᖅ ᓄᓇᓕᐅᑉ ᐃᓗᐊᓂ 

ᓱᓇᓂᑦ ᐅᖃᐅᓯᐅᔪᖅᑕᖃᕐᒪᖔᑦ, 

ᑭᓐᖒᒪᒋᔭᐅᔪᖅᑕᖃᕐᒪᖔᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᓕᖕᓂ ᑖᒃᑯᓇᓂ 

ᑎᓕᐅᕆᓂᖅ ᓄᓇᓕᖕᓂ ᐃᓚᐅᖁᔨᓂᑦ, ᑖᒃᑯᓂᖓ 

ᑕᑎᑦᓴᖃᕈᓐᓇᑦᑎᐊᕐᓂᐊᕐᒪᑕ ᐱᓕᕆᕕᑦᑎᓐᓂ 

ᑕᑎᖃᕈᓐᓇᕐᓗᑎᒃ ᓄᓇᓖᓐᓃᑐᓪᓗ ᓄᓇᖃᖅᑐᑦ,  

ᑕᐃᒪᓐᓇ ᖃᐅᔨᒪᑎᑦᑎᓗᑎᒃ, ᐳᕙᒡᓗᓐᓇᖅ ᑕᒪᓐᓇ 

ᐃᓅᓕᓴᖅᑕᐅᔪᓐᓇᕋᔪᒃᑐᑦ 

ᓄᓇᓕᖕᓂ, ᓄᓇᓖᑦ ᐃᓗᐊᓂ, ᐊᒻᒪᓗ ᑖᒃᑯᐊ 

ᐱᓕᕆᖃᑎᖃᕐᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ 

ᓂᕿᒧᑦ ᐊᔪᖅᓴᓐᖏᓐᓂᖅᓴᐅᖁᓪᓗᒋᑦ, ᐱᓕᕆᐊᖏᑦ 

ᒪᓕᖦᖢᒋᑦ ᐃᓕᖅᑯᓯᕐᒧᓪᓗ ᐊᑦᑕᕐᓇᓐᖏᑦᑐᓂᑦ 

ᐊᑐᖁᓪᓗᒋᑦ.  

 

ᐱᓕᕆᖃᑎᖃᕐᒥᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᓇᑕᒥ, ᓄᓇᖃᖅᑳᖅᓯᒪᔪᓄᓪᓗ ᐱᔨᔅᓯᖅᑎᒃᑯᑦ 

ᑖᒃᑯᐊ ᓄᓇᓕᖕᓄᑦ ᖃᐅᔨᓴᐃᓂᐊᖅᑎᓪᓗᒋᑦ 

ᐸᕐᓇᐃᖃᑕᐅᔪᑦ. 

 

ᐸᖕᓂᖅᑑᕐᒥᐅᑦ ᐊᐱᖅᑯᑎᒃᓴᖃᖅᐸᑕ  

ᒪᑐᐃᖓᐃᓐᓇᐅᔭᖅᑐᒍᑦ ᐅᖃᖃᑎᒋᔪᓐᓇᖅᑕᕗᑦ 

ᓇᖕᒥᓂᖅ ᐊᐱᖅᑯᑎᒃᓴᖃᕈᑎᒃ ᐳᕙᒡᓗᓇᐅᑉ ᒥᒃᓵᓄᑦ 

ᖃᐅᔨᓴᖅᑕᐅᓂᕐᒧᑦ ᐋᓐᓂᐊᕕᖕᒥ ᐅᕝᕙᓘᓐᓃᑦ 

ᐋᓐᓂᐊᑉ ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐅᖃᖅᑎᑦᓯᔩ.     

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᓕᐅᕆᐊᒃᑲᓐᓂᕈᒪᕙᒃᑲ ᐸᓐᓂᑑᕐᒥᐅᑦ, ᐊᒻᒪᓗ 

ᓇᓪᓕᐊᑦ ᓄᓇᓕᐅᔪᖅ ᖃᐅᔨᓴᖅᑕᐅᔪᖅ, 

ᐃᓚᐅᖃᑕᐅᖁᓪᓗᒋᑦ ᖃᐅᔨᓴᖅᑕᐅᔪᒧᑦ 

ᐱᔾᔪᑎᒋᓪᓗᒍ ᕿᓚᒥᐅᓂᖅᓴᒃᑯᑦ ᐊᑦᑐᖅᑕᐅᒐᕕᑦ 

ᕿᓚᒥᐅᓂᖅᓴᒃᑯᑦ ᓴᐳᔾᔨᒍᓐᓇᕋᕕᑦ ᑎᒥᓐᓂᒃ ᐊᒻᒪᓗ 

ᑎᒥᖏᓐᓂᒃ ᑕᒪᒃᑯᐊ ᖃᓂᒋᔭᓯ. 

 

ᐅᖃᖅᑏ, ᓄᓇᓕᒻᒦᑦᑐᓕᒫᑦ ᐳᕙᓪᓗᓐᓂᐅᑉ 

ᖃᐅᔨᓴᖅᑕᐅᓂᖓ ᐸᓐᓂᖅᑑᒥ ᐅᖃᐅᓯᐅᓚᐅᖅᐳᖅ 

ᓴᖅᑭᑕᐅᕋᑖᓚᐅᖅᑐᖅ Globe and Mail-ᑯᑦ 

ᐱᕙᓪᓕᐊᔪᖏᓐᓂᑦ. ᑎᑎᕋᖅᓯᒪᔪᖅ 

ᓇᓗᓇᐃᖅᓯᓚᐅᖅᐳᖅ ᖃᓄᐃᓕᖓᓕᕐᓂᕆᔭᐅᔪᑦ 

2018−ᒥ ᓄᓇᓕᒻᒦᑦᑐᓕᒫᓂᒃ ᖃᐅᔨᓴᖅᑕᐅᔪᓂᒃ 

ᕿᑭᖅᑕᕐᔪᐊᕐᒥ ᐱᔭᐅᑐᐃᓐᓇᓚᐅᖅᐳᑦ 

ᑐᑭᓯᒋᐊᕈᒪᔪᑐᐊᓂᒃ ᑐᒃᓯᕋᖅᖢᑎᒃ.  

 

ᐃᒪᓐᓇᐅᖅᑰᔨᓇᔭᖅᐳᖅ, ᐊᒥᖅᑳᖃᑎᖃᕐᓂᖅ 

ᐃᓗᓕᖃᐅᑦᑎᐊᖅᑐᓂᒃ ᑐᓴᖅᑕᐅᔪᒃᓴᓂᒃ 

ᓯᐊᒻᒪᒃᑎᕆᕙᓪᓕᐊᕙᖕᓂᖓᓂᒃ 

ᐋᓐᓂᐊᕆᔭᐅᓕᖅᐸᒃᑐᓂᒃ ᓄᓇᓕᑦᑎᓐᓂ 

ᐃᑲᔪᕋᔭᖅᐳᖅ 

ᐱᓇᔪᒃᑕᐅᔪᓂᒃ ᐱᑕᖃᖅᑎᑦᑎᑦᑕᐃᓕᒪᓗᓂ 

ᐱᑕᖃᕈᓐᓃᖅᑎᑦᑎᓗᓂᓘᓐᓃᑦ 

ᖃᔅᓯᐅᓂᕆᕙᒃᑕᖏᓐᓂᒃ ᐋᓐᓂᐊᕆᔭᐅᓕᖅᐸᒃᑐᑦ.  

 

ᒥᓂᔅᑕ ᐊᖏᕈᓐᓇᖅᑳ ᖃᓄᐃᓕᖓᓂᑦ ᑕᒪᒃᑯᐊ 

ᓄᓇᕗᒻᒥ ᐳᕙᓪᓗᓐᓂᐅᔪᑦ ᖃᓄᐃᓕᐅᕈᑕᐅᓚᐅᖅᑐᑦ 

ᐊᑐᐃᓐᓇᐅᖁᓪᓗᒋᑦ, 2018-19-ᒥ ᑭᓐᖓᕐᓂᑦ, 

ᕿᑭᖅᑕᕐᔪᐊᕐᒥᑦ, ᑎᑭᕋᕐᔪᐊᕐᒥᑦ ᐊᒻᒪᓗ ᐸᓐᓂᖅᑑᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐊᖏᕈᓐᓇᓐᖏᑕᕋ  

ᐅᓪᓗᒥ. ᐱᔾᔪᑎᒋᓪᓗᒍ ᓴᖅᑭᑦᑎᓂᖅ ᑎᑎᖅᑲᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓇᓕᒧᒌᒃᑎᑦᑎᔭᕆᐊᖃᖅᐳᑦ ᑭᒃᑯᑐᐃᓐᓇᑦ 

ᖃᓄᐃᓐᖏᑦᑎᐊᕈᓯᖏᓐᓄᑦ ᐱᔭᐅᔭᕆᐊᓕᖕᓂᒃ 

ᓴᓂᐊᒍᑦ ᐱᔭᐅᒋᐊᓕᑦ ᑲᓐᖑᓇᖅᑐᑦ ᐊᒻᒪ 

ᐱᔪᓐᓇᐅᑎᒋᔭᐅᔪᑦ ᑲᓐᖑᓇᖅᑐᓄᑦ ᓄᓇᕗᒥᐅᓄᑦ, 

ᐱᔾᔪᑎᒋᓪᓗᒋᑦ ᓄᓇᓖᑦ.  

  

ᓴᖅᑭᑦᑎᓂᐊᕐᓗᓂ ᑐᓴᐅᒪᔭᒃᓴᓂᑦ 

ᐊᐃᑦᑐᕐᓘᑕᐅᔪᓐᓇᖅᑐᓂᑦ ᐋᓐᓂᐊᓂᑦ, 

ᓯᕗᓪᓕᖅᐸᐅᕗᖅ ᑐᓴᐅᒪᔭᒃᓴᑦ ᑭᒃᑯᓕᒫᓄᑦ 

ᐃᑲᔫᑕᐅᔭᕆᐊᖃᖕᒪᑕ. ᑕᒪᓐᓇ ᕿᒥᕐᕈᔭᐅᖅᑳᖅᑐᖅ. 

ᐊᐃᑉᐸᖓ ᕿᒥᕐᕈᔭᐅᔪᖅ ᑐᑭᓯᒋᐊᕈᑎ  

ᐋᓐᓂᖅᑎᑦᑎᒋᐊᖃᓐᖏᓚᖅ ᐅᕝᕙᓘᓐᓃᑦ 

ᑕᓗᕈᒃᑯᔾᔨᓂᖅᓴᐅᒋᐊᖃᓐᖏᓚᖅ ᐃᓄᓐᓂᒃ 

ᐅᕝᕙᓘᓐᓃᑦ ᓄᓇᓕᓐᓂᑦ.  

 

ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᖅ ᑖᒃᑯᐊ 

ᐸᐸᑦᑎᔨᐅᔪᑦ ᐱᒻᒪᕆᐊᓘᖕᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐱᐅᓐᖏᑦᑐᓂᒃ 

ᐅᖃᐅᓯᖃᕈᒪᓐᖏᓐᓇᑦᑕ ᑐᓴᒐᒃᓴᖃᓗᐊᖅᑎᓪᓗᑕ 

ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑲᖅᓴᕈᓐᓃᖅᑎᑦᑎᕙᒃᖢᑕ, ᑕᒪᓐᓇᓗ 

ᐊᑲᐅᒃᓴᓐᖏᖦᖢᓂ ᑕᑯᒃᑲᓐᓂᕈᒪᓂᑦᑎᓐᓂᒃ 

ᐅᓄᕐᓂᖅᓴᓂᒃ ᐃᓄᖕᓂᒃ ᖃᐅᔨᓴᖅᑕᐅᔪᓂᒃ ᐊᒻᒪ 

ᐅᓄᕐᓂᖅᓴᐃᑦ ᐃᓄᐃᑦ ᑲᒪᒋᔭᐅᕙᒃᖢᑎᒃ. 

ᓄᓇᕗᒻᒥᐅᑦ ᐅᒃᐱᕈᓱᖁᕙᕗᑦ ᑲᓐᖑᓇᖅᑐᖁᑎᖏᑦ 

ᐱᒻᒪᕆᐅᑎᑕᐅᓂᐊᕐᓂᖏᓐᓂᒃ ᐊᒻᒪ 

ᑐᓴᖅᑎᑦᑎᓗᐊᔾᔮᓐᖏᓐᓂᑦᑎᓐᓂᒃ 

ᐊᐃᑦᑐᕐᓘᑕᐅᔪᓐᓇᖅᑐᓂᒃ ᐋᓐᓂᐊᓂᒃ.  

 

ᐊᖏᖅᓯᒪᓂᖃᖅᑐᒍᑦ ᒪᓕᒍᒪᑦᓱᑕ ᐱᐅᓛᓂᑦ 

ᐱᓕᕆᔾᔪᓯᐅᔪᓂᑦ ᑕᒪᑐᒧᖓ. ᑲᓇᑕᓕᒫᒥ 

ᑕᐅᑐᒃᑲᑦᑕ. ᕿᒥᕐᕈᖃᑦᑕᖅᑐᒍᑦ ᐃᓄᐃᑦ ᓄᓇᖓᓐᓂ 

ᐊᒻᒪᓗ ᒪᓕᑉᐸᑦᑐᑕ ᐱᐅᓂᖅᐹᓂᒃ ᐊᑐᖅᑕᐅᕙᑦᑐᓂᒃ 

ᐊᒻᒪᓗ ᒪᑐᐃᖓᐃᓐᓇᖅᑐᑕ ᐊᓯᔾᔩᓂᕐᒧᑦ 

ᐊᑐᖅᑕᐅᕙᑦᑐᓂᒃ, ᐋᓐᓂᐊᕕᒻᒥ ᐅᕝᕙᓘᓐᓃᑦ 

ᐊᕕᑦᑐᖅᓯᒪᔪᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑏᑦ. ᒥᔅ, ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᔪᖓ ᐃᓅᑉ ᑲᓐᖑᓇᖅᑐᖁᑎᖏᑦ 

ᐃᒃᐱᒋᔭᐅᑦᑎᐊᕆᐊᖃᕐᒪᑕ ᐊᒻᒪᓗ ᑲᓐᖑᓇᖅᑐᑦ 

ᐱᔾᔪᑎᒋᓪᓗᒋᑦ ᐃᓄᖕᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ 

ᑐᑭᓯᒋᐊᒐᒃᓴᑦ ᓴᐳᔾᔭᐅᓯᒪᔭᕆᐊᖃᕐᒪᑕ. 

ᖁᔭᓕᖕᒥᔪᖓ ᐃᓱᒫᓘᑎᑕᖃᕐᒪᑦ ᑕᓗᕈᒃᑯᔾᔨᓂᕐᒥᒃ. 

ᑕᕝᕙᓴᐃᓐᓇᕐᓗ, ᖃᐅᔨᒪᑦᑎᐊᕆᐊᖃᖅᑐᒍᑦ 

ᖃᓄᓕᒫᑦᓯᐊᖅ ᐱᓇᓱᐊᕋᓗᐊᕐᒪᖔᑦᑕ 

ᓴᐳᔾᔨᓇᓱᐊᕐᓗᑕ ᐃᓄᖁᑎᑦᑎᓐᓂᒃ ᓄᓇᓕᑦᑎᓐᓂ 

ᐊᒻᒪᓗ ᓄᓇᕗᒻᒥ.  

 

ᑐᑭᓯᐅᒪᔾᔪᑎᓂᒃ ᒪᓂᒪᐃᓂᖅ ᑐᑭᖃᖅᑐᖅ ᐃᓄᐃᑦ 

ᑐᓴᐅᒪᑦᑎᐊᕐᓂᖅᓴᐅᔪᑦ ᐊᒻᒪᓗ 

ᐱᔪᓐᓇᕐᓂᖃᕐᓂᖅᓴᐅᑉᓗᑎᒃ ᐱᐅᔪᒥᒃ ᐃᓅᓯᕐᒧᑦ 

ᐃᓱᒪᓕᐅᕆᓂᕐᒧᑦ ᐊᒻᒪᓗ ᓂᕈᐊᖃᑦᑕᕐᓂᕐᒧᑦ.  

 

ᐊᑐᐃᓐᓇᖃᕐᓂᕆᔭᕗᑦ ᑐᑭᓯᒋᐊᕈᑎᓄᑦ ᒪᓕᒐᖅ 

ᐱᑕᖃᖅᑎᑦᑎᑎᐊᖅᑑᔮᖏᒻᒪᑦ ᑐᑭᒧᐊᒍᑎᓂᒃ 

ᐊᑐᐃᓐᓇᖃᕐᓂᕐᒧᑦ ᓴᐳᔾᔨᓂᕐᒧᓪᓘᓐᓃᑦ 

ᐋᓐᓂᐊᖅᑐᓕᕆᓂᕐᒧᑦ ᐊᑦᑐᐊᔪᓂᒃ ᑐᓴᕋᑦᓴᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓴᖅᑭᑦᑎᓂᐊᕐᒪᖔᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ 6-ᒋᔭᖓᓐᓂ 

ᒪᓕᒐᓕᐅᖅᑏᑦ ᑲᑎᒪᔨᐅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑦ, 

ᑕᒪᓐᓇ ᓇᓗᓇᐃᕐᓯᒪᔭᕗᑦ ᑭᓐᖒᒪᔭᐅᔪᓂᒃ. ᑕᒪᓐᓇ 

ᒫᓐᓇ ᐱᓕᕆᐊᕆᔭᕗᑦ. ᒫᓐᓇᐅᔪᖅ 

ᐅᖃᖃᑎᖃᖅᐸᓪᓕᐊᔪᒍᑦ ᐊᒻᒪᓗ ᓅᒃᑲᔭᖅᑐᒍᑦ 

ᐃᓄᓐᓂᒃ ᐅᖃᖃᑎᖃᕐᓂᕐᒧᑦ ᑕᐃᑲᓐᖓᑦ ᐊᒻᒪᓗ 

ᑎᑎᕋᖅᑕᐅᕙᓪᓕᐊᓂᖓᓄᑦ ᒪᓕᒐᖅ.  

 

ᑖᒃᑯᐊ ᖃᖓᒃᑰᓂᐊᕐᓂᖏᑦ ᐱᔾᔪᑎᒋᓪᓗᒋᑦ, 

ᒪᓕᓐᓂᐊᕐᒪᑕ ᐊᓯᖏᓐᓂᒃ ᒪᓕᒐᕐᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ. ᑐᕌᒐᖃᖅᑐᒍᑦ 2024-25-ᒥ 

ᓴᖅᑭᖅᑕᐅᖁᓪᓗᒍ ᒪᓕᒐᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᔪᒪᓐᖏᑕᕋ 

ᒪᓕᒐᓕᕆᔨᒃᑯᓐᓄᑦ, ᑭᓯᐊᓂ ᐱᕕᑭᑦᑑᒻᒪᑦ ᑖᒃᑯᐊ 

ᒪᓕᒐᐃᑦ ᑎᑎᕋᖅᑕᐅᖃᑦᑕᕐᓂᖏᑦ ᒐᕙᒪᒃᑯᑦ 

ᐃᓗᐊᓂ. ᐊᓯᖏᓐᓂᒃ ᕿᒥᕐᕈᑎᓪᓗᑕ 

ᓴᖅᑭᖅᑐᖃᑐᐃᓐᓇᕆᐊᖃᕐᖓᑦ  

ᓯᕗᓪᓕᐅᔾᔭᐅᑐᐃᓐᓇᕆᐊᓖᑦ, ᑕᒪᒃᑯᐊ 

ᐃᓱᒪᒋᔭᕆᐊᖃᖅᑕᕗᑦ, ᑭᓯᐊᓂᓕ ᑐᕌᕆᒐᓱᐊᖅᑕᕗᑦ  

2024-25.   

 

ᖃᐅᔨᒪᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᑦ 

ᐱᖕᒪᕆᐅᖕᒪᑦ ᐊᒻᒪᓗ ᐊᖏᖅᓯᒪᓪᓗᑕ 

ᐱᓕᕆᐊᖃᕐᓂᐊᕋᑦᑕ ᐊᒻᒪᓗ ᓯᕗᒧᐊᒃᑎᑦᑎᔪᒪᓪᓗᑕ 

ᓴᓐᖏᒃᑎᑉᐹᓪᓕᖁᓪᓗᒍ ᐱᓕᕆᔾᔪᑕᐅᓂᐊᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᒐᒃᓴᓂᒃ 

ᓄᓇᕗᒥ. (ᑐᓵᔨᑎᒍᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 437 - 6(2): ᐃᑲᔪᖅᓱᖅᑕᐅᓂᖏᑦ 

ᐃᓕᓐᓂᐊᒐᒃᓴᐃᑦ ᐊᒥᑦᑐᕐᒥ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓗ 

ᑐᕌᖅᑎᑦᑐᒪᕙᕋ ᒥᓂᔅᑕ ᑲᒪᒋᔭᖃᖅᑐᖅ 

ᓯᓚᑦᑐᖅᓴᕕᒻᒧᑦ. ᓯᓚᑦᑐᖅᓴᕋᓱᓚᐅᕐᓂᐊᕋᒪ. 

 

ᐅᖃᖅᑎᑦᑎᔩ, ᑕᐃᒪ ᐅᑭᐅᖑᔪᖅ 

ᓂᓪᓕᐅᑎᒋᓚᐅᖅᓯᒪᒐᒃᑯᑦ ᑕᒪᒃᑯᐊ ᓯᓚᑦᑐᖅᓴᕐᕕᖕᒥ 

ᒪᑯᐊ ᒥᖅᓱᖃᑦᑕᕐᓂᖅ, ᖃᒧᓯᐅᖃᑦᑕᕐᓂᖅ, 

ᓴᒃᑯᓕᐅᖃᑦᑕᕐᓂᖅ 

ᓴᖅᑭᔮᓪᓚᑦᑖᕐᒪᑦ ᓄᓇᓕᕋᓛᓄᑦ, ᐱᖅᑯᓯᕗᑦ 

ᐆᒪᓪᓚᑦᑖᕐᒪᑦ. 

 

ᐅᑭᐅᖅ, ᑕᐃᒪ ᐊᐱᖅᓱᓚᐅᖅᓯᒪᒐᒃᑯ ᑖᓐᓇ ᒥᓂᔅᑕ 

ᑲᒪᒋᔭᖃᓚᐅᖅᓯᒪᔪᖅ ᑖᔅᓱᒧᖑ 

ᓯᓚᑦᑐᒃᓴᕐᕕᓕᕆᓂᕐᒧᑦ, ᖃᓄᖅ ᑕᒪᓐᓇ 

ᐊᕕᑦᑐᖅᑕᐅᑲᓐᓂᕈᓐᓇᕐᒪᖔᖅ.  

ᖃᐅᔨᒪᔪᐃᓐᓇᑦᑎᐊᖑᔪᒍᑦ ᐱᖅᑯᓯᓕᕆᕕᑦᑕᖃᕐᒪᑦ 

ᑲᖏᖅᖢᒑᐱᒻᒥ. ᖁᕕᐊᒋᔭᐅᒐᒥ ᑕᑕᓴᕋᐃᒻᒪᑦ 

ᐃᓂᒃᓴᖃᕈᓐᓃᖅᓴᐃᕋᒻᒪᑕ. ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯᑦ ᐃᑲᔪᖅᖢᒐᔭᕐᒪᖔᖅ  

ᐊᒥᑦᑐᕐᒧᑦ, ᑕᒪᒃᑯᐊ ᐊᕕᑦᑐᕈᓐᓇᕐᒪᖔᑕ 

ᒥᖅᓱᖅᑎᑦᑎᖃᑦᑕᕐᓂᖅ, ᓴᖅᑭᔮᖅᑎᑕᐅᔪᓐᓇᕐᒪᖔᑦ. 

ᑕᐃᑲᑦᑎᐊᖑᓕᖅᑐᖅ ᐅᑭᐊᒃᓵᖅ, ᐋᖅᑭᒃᓱᕐᓗᓯᐅᒃ 

ᑕᖅᑭᑦ ᑎᓴᒪᐃᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ. 

 

ᒥᓂᔅᑕᖃᐃ ᑖᔅᓱᒥᖓ ᐃᑲᔪᖅᓱᕈᓐᓇᖅᐳᖅ, ᑖᒃᑯᐊ 

ᐱᖅᑯᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᒥᖅᓱᕐᓂᕐᒧᑦ 

ᐊᕕᑦᑐᖅᑕᐅᑲᓐᓂᕈᓐᓇᕐᒪᖔᖅ, 

ᑲᖏᖅᖢᒑᐱᒻᒦᑐᐃᓐᓇᖏᓪᓗᓂ, ᓄᓇᓖᑦ 

ᐊᓯᖏᓐᓂ, ᐆᑦᑑᑎᒋᓗᒋᑦ ᐊᒥᑦᑐᖅ, ᓴᓂᕋᔭᒃ ᐊᒻᒪ 

ᐃᒡᓗᓕᒃ. ᑕᐃᒪᓐᓇᖃᐃ ᐃᑲᔪᖅᓱᕈᓐᓇᕆᕗᖅ ᑖᓐᓇ 

ᒥᓂᔅᑕ ᑲᒪᒋᔭᖃᖅᑐᖅ ᓯᓚᑦᑐᖅᓴᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑲᑎᒪᔨᐅᖃᑎᒐ 

ᑐᑭᓯᒋᐊᒃᑲᓐᓂᕈᒪᖕᒪᑦ. ᐊᖏᖅᑐᖓ, 

ᐃᑲᔪᖅᑐᕈᓐᓇᕋᔭᖅᑕᕗᑦ, ᑭᓯᐊᓂ, ᑕᒪᒃᑯᐊ 

ᐃᓕᓴᐃᔪᓐᓇᖅᑐᑦ ᐅᓄᕈᓐᓃᔭᖕᒪᑕ 

ᐊᒥᒐᓕᔭᖅᖢᑎᒡᓗ.   

 

ᐊᔪᓐᓇᕈᓐᓃᕌᖓᑦ ᑕᒪᒃᑯᐊ ᓄᓇᓕᖕᓂᑦ 

ᐊᑐᖅᑕᐅᔪᓐᓇᖅᑐᑦ ᐃᓕᓐᓂᐊᒐᒃᓴᐃᑦ, ᐃᓄᐃᓪᓗ 

ᓴᓇᔾᔪᓯᖏᖕᓂᑦ ᐃᓕᓐᓂᐊᖅᑎᑕᐅᓂᖅ ᑕᒪᓐᓇ 

ᐃᖏᕐᕋᔪᓐᓇᖅᑑᒐᓗᐊᖅ. ᑭᓯᐊᓂ, ᐃᓕᓴᐃᔨᒃᓴᐃᑦ 

ᑕᒪᒃᑯᐊ ᐊᒥᒐᖃᑦᑕᕐᓂᖏᓐᓄᑦ 

ᐊᒻᒪ ᑎᑎᕋᕆᐊᓖᑦ.  

 

ᑕᒪᒃᑯᐊ ᑭᓱᓂᑦ ᐃᓕᓐᓂᐊᕋᔭᕐᒪᖔᖏᖕᓂᑦ 

ᐋᖅᑭᔅᓱᖅᓯᒪᔭᕆᐊᖃᕐᓂᖏᖕᓄᑦ, ᑕᐃᒪᓐᓇᐃᑦᑑᒻᒪᑦ, 

ᑖᓐᓇ ᐊᒥᓕᕆᓂᖅ, ᕿᓯᓕᕆᓂᖅ 

ᐋᖅᑭᔅᓱᓯᒪᕙᒌᕐᓂᖓᓄᑦ ᑭᓱᓂᒃ 

ᐃᓕᓐᓂᐊᖃᑦᑕᕋᔭᕆᐊᒃᓴᖏᓐᓂᑦ 

ᐃᖏᕐᕋᔪᓐᓇᖅᑎᑕᐅᖃᑦᑕᖅᐳᖅ. 

ᐅᖃᓯᕆᒃᑲᓂᕐᓗᒍᑦ, ᐃᓕᓴᐃᔨᒃᓴᐃᑦ ᑕᕝᕙ 

ᐊᒥᒐᖃᑦᑕᕐᓂᖏᓐᓄᑦ ᓄᓇᓕᖕᓂ ᐅᓄᕐᓂᖅᓴᓂᑦ 

ᐱᑕᖃᖃᑦᑕᖏᖦᖤᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ, 

ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᑭᓯᐊᓂᐅᒋᐊᖃᕋᓱᒋᓐᖏᑦᑎᐊᖅᑕᕋ. ᐃᓕᓴᐃᔩᑦ, 

ᐃᓕᓐᓂᐊᖅᑎᑦᑎᔪᓐᓇᖅᑐᐃᑦ ᐱᑕᖃᐅᖅᑐᖅ 

ᓄᓇᓕᖕᓂ. ᑕᒪᓐᓇ 

ᓄᖅᑲᖓᔾᔪᑕᐅᓪᓗᐊᖅᑰᓐᖏᑦᑑᒐᓗᐊᖅ, 

ᓂᕈᐊᕋᓱᓕᕋᔭᕈᑎᒃ ᐃᓕᖅᑯᓯᕗᑦ ᒫᓐᓇ ᓱᓕ 

ᐆᒪᖕᒪᑦ. 

 

ᑖᒃᑯᐊ ᑕᐃᒪ, ᑖᓐᓇ ᑕᐃᒪ ᓯᓚᑦᑐᖅᓴᕐᕕᒻᒧᑦ 

ᐃᓕᓴᐃᔨᐅᖃᑦᑕᖅᑐᖅ ᑕᑉᐱᑲᓂ ᓴᓂᕋᔭᕐᒥᑦ, 

ᖃᐅᔨᓴᕐᓂᖃᓚᐅᕐᒪᑦ ᓇᖕᒥᓂᖅ ᖃᓄᖅ ᑕᒪᓐᓇ 

ᓴᖅᑭᒍᓐᓇᕐᒪᖔᖅ ᓄᓇᓕᖕᓂ. ᑕᒪᓐᓇᓗ ᓄᓇᓕᖕᒥ 

ᐃᑲᔪᖅᓱᖅᑕᐅᑦᑎᐊᓚᐅᕐᒪᑦ, ᐄ, ᐊᓕᐊᓇᐃᑦ ᒥᓂᔅᑕ 

ᐃᑲᔪᖅᓱᕈᓐᓇᖅᑐᑦ ᑖᔅᓱᒥᖓ. 

 

ᑕᐃᒪᓕ ᑖᓐᓇ ᐃᑲᔪᖅᓲᑎᒋᔭᐃᑦ, ᑕᒪᒃᑯᐊ 

ᐊᓐᓄᕌᓕᐅᖃᑦᑕᕐᓂᖅ ᑐᐊᕕᐊᕆᔪᓐᓇᖅᐱᐅᒃ, 

ᐅᑭᐊᒃᓵᒧᓪᓘᓐᓃᑦ, ᐃᓕᓴᐃᔨᒃᓴᒥᒃ ᓇᓂᓯᔪᓐᓇᕈᑎᒃ, 

ᑭᓯᖃᓂᖃᖏᓪᓗᓂ?  

 

ᐅᕝᕙ ᐅᑯᐊ ᐸᕐᓇᒃᓯᒪᔭᖏᑦ, 

ᐸᕐᓇᖅᓯᒪᕙᒌᑦᑎᐊᖅᑐᒥᒃ ᓇᑦᓯᐅᔾᔨᕝᕕᒋᒐᑖᖅᐸᒋᑦ 

ᖃᓄᖅ ᑖᒃᑯᐊ 

ᐋᖅᑭᒃᓱᐃᔪᒪᓇᔭᕐᒪᖔᑦ. ᓱᓕ ᐃᑲᔪᖅᓱᕈᓐᓇᖅᐹ 

ᒥᓂᔅᑕ, ᑕᒪᓐᓇ ᐅᑭᐊᒃᓵᖑᓇᔭᖅᑐᒥ? ᐅᕝᕙᓘᓐᓂᑦ 

ᐅᑭᐅᒧᑦ?  ᐱᔾᔪᑎᒋᓪᓗᒋᑦ ᒪᒃᑯᑦᑐᕗᑦ 

ᑕᐅᑐᒋᐊᖃᕐᒪᑕ. ᑐᐊᕕᐊᕆᔪᓐᓇᖅᐱᐅᖃᐃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᑕᒪᑐᒥᖓ ᓴᖅᑭᑦᑎᖕᒪᑦ. ᐄ , ᐱᑕᖃᖅᑐᑦ, ᐃᓛᒃ 

ᐃᓄᖕᓂᑦ ᐃᓕᓴᐃᔪᓐᓇᖅᑐᓂᑦ ᐱᑕᖃᖅᑐᑦ. 

ᑕᒪᒃᑯᐊᑦᑕᐅᖅ ᑭᓯᐊᓂ ᑮᓇᐅᔭᑎᒍᑦ 

ᐃᖏᕐᕋᔭᕆᐊᖃᓲᖑᓂᖏᖕᓄᑦ, 

ᑮᓇᐅᔭᕆᖃᑦᑕᖅᑕᖏᑦᑕ ᓯᓚᑖᓂᑦ 

ᑐᓂᔭᐅᓯᒪᔭᕌᖓᒥᒃ ᑕᒪᒃᑯᓂᖓ ᐃᓚᖏᓐᓂᑦ 

ᐃᓕᓐᓂᐊᖅᑕᐅᔪᓂᑦ ᑲᔪᓯᑎᑦᓯᒋᐊᕈᓐᓇᖃᑦᑕᕐᒪᑕ.  

 

ᑕᐃᒪᓐᓇᐃᑦᑑᓂᖓᓄᑦ ᑮᓇᐅᔭᖅ ᐊᒥᒐᖅᑕᕐᓂᖓᓄᑦ 

ᐃᓕᓴᐃᔨᐅᓇᔭᖅᑐᓂᑦᑕᐅᖅ, ᐊᒻᒪᓗ ᐃᓚᖓᒍᑦ 

ᓴᖅᑭᑦᑎᓇᓱᒋᐊᒃᓴᖅ ᐊᔪᓐᓇᓲᖑᒻᒥᖕᒪᑦ ᑮᓇᐅᔭᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ 

ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐄᓛᒃ 

ᑮᓇᐅᔭᖅ, ᑮᓇᐅᔭᖅ ᐊᒥᒐᓚᐅᖅᖤᖅᐳᕐᓕ ᐊᑮᑦᑐᖅ 

ᐊᔪᕐᓇᓐᖏᑉᐸᒃᑲᓗᐊᖅᖢᓂ.  

 

ᐅᖃᖅᑎᑦᑎᔩ, ᑕᐃᒪᓕ ᑖᓐᓇ 

ᓂᓪᓕᐅᑎᒋᔪᒪᓕᕆᕙᕋ ᑕᐃᒪ ᑖᒃᑯᐊ 

ᐱᖅᑯᓯᓕᕆᕝᕕᖕᒧᑦ ᑕᑉᐱᑯᖓ ᖃᐅᔨᒋᐊᓚᐅᕐᒪᑕ 

ᑖᓐᓇ ᑐᑭᒧᐊᑦᑎᑦᑎᔨᐅᔪᒧᑦ ᖃᐅᔨᒋᐊᓚᐅᕐᒪᑕ ᔫᑭᐸ 

ᕼᐊᐃᓐᓄᒻᒧᑦ, ᑕᑉᐱᑲᓂ ᐱᖅᑯᓯᓕᕆᕝᕕᒻᒥ 

ᑐᑭᒧᐊᑦᑎᑦᑎᔨᐅᔪᖅ.  

ᐅᖃᖅᑎᑦᑎᔩ, ᑖᓐᓇ ᖃᐅᔨᓴᕐᓂᖃᖅᑎᑦᑎᑎᓪᓗᒋᑦ 

ᖃᓄᖅ ᑕᒪᓐᓇ ᐃᖏᕐᕋᓂᖃᑦᑎᐊᕈᓐᓇᕐᒪᖔᑦ. 

ᑕᐃᒪᓕ ᐅᖃᐅᔾᔭᐅᓚᐅᕐᒪᑕᒎᖅ ᑖᒃᑯᐊᒎᖅ ᒪᕐᕉᒃ 

ᓄᓇᓖᒃ ᖃᕆᑕᐅᔭᒃᑯᑦ ᑕᕐᕆᔭᖅᑎᑕᐅᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᖅᐳᑦ ᐃᒡᓗᓕᖕᒥ ᐊᒻᒪᓗ 

ᐊᕐᕕᐊᓂ.  

 

ᑕᐃᒪᓐᓇᖃᐃ ᐱᒋᐊᕈᑎᖃᕈᓐᓇᖅᐱᓯ ᑮᓇᐅᔭᖅ 

ᐱᔾᔪᑎᖏᓪᓗᒍ, ᑕᐃᒪᓐᓇᖃᐃ 

ᖃᐅᔨᓴᕐᓂᖃᕈᓐᓇᖅᐳᓯ? ᑕᒪᒃᑯᐊ 

ᐊᓐᓄᕌᓕᐅᕈᒪᖃᑦᑕᖅᑐᐃᑦ ᖃᒧᓯᐅᖃᑦᑕᕈᒪᔪᐃᑦ 

ᐱᔾᔪᑎᒋᓪᓗᒋᑦ. ᑕᐃᒪᓐᓇ ᐊᔪᕐᓇᓐᖏᑎᒋᒍᓂ 

ᖃᕆᑕᐅᔭᒃᑯᑦ ᐃᒡᓗᓕᖕᒥᓗ ᐊᕐᕕᐊᕐᒥᓗ 

ᓴᖅᑭᔮᖅᑎᑦᑎᒍᑦᑎ. ᑕᐃᒪᓐᓇᖃᐃ 

ᐱᒋᐊᕐᓂᖃᕈᓐᓇᖅᐳᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᑐᒥᖓ ᐃᓱᒪᒃᓴᖅᓯᐅᕈᑎᒃᓴᒥᒃ 

ᖃᐃᑦᑎᒻᒥᒐᕕᑦ. ᐄ, ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᖃᓄᑐᐃᓐᓇᖅ ᐃᖏᕐᕋᑎᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ 

ᕿᓂᖃᑦᑕᑐᐃᓐᓇᕋᑦᑕ ᑕᒪᒃᑯᐊ 

ᐆᒃᑑᑎᐅᔪᓐᓇᕐᒥᔪᑦᑕᐅᖅ ᖃᐅᔨᓴᖅᑕᐅᓚᐅᕐᓗᑎᑦ 

ᖃᓄᖅ ᐃᖏᕐᕋᑦᑎᐊᕈᓐᓇᖅᑎᒋᖕᒪᖔᑦ 

ᐱᓇᓱᐊᕈᓐᓇᖅᑐᒃᓴᐅᒻᒥᔪᑦ. ᑭᓯᐊᓂ 

ᖁᔭᒋᑦᑎᐊᒻᒪᕆᑉᐸᕋ ᑖᔅᓱᒥᖓ 

ᐃᓱᒪᒃᓴᖅᓯᐅᕈᑎᒃᓴᒥᒃ ᖃᐃᑦᑎᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

 

 

 

 

 

 

 

 

 

 

 

 

 

 

ᐊᐱᖅᑯᑦ 438 - 6(2): ᖃᓄᐃᓕᖓᓂᖏᑦ 

ᓄᑖᓐᖑᕆᐊᖅᑕᐅᔪᑦ ᐃᓕᓐᓂᐊᕐᕕᒻᒥ ᓴᓪᓕᓂ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓲᑎᖃᕈᒪᔪᖓ ᑕᐃᓐᓇ ᓴᓪᓕᓂ, ᓴᒃᑯᒃ 

ᐃᓕᓐᓂᐊᕐᕕᒃ ᓄᑖᓐᖑᖅᑎᑕᐅᓂᐊᕐᓂᖓᑦ 

ᖃᓄᐃᓕᖓᓕᕋᓗᐊᕐᒪᖔᖅ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᓴᓪᓕᕐᒥᐅᑕᐃᑦ 

ᐊᑯᓂ ᐅᑕᖅᑭᓯᒪᓕᕐᒪᑕ ᐃᓕᓐᓂᐊᕐᕕᒋᔭᖏᖕᓂᑦ. 

ᑖᓐᓇᓗ ᐃᓱᒪᓕᐅᕈᑕᐅᔪᖅ 

ᓄᑖᓐᖑᕆᐊᖅᑕᐅᒐᔭᕐᓂᖓ ᓴᒃᑯᒃ ᐃᓕᓐᓂᐊᕐᕕᒃ 

ᐊᒻᒪᓗ ᑕᒪᓐᓇ ᐱᓗᐊᖅᑐᒥᒃ ᓄᓇᐅᑉ ᐃᑭᐊᓂᒃ 

ᐃᒻᒪᐸᓐᓂᖓ.  

 

ᑐᓴᖅᑎᑦᓯᔪᓐᓇᖅᐹ ᒥᓂᔅᑕ ᖃᓄᐃᓕᖓᓕᕐᒪᖔᖅ 

ᓄᑖᓐᖑᕆᐊᖅᑕᐅᓯᒪᓂᖓᑕ ᓴᓪᓕᕐᒥ ᓴᒃᑰᑉ 

ᐃᓕᓐᓂᐊᕐᕕᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᒪᓕᒐᓕᐅᖅᑎᒧᑦ,  ᓯᕗᓪᓕᖅᐹᒥ, ᖃᐃᖁᔨᓚᐅᕐᒪᑦ 

ᓂᕈᐊᖅᑎᒋᓯᒪᔭᒥᓄᑦ ᓴᓪᓕᓂ. ᖁᕕᐊᓇᓚᐅᖅᑐᖅ 

ᓴᓪᓕᓅᕆᐊᔅᓴᖅ ᑕᖅᑭᐅᓚᐅᖅᑐᒥ ᐊᒻᒪᓗ 

ᑕᐃᑲᓃᖃᑎᒋᓪᓗᒋᑦ ᒪᓕᒐᓕᐅᖅᑎᐅᖃᑎᕗᑦ ᐊᒻᒪᓗ 

ᑲᑎᖃᑎᖃᖅᑐᑕ ᓄᓇᓕᓐᓂ ᐊᒻᒪᓗ 

ᐊᑦᔨᒌᓐᖏᑦᑐᓄᑦ ᐅᐸᑦᑕᖅᑐᓄᑦ, ᐱᖃᓯᐅᑎᓪᓗᒍ 

ᐃᓕᓐᓂᐊᕐᕕᒃ, ᐸᐃᕆᕕᒃ, ᓱᕈᓯᓛᓕᕆᓂᕐᒧᑦ, ᐊᒻᒪᓗ 

ᑲᑎᒪᖃᑎᖃᕐᓂᖅ ᓄᓇᓕᓐᓂ ᕼᐋᒻᒪᓚᒃᑯᓐᓂᑦ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ 

ᐊᑭᑦᑐᕋᐅᑎᓕᐅᓚᐅᖅᐳᑦ ᓴᒃᑯ ᐃᓕᓐᓂᐊᕐᕕᐅᑉ 

ᓴᓇᒋᐊᖅᑕᐅᓂᖓᓄᑦ ᐊᒻᒪ. ᒪᑐᓚᐅᖅᑐᓂ 

ᕕᕝᕗᐊᕆᐅᓚᐅᖅᑐᒥ. ᐅᖃᕈᓐᓇᖅᑐᖓ ᑖᓐᓇ 

ᑳᓐᑐᕌᒃᓴᖅ ᑐᓂᔭᐅᓚᐅᖅᑐᖅ Arctic Fresh-ᑯᓐᓄᑦ 

ᐊᒻᒪᓗ ᓴᓇᔭᐅᓯᒋᐊᕐᓂᐊᖅᑐᖅ ᐅᑭᐊᒃᓵᖅ ᐊᒻᒪᓗ 

ᓂᕆᐅᒃᑐᑕ ᑖᓐᓇ ᓴᒃᑯ ᐃᓕᓐᓂᐊᕐᕕᒃ 

ᓄᑖᓐᖑᕆᐊᖅᑕᐅᓂᐊᕐᓂᖓᓂᒃ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

'25-26-ᒥ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᒻᒪ ᖁᔭᓕᒃᑲᓐᓂᐊᓪᓚᒍ ᒥᓂᔅᑕ ᑕᐃᑯᖓ 

ᓴᓪᓕᓅᓐᖓᐅᖁᒐᒃᑯ ᑕᐃᑯᖓ 

ᑕᑯᔭᖅᑐᕈᓐᓇᓚᐅᕐᒪᑦ. ᑭᓯᐊᓂ ᑕᑯᖁᔭᕐᒪ ᐃᓚᖓᑦ 

ᐃᓯᕈᓐᓇᓚᐅᓐᖏᓇᑦᑎᒍᑦ, ᒪᒥᐊᓇᐅᒐᓗᐊᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᐅᖃᖅᑲᐅᒐᒪ 

ᑕᒪᓐᓇ ᐃᒪᖅ ᐃᓕᓐᓂᐊᕐᕕᐅᑉ ᐊᑖᒎᖓᒻᒪᑦ 

ᐊᕐᕌᒍᒐᓴᐅᓕᖅᑐᓂᑦ. ᐅᖃᐅᓯᖃᑦᑎᓪᓗᑕ ᒐᕙᒪᒃᑯᑦ 

ᐊᑭᑐᔪᓄᑦ ᑮᓇᐅᔭᖁᑎᖏᓐᓂᒃ, ᖃᐅᔨᓚᐅᖅᑐᒍᑦ 

ᓄᑖᓂᒃ ᐱᓕᕆᔾᔪᑎᓂᒃ, ᐊᑐᕐᓗᑕ ᓲᕐᓗ 

"ᕿᑐᒻᒪᑎᓂᒃ ᐃᒋᑦᑎᖃᑦᑕᓂᕐᒥᒃ," ᐊᑐᖅᑕᐅᒐᔭᖅᑐᑦ 

ᓴᖑᑎᑦᑎᒍᑕᐅᓗᑎᒃ ᐊᒻᒪᓗ ᓴᖑᑎᑦᑎᑲᓐᓂᕐᓗᑎᒃ 

ᐃᒥᕐᒥᒃ ᐃᓕᓐᓂᐊᕐᕕᐅᑉ ᐊᑖᓄᑦ. ᒫᓐᓇᒧᑦ ᑎᑭᖦᖢᒍ 

ᐱᕕᒃᓴᖅᑕᖃᓪᓗᐊᓚᐅᖅᐳᖅ ᖃᐅᔨᓴᖅᓯᓂᕐᒥᒃ 

ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ ᑕᒪᑐᒪ 

ᐱᓕᕆᔾᔪᑕᐅᕙᒃᑑᑉ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᓄᑖᑦ 

ᐱᓕᕆᔾᔪᑎᐅᔪᑦ ᐊᑑᑎᖃᑦᑎᐊᕋᓗᐊᕐᒪᖔᑕ 

ᑯᕕᕕᖏᑦ ᐊᒻᒪ ᐃᒪᖏᑦ ᓱᕈᖅᐸᓪᓕᐊᓂᖏᓐᓄᑦ 

ᓴᒃᑯ ᐃᓕᓐᓂᐊᕐᕕᐅᑉ ᐊᑖᓂ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᒻᒪᑦ ᒪᓕᒐᓕᐅᖅᑎ. ᖃᐅᔨᒪᔪᖓ ᑕᒪᓐᓇ 

ᐊᑯᓂᒃ ᐃᓱᒪᓗᒍᑕᐅᓯᒪᓕᕐᒪᑦ. ᐱᓕᕆᕕᐅᔪᖅ 

ᐱᓕᕆᖃᑎᖃᑦᑎᐊᖅᓯᒪᔪᖅ ᑎᑎᕋᐅᔭᖅᑎᐅᔪᓂᒃ 

ᐊᒻᒪᓗ ᓄᓇᓕᓐᓅᖃᑦᑕᕐᓯᒪᓪᓗᑎᒃ 

ᑎᑎᕋᐅᔭᖅᑕᐅᓂᖓᓄᑦ ᑐᓴᕆᐊᖅᑐᖅᑐᑎᒃ 

ᓄᓇᓕᐅᔪᓂᒃ ᐊᒻᒪᓗ ᑐᑭᓯᓪᓗᑎᒃ ᖃᓄᐃᑦᑐᓂᒃ 

ᐃᓱᒪᓗᒍᑕᐅᔪᓂᒃ ᐃᓕᓐᓂᐊᕐᕕᐅᔪᓄᑦ ᐊᒻᒪᓗ 

ᖃᓄᖅ ᐃᒃᐱᓐᓇᕐᒪᖔᑕ.  

 

ᐱᓕᕆᕕᐅᔪᖅ ᐅᖃᕈᓐᓇᖅᑐᖅ ᑕᐃᒃᑯᐊ 

ᑎᑎᕋᐅᔭᖅᑎᐅᔪᑦ, ᑕᒪᓐᓇ ᑲᒪᒋᔭᐅᖃᑦᑕᕐᓯᒪᒻᒪᑦ. 

ᓄᑖᖑᓂᖅᓴᐅᒻᒪᑦ ᓄᑖᖑᓂᖅᓴᖅ 

ᐊᑐᖅᑕᐅᕙᓕᖅᑐᖅ ᐊᒻᒪᓗ ᐊᓯᖏᓐᓂᒃ 

ᖃᐅᔨᓴᕈᑎᑕᖃᑦᑐᓂ ᑕᒪᒃᑯᐊ ᐊᑲᐅᖏᓕᐅᕈᑎᐅᔪᑦ 

ᐋᖅᑭᒃᑕᐅᓂᐊᕐᒪᑕ ᐊᒻᒪᓗ ᓄᓇᐅᑉ ᐃᒪᖓ 

ᐊᑐᖅᑕᐅᓂᐊᖅᑐᓂ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓂ, ᑭᓯᐊᓂᓕ, ᐊᓯᒃᑲᓐᓂᖏᑦ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 

ᓴᖅᑭᖅᑕᐅᓯᒪᔪᑦ ᓲᕐᓗ ᐊᕙᓗᓕᖅᑕᐅᓗᑎᒃ 

ᐃᓕᓐᓂᐊᕐᕕᐅᑉ ᐊᒻᒪᓗ ᐃᓕᓯᓗᑎᒃ ᑰᓐᓂᒃ 

ᐃᓱᒪᒋᔭᐅᓯᒪᒻᒥᓗᑎᒃ ᐊᒻᒪᓗ ᐃᓚᓕᐅᔾᔭᐅᓗᑎᒃ 

ᐸᕐᓇᒍᑎᒧᑦ ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦ ᐊᒻᒪᓗ 

ᓴᓇᔭᐅᓂᖓᓄᑦ ᓴᓇᒋᐊᖅᑕᐅᓂᖓᓄᑦ ᐊᒻᒪᓗ 

ᓴᓇᔭᐅᓂᖓᓄᑦ ᓴᓇᒋᐊᖅᑕᐅᓂᖓᑕ 

ᓴᓇᔭᐅᓂᖓᑕ ᓴᓇᔭᐅᓂᖓᑕ ᐃᓕᓐᓂᐊᕐᕕᖕᒥ 

ᐱᓕᕆᓂᐊᕐᓗᓂ ᐋᔩᖃᑎᒌᒃᑎᑦᑎᓗᑎᒃ 

ᖃᐅᔨᓴᕈᑕᐅᔪᓂᒃ ᐊᒃᑐᐃᔾᔪᑕᐅᓯᒪᔪᓂᒃ ᒫᓐᓇ 

ᖃᓄᐃᓕᖓᓂᕆᔭᖓᓄᑦ. 

 

ᐅᑉᐱᕈᓱᑦᑎᐊᖅᐳᖓ ᓴᓇᔨᒻᒪᕇᑦ ᐊᒻᒪ ᑕᐃᒃᑯᐊ 

ᐊᒃᓱᕈᖅᑐᒻᒪᕆᐅᓯᒪᔪᑦ ᑕᒪᒃᑯᐊ ᐱᑕᖃᕆᐊᓖᑦ 

ᒪᓕᑦᑕᐅᑦᑎᐊᖁᓪᓗᒋᑦ ᐊᒻᒪ ᐊᑲᐅᓐᖏᓕᐅᕈᑎᐅᔪᖅ 

ᐋᖅᑭᑦᑕᐅᓂᐊᖅᑐᓂ ᓄᑖᓄᑦ ᖃᕋᓴᐅᔭᕐᓄᑦ ᐊᒻᒪ 

ᓄᑖᓄᑦ ᐱᓕᕆᐊᓄᑦ ᐋᖅᑮᒋᐊᕐᓂᕐᒧᑦ ᐃᓕᓴᕕᒻᒥᑦ. 

ᓴᓇᒋᐊᖅᑕᐅᓂᖓ ᓴᐅᓂᖏᓐᓂᓐᖔᕐᓂᐊᖅᑐᖅ, 

ᓴᓇᔭᐅᓂᖓ ᑕᐅᓄᖓᑦᑕᐅᑎᒋᓂᐊᖅᑐᖅ, ᐊᒻᒪᓗ 

ᐃᓕᓐᓂᐊᕐᕕᒃ ᓄᑖᖑᓗᓂ ᐃᓕᓐᓂᐊᕐᕕᐅᓗᓂ 

ᑭᓯᐊᓂ ᐊᑐᑐᐃᓐᓇᕐᓗᓂ ᓴᕕᕋᔭᐅᓗᓂ ᐊᕙᓗᖓ 

ᒫᓐᓇᐅᔪᖅ ᓴᓇᔭᐅᓗᓂ ᐊᒻᒪᓗ ᓄᑖᖑᓕᕐᓗᓂ, 

ᓴᓇᔭᐅᒋᐊᕐᓗᓂ, ᖃᓄᐃᖏᑎᐊᕐᓗᓂ 

ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑖᓐᓇ ᓇᓗᓇᐃᑦᑎᐊᕋᖕᓂ ᐊᒻᒪ ᑕᒡᕙᓂ 

ᐃᒡᓗᒥ ᓇᓗᓇᐃᕈᓐᓇᕋᖕᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓴᓪᓕᐅᑉ 

ᐃᓕᓐᓂᐊᕐᕕᖓᑕ 

ᐱᖁᑎᕐᔪᐊᖓ ᓴᖅᑭᔮᖏᓐᓇᕐᒪᑦ ᐊᕐᕌᒍᓄᑦ 

ᐊᒥᓱᓄᑦ. ᐱᐅᔪᒻᒪᕆᐅᕗᖅ ᒐᕙᒪᒃᑯᑦ 

ᑲᔪᓯᒋᐊᓕᑕᐃᓐᓇᕐᒪᑕ ᑕᒪᑐᒥᖓ ᐱᓕᕆᐊᕐᒥᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐱᓕᕆᐊᒃᓴᖅ 

ᓱᓕ ᑮᓇᐅᔭᖅᑑᑎᒃᓴᓃᒻᒪᖔᖅ ᐊᒻᒪ 

ᐱᐊᓂᒃᑕᐅᕝᕕᒃᓴᖓᑕ ᐅᓪᓗᐊᓂ 2026-ᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒃᑲᓐᓂᕋᕕᑦ. ᓇᓗᓇᐃᖅᓯᔪᓐᓇᖅᑐᖓ 

ᐱᓕᕆᐊᖅ ᑭᖑᕙᓐᖏᑦᑐᖅ, ᓈᒻᒪᖅᑰᑦᑎᔪᖅ, 

ᖃᐅᔨᒪᓪᓗᖓᓗ ᐱᓕᕆᔨᑦ ᓂᕆᐅᖕᒪᑕ 

ᐱᔪᒃᓯᑦᑎᐊᖅᖢᑎᒡᓗ ᐱᓕᕆᐊᖑᓂᐊᕐᓂᖓᓂᒃ. 

ᓂᕆᐅᑦᑎᐊᖅᐳᒍᑦ ᐱᓕᕆᐊᖑᓂᐊᕐᓂᖓᓂᒃ 

ᐅᑭᐊᔅᓵᖅ, ᐅᖃᖅᑲᐅᒐᒪ, ᐊᒻᒪ ᓂᕆᐅᑦᑎᐊᖅᐳᒍᑦ 

ᓄᑖᖅ ᐃᓕᓐᓂᐊᕐᕕᒃ ᓴᓪᓕᓂ ᒪᕐᕈᑲᓐᓃᓐᓂᒃ 

ᐊᑐᕋᔅᓴᖅᑕᖃᒃᑲᓐᓂᓛᕐᒪᑦ ᓄᓇᓕᒻᒥᐅᓄᑦ 

ᐃᓚᓕᐅᔾᔭᐅᓗᓂ ᓴᒃᑯ ᐃᓕᓴᕕᒻᒧᑦ 

ᐸᐃᕆᕕᐅᓛᕐᒥᒻᒪᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓚᓕᐅᑎᓗᓂ, ᐃᓚᓕᐅᑎᓯᒪᓐᖏᑦᑐᖅ ᑭᓯᐊᓂ 

ᑕᕝᕙᓂᑦᑕᐃᓐᓇᖅ ᐃᓕᓐᓂᐊᕐᕕᐅᑉ ᓴᓂᐊᓂ.  

ᓄᓇᓖᑦ ᐃᑲᔪᖅᑕᐅᓂᐊᖅᐳᑦ ᐃᑲᔫᑎᒃᓴᒃᑲᓐᓂᕐᓂᒃ 

ᐃᓕᓐᓂᐊᕐᕕᖕᒥᑐᐊᖑᓐᖏᑦᑐᖅ ᑭᓯᐊᓂ ᐊᓯᖏᓐᓂᒃ 

ᐊᐅᓚᔪᓐᓇᐅᑎᓂᒃ ᐃᓚᓕᐅᔾᔭᐅᓯᒪᖕᒥᓗᑎᒃ 

ᑖᔅᓱᒧᖓ ᐊᑭᑦᑐᕋᐅᑎᒧᑦ ᐊᒻᒪ ᐱᓕᕆᐊᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 439 - 6(2): ᖁᕐᓗᖅᑐᐊᕐᔪᒻᒥ 

ᐊᖅᑯᑎᒃᓴᒧᑦ ᑐᓚᑦᑕᕐᕕᒃᓴᒧᓪᓗ ᐱᓕᕆᐊᖅ 

(ᐊᓇᕕᓗᒃ) 

ᐊᓇᕕᓗᒃ: ᖁᐊᓇᖅᑯᑎ, ᐅᖃᖅᑏ. 

ᐊᐱᖅᑯᑎᒋᓂᐊᑉᑕᕋ ᑖᒻᓇ ᖁᕐᓗᑐᐊᔪᒃ 

ᐅᒥᐊᒃᑯᕕᔅᓴᖅ ᐊᖅᑯᓪᓗ ᑖᒻᓇ ᐊᑕᔪᖅ ᖃᓪᓗᓈᑦ 

ᓄᓈᓄᑦ ᑲᓇᑕᒥ. (ᑐᓵᔨᑎᒎᓕᖅᑐᖅ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᖅᑯᑎᒋᔭᕋ ᐅᖃᐅᓯᖃᖅᑐᖅ 

ᖁᓪᓗᑐᐊᕐᔪᓐᓂᕙᐃᒥ ᐊᖅᑯᑎᑦᓴᒥᒃ ᐊᒻᒪᓗ 

ᑐᓚᑦᑕᕐᕕᑦᓴᒥᒃ.  

 

ᒥᓂᔅᑕ ᖃᐅᔨᒪᖕᒪᑦ ᑐᕌᒐᕆᔭᐅᖕᒪᑦ ᓴᓇᒍᒪᒻᒪᑕ 

ᐅᑭᐅᓕᒫᖅ ᐊᖅᑯᑕᐅᔪᓐᓇᖅᑐᒥᒃ ᑕᒪᒃᑯᓇᓐᖓᑦ 

ᑭᓱᒃᓴᖃᖅᑐᒥᒃ ᐅᔭᕋᓐᓂᐊᕐᕕᑦᓴᖃᖅᑐᒥᒃ ᑕᐅᓄᖓ 

ᑐᓚᑦᑕᕐᕕᑦᓴᒧᑦ. 

 

ᑭᖑᓪᓕᖅᐹᒥᒃ ᐅᖃᐅᓯᕆᒐᒃᑯ ᐅᑭᐅᖅ 

ᐃᑦᓯᕙᓂᖃᖅᑎᓪᓗᑕ, ᐅᖃᐅᓯᖃᔪᒐᒪ 

ᐃᑲᔪᖅᑐᐃᓂᓐᓂᒃ ᑕᒪᑐᒪᓐᖓᑦ. 

ᐃᑲᔫᑎᖃᓪᓚᕆᓐᓂᐊᕐᒥᒻᒪᑦ ᐊᒥᓱᓂᒃ ᓄᓇᓕᐅᔪᓄᑦ 

ᑕᐅᕙᓂ. 

 

ᐅᖃᖅᑎᑦᓯᔩ, ᑕᖅᑭᕆᓚᐅᖅᑕᑎᓐᓂᒃ ᒥᓂᔅᑕ 

ᐊᕿᐊᕈᖅ, ᓯᕗᓕᖅᑎᓗ ᐊᕿᐊᕈᖅ ᐃᓚᐅᓚᐅᕐᒪᑎᒃ 

ᐅᖃᖃᑎᖃᒻᒪᕆᑦᓱᑎᒃ ᒥᐊᓕᒐᐃᑦ ᓄᓇᖓᖕᓂ 

ᐋᑐᕚᒥ, ᐃᐊᒻᕙᓯᖓᓂᒃ ᐋᑐᕚᒥ ᐅᖃᐅᓯᖃᖅᖢᑎᒃ 

ᖁᓪᓗᑐᐊᕐᔪᓐᓂᕙᐃᒥᒃ ᐊᖅᑯᑖᓂᒃ 

ᑐᓚᑦᑕᕐᕕᒃᓴᒥᓪᓗ. ᒥᓂᔅᑕ ᐅᖃᕈᓐᓇᖅᐹ ᐃᒡᓗᒧᑦ 

ᑭᓱᑦ ᐅᖃᐅᓯᐅᓚᐅᕐᒪᖔᑦ ᑲᑎᒪᓂᕐᒥ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᖐᖏᑦ, ᐊᒻᒪᓗ ᒥᐊᓕᒐᒃᑯᑦ ᐃᐊᒻᕙᓯᖓᑦ 

ᑖᒃᑯᐊᓗ ᑲᑎᖃᑎᒋᔭᐅᓪᓗᐊᕐᓂᐊᖅᑐᑦ 

ᓯᕗᒧᑦᓯᐊᖁᑉᓗᒍ ᐊᖅᑯᑎᑦᓴᖅ ᑐᓚᑦᑐᕐᕕᑦᓴᖅ 

ᖁᓪᓗᑐᐊᕐᔪᓐᓂᕙᐃᒥ ᑲᔪᓯᑦᓯᐊᓪᓚᕆᓚᐅᖅᑐᖅ 

ᑲᑎᒪᓂᕆᔭᕗᑦ ᐅᖃᐅᓯᐅᑎᓪᓗᒍ ᐊᒻᒪᓗ ᑕᒪᒃᑯᐊ 

ᐱᓕᕆᔪᒪᔪᓪᓗ ᕿᑎᕐᒥᐅᑦ ᐃᓄᖏᑦ, ᒥᐊᓕᒐᐃᑦ 

ᓇᒻᒥᓂᖁᑎᒋᔭᐅᔪᓄᑦ, ᖃᓄᖅ 

ᓯᕗᒧᐊᑦᓯᐊᕈᓐᓇᕐᓂᐊᕐᒪᖔᖅ ᐱᓕᕆᐊᖑᒍᒪᔪᖅ. 

ᐊᒥᓱᓂᒃ ᖃᐅᔨᕙᓪᓕᐊᓂᐊᖅᑐᒍᑦ 

ᐱᕙᓪᓕᐊᓪᓚᕆᓐᓂᐊᖅᑐᓂᒃ ᐊᖅᑯᑎᔅᓴᒥᓪᓗᒎᖅ 

ᐊᒻᒪ ᑭᓱᔅᓴᐃᑦ ᓴᕕᕋᔭᔅᓴᔭᐃᑦ 

ᐅᖃᐅᓯᐅᓯᒪᔪᑦ ᑕᐅᕙᓂ ᓄᓇᒥ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᖕᓄᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᒪᒥᐊᓇᖅ 

ᐃᑦᓯᕙᐅᑕᐅᓂᕋᓕᖅᑲᐅᒐᓗᐊᕋᒃᑭᑦ ᒪᓕᒐᓕᐅᕐᕕᖕᒥ.  

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᑭᐅᔪᖅ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᖃᐅᓯᐅᖃᑦᑕᖅᓯᒪᖕᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐱᒻᒪᕆᐅᓂᖓᓂᒃ ᐅᔭᕋᑦᑎᐊᕙᐃᑦ. ᑖᒃᑯᐊ ᐅᔭᕋᐃᑦ 

ᐱᑕᖃᕆᐊᖃᓪᓚᕆᑦᑐᑦ ᓴᓗᒪᔪᓂᑦ ᐱᓕᕆᔾᔪᑎᓂᑦ, 

ᓲᕐᓗ ᐅᐊᔭᒨᖅᑐᓂᑦ ᐃᖏᕐᕋᔾᔪᑎᓂᑦ. 

 

ᐅᖃᖅᑏ, ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥ 

ᓯᕗᓕᖅᑎᐅᔪᑦ ᐱᓇᓱᐊᕈᓯᐅᓚᐅᖅᑐᒥᒃ 

ᑲᑎᒪᓚᐅᕐᒪᑕ ᐃᓅᕕᒻᒥ. ᑖᓐᓇ 

ᐅᖃᐅᓯᕆᓚᐅᖅᑕᖓ ᑕᕝᕙᓂ ᑲᑎᒪᓂᕐᒥ 

ᐅᖃᐅᓯᖃᓚᐅᖅᑐᖅ ᐅᔭᕋᑦᑎᐊᕙᓐᓂᒃ, 

ᐅᖃᖅᓯᒪᓪᓗᑎᒃ "ᐅᐸᓗᖓᐃᔭᖅᓯᒪᔪᑦ 

ᑮᓇᐅᔭᓕᐅᕈᑕᐅᒐᓱᐊᖅᑐᑦ ᐱᖁᑎᕐᔪᐊᓂᒃ 

ᐃᑲᔪᖅᑐᐃᓂᐊᕐᒥᔪᑦ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔫᔪᓂᒃ ᑕᒪᒃᑯᐊ ᐱᒻᒪᕆᐅᔪᑦ 

ᑮᓇᐅᔭᓕᐅᕈᑕᐅᔪᓐᓇᖁᓪᓗᒋᑦ." 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑮᓇᐅᔭᓂᒃ 

ᐊᖏᕈᑎᖃᖅᓯᒪᖕᒪᖔᑕ ᑲᓇᑕᐅᑉ ᒐᕙᒪᒃᑯᖏᑦ 

ᐃᑲᔪᖅᑐᐃᖁᓪᓗᒋᑦ ᖁᓪᓗᑐᐊᕐᔪᓐᓂᕙᐃᒥ 

ᐊᖅᑯᑎᔅᓴᒥᒃ ᐊᒻᒪᓗ ᑐᓚᑦᑕᕐᕕᔅᓴᒥᒃ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑎᒍᑦ, ᑮᓇᐅᔭᓂᒃ ᓴᓂᕐᕙᐃᓯᒪᔪᑦ 

ᑲᓇᑕᒥ ᓂᐅᕐᕈᑎᖃᖅᐸᖕᓂᕐᒧᑦ 

ᐊᖅᑯᑎᒋᔭᐅᕙᒃᑐᑎᒍᑦ ᑮᓇᐅᔭᓂᒃ ᐊᕙᑎᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ ᐱᓕᕆᐊᒧᑦ. ᑕᒪᓐᓇ ᓱᓕ 

ᐊᑦᓱᖏᖅᓯᒪᐃᓐᓇᖅᐳᖅ ᐱᓕᕆᓂᐊᕐᓗᓂ 

ᑲᑐᔾᔨᖃᑎᐅᒍᓐᓇᖅᑐᓄᑦ.  

 

ᑲᑎᒪᖃᑎᒋᖃᑦᑕᖅᓯᒪᔭᕋ ᒥᓂᔅᑕ ᕕᐅᓪᑭᓐᓴᓐ, 

ᑎᒍᒥᐊᖅᑐᖅ ᐅᔭᕋᓐᓂᒃ ᒐᕙᒪᑐᖃᒃᑯᑦ ᐃᓗᐊᓂ, 

ᑮᓇᐅᔭᓕᒻᒪᕆᐊᓘᑦᓱᑎᒃ. ᐅᖃᖃᑎᒌᒃᑎᓪᓗᒋᑦ ᐊᒻᒪ 

ᐊᖏᔪᖅᑳᖓᑦ ᐱᑕᓐ ᑲᓇᑕᒨᓚᐅᕐᒪᑦ, 

ᑐᓴᖅᑎᑦᑎᒃᑲᓐᓂᓚᐅᖅᐳᑦ ᐊᒥᐊᓕᑲᒃᑯᑦ 

ᑮᓇᐅᔭᖏᑦ, ᑐᕌᖅᐸᓪᓕᐊᑉᐸᑕ ᐅᔭᕋᑦᑎᐊᕙᓐᓄᑦ, 

ᐃᑲᔪᕈᓐᓇᖅᐳᑦ ᑕᒪᒃᑯᓂᖓ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ. ᖃᐅᔨᓇᓱᐊᖅᑐᒍᑦ ᖃᓄᖅ 

ᑕᒪᒃᑯᐊ ᑲᒪᒋᔪᓐᓇᕐᒪᖔᑦᑎᒍᑦ.  

 

ᑖᒃᑯᐊ ᑕᕝᕙ ᐱᓕᕆᖃᑎᒋᑦᑎᐊᖅᑕᒃᑲ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᖏᔪᖅᑳᖓᑦ ᖃᓄᖅ 

ᑕᒪᓐᓇ ᐋᖅᑭᒍᓐᓇᕐᒪᖔᑦᑎᒍᑦ ᑕᒪᒃᑯᐊ ᑮᓇᐅᔭᐃᑦ 

ᓄᓇᕗᒨᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᑕᐃᒪ ᐅᖃᖅᑲᐅᒐᒪ ᑖᓐᓇ 

ᒥᓂᔅᑕ ᐊᕿᐊᕈᖅ ᐊᒻᒪᓗ ᓯᕗᓕᖅᑎ ᐊᕿᐊᕈᖅ 

ᑲᑎᒪᖃᑕᐅᕋᑖᓚᐅᕐᒪᑕ ᒥᐊᓕᒐᐃᑦ ᓄᓇᖓᓐᓂ, 

ᐋᑐᕚᒥ ᐅᖃᐅᓯᖃᖅᑐᑎᒃ ᖁᓪᓗᑐᐊᕐᔪᓐᓂ ᐊᒻᒪᓗ 

ᑐᓚᑦᑕᕐᕕᒻᒥ. 

 

ᓄᓇᕗᒻᒥ ᐃᑦᑐᒃᑯᕕᖕᒥᐅᑕᖅ ᑲᑎᒪᖃᑕᐅᓚᐅᕐᒥᔪᖅ, 

ᖁᔭᒋᕙᕋᓗ ᐅᖃᓪᓚᒍᓐᓇᓚᐅᕐᒪᑦ ᑲᓇᑕᐅᑉ 

ᒪᓕᒐᓕᐅᕐᕕᒡᔪᐊᖓᓂ ᐃᑲᔪᖅᑐᐃᓪᓗᓂ 

ᖁᓪᓗᑐᐊᕐᔪᓐᓂ ᐊᒻᒪ ᑐᓚᒃᑕᕐᕕᖕᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ 

ᒪᓕᒐᓕᐅᖅᑎᕐᔪᐊᑦ ᐃᓚᐅᓚᐅᕐᒪᖔᑕ 

ᑲᑎᒪᕋᑖᖅᑎᓪᓗᒋᑦ ᐋᑐᕚᒥ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐹ ᑎᑎᕋᕐᕕᖓ 

ᐃᑲᔪᖅᑐᐃᓯᒪᖕᒪᖔᑦ ᖁᓪᓗᑐᐊᕐᔪᒥ ᐊᖅᑯᑎᒃᓴᒧᑦ 

ᑐᓚᒃᑕᕐᕕᒃᓴᒧᓪᓗ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᑎᒪᑎᓪᓗᒋᑦ ᑕᐃᓐᓇ 

ᒪᓕᒐᓕᐅᖅᑎ ᓄᓇᕘᒧᑦ ᐱᖃᑕᐅᓚᐅᖅᑐᖅ 

ᓂᓪᓕᐊᔪᓐᓇᕐᕕᖃᖅᑎᑕᐅᓪᓗᓂᓗ ᐊᒻᒪᓗ  

ᐅᖃᐅᓯᖃᓚᐅᖅᑐᖅ ᐃᑲᔪᖅᓱᐃᓪᓗᓂ 

ᖃᓄᑐᐃᓐᓇᖅ ᑮᓇᐅᔭᓂᑦ 

ᐃᓕᐅᖅᑲᐃᔪᖃᕐᓂᐊᓂᖅᑲᑦ ᐃᑲᔪᖅᓰᓂᕋᖅᑐᓂ.  

 

ᐊᒻᒪᑦᑕᐅᖅ, ᐊᒥᓱᑲᓪᓚᐅᓚᐅᕐᒥᔪᐃᑦ 

ᑲᑐᔾᔨᖃᑎᒋᖃᑦᑕᓲᕗᑦ, ᓲᕐᓗ ᓄᓇᕗᑦ ᑐᓐᖓᕕᒃᑯᑦ 

ᑎᒥᖁᑎᖓᑦ, ᐊᒻᒪ ᒥᓂᔅᑕᐅᖃᑎᒐᓗ 

ᑕᓕᖅᐱᓃᑦᑐᖅ, ᒥᓂᔅᑕ ᒍᕌᔅ ᐱᖃᑕᐅᓚᐅᕐᒥᔪᖅ, 

ᐊᒻᒪᓗ ᓯᕗᓕᖅᑎᕗᑦ ᓂᓪᓕᐊᑎᐊᖅᑐᐊᓘᓚᐅᕐᒥᔪᖅ 

ᑖᔅᓱᒪ ᐱᓕᕆᐊᖑᔪᒪᔫᑉ ᒥᔅᓵᓄᑦ. 

ᐱᒍᒪᓂᖅᑕᓕᕕᔾᔪᕌᓘᔮᖅᑐᖅ ᓴᖅᑭᖅᓯᒍᒪᔪᓂᒃ 

ᑕᐃᒃᑯᐊ ᐅᔭᕋᓐᓂᐊᕋᔅᓴᐃᑦ ᐊᑑᑎᓕᓪᓚᕆᐊᓗᐃᑦ 

ᐱᔭᐅᔪᒪᔪᕕᔾᔪᐊᕌᓘᒻᒪᑕᐃᓛᒃ, 

ᓄᓇᕐᔪᐊᒥᐅᖑᖃᑎᓕᒫᑦᑎᓐᓄᑦ. ᐱᐅᔪᐊᓗᓐᓂᖑᓇ 

ᓴᖅᑭᕐᕕᐅᕙᓪᓚᐃᒍᓐᓇᖅᑐᖅ ᐱᓕᕆᓂᐅᔪᖅ. 

ᑲᑐᔾᔨᖃᑎᒌᕝᕕᐅᓗᓂ  

ᓴᖅᑭᕈᓐᓇᑎᐊᕐᓂᐊᖅᑑᔮᖅᑐᖅ.  

 

ᑭᓯᐊᓂ ᓴᖅᑭᑦᑕᐅᑎᒋᔪᓐᓇᔾᔮᖏᑦᑐᖅ ᐊᒻᒪᓗ 

ᖃᓂᒋᓗᒋᑦ ᐱᓕᕆᖃᑎᒋᓂᐊᖅᑕᒃᑲ ᕿᑎᕐᒥᐅᓂᒃ 

ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᐊ 

ᓴᖅᑭᖅᑕᐅᓇᓱᑦᑐᑦ ᓴᖅᑭᑦᑕᐅᑎᓇᓱᐊᕐᓗᒋᑦ 

ᑮᓇᐅᔭᓂᑦ ᐃᓕᐅᖅᑲᐃᕕᐅᒋᐊᖃᕐᓂᐊᕐᖓᑕ 

ᐊᖅᑯᑎᓕᐅᕋᓱᓐᓂᐊᖅᑲᑕ ᑕᐃᒪᐃᑦᑐᐊᓗᓐᓂᒃ. 

ᑮᓇᐅᔭᕐᔪᐊᕌᓗᓐᓂ ᐃᓕᐅᖅᑲᐃᕕᐅᒋᐊᖃᕐᓂᐊᕐᖓᑦ 

ᕿᓂᕐᓂᐊᖅᑲᕗᑦ ᑕᐃᒃᑯᐊ ᑮᓇᐅᔭᕐᔪᐊᕌᓗᐃᑦ ᐊᒻᒪ 

ᐱᓕᕆᖃᑎᒋᑦᑎᐊᕈᒪᓪᓗᒋᑦ ᑕᐃᒃᑯᐊ ᐱᖃᑕᐅᔪᓕᒫᑦ 

ᓄᓇᑦᓯᐊᕐᒥᓗᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦᑕᐅᖅ 

ᐊᖅᑯᑎᓕᐅᕈᒪᒻᒥᒻᒪᑕ ᔭᓗᓇᐃᕝ-ᒥᑦ ᑕᑉᐸᐅᖓ 

ᓄᓇᕗᑦ ᑭᓪᓕᖓᓄᒡᒎᖅ ᑕᐃᒃᑯᐊ 

ᐅᔭᕋᓐᓂᐊᕋᔅᓴᖏᓐᓂᑦᑕᐅᖅ 

ᐲᔭᐃᕕᒋᒐᔭᖅᑕᖏᓐᓂᑦ ᐊᖅᑯᑎᓕᐅᕋᓱᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᑲᖏᖅᓯᓂᖅ-ᐅᐊᓐᓇᖓᓄᑦ 

ᐃᓪᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 440 - 6(2): ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ ᕿᒫᕕᓐᓄᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᒻᒥᐅᑦ 

ᓄᓇᕗᒻᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᒋᔭᐅᔪᒧᑦ 

ᐃᓄᓕᕆᔨᒃᑯᓐᓄᑦ. 

 

ᐅᖃᖅᑏ, ᖁᕕᐊᓱᓚᐅᖅᑐᖓ ᑕᑯᒋᐊᔅᓴᖅ 

ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᒻᒪᑕ  

ᑮᓇᐅᔭᖅᑖᑎᑦᑎᓂᐊᕐᖓᑕᒎᖅ ᓄᓇᖃᖅᑳᖅᑐᒥᓃᑦ 

ᕿᒫᕕᔅᓴᖏᓐᓄᑦ ᐊᒻᒪᑦᑕᐅᖅ ᐊᐅᓪᓛᐸᓪᓕᐊᔪᓄᑦ 

ᓇᔪᖅᑕᐅᔪᓐᓇᕋᔭᖅᑐᓂᑦ.  

 

ᖁᔭᓕᔭᕋ ᒪᓕᒐᓕᐅᖅᑎᐅᖃᑎᒐ ᓂᐅᕕᖅᑎᑯᓐᓂᑦ 

... 

 

>>ᐃᒡᓚᖅᑐᑦ 

 

ᑕᓯᐅᔭᕐᔪᐊᒧᑦ ᓂᕈᐊᖅᑕᐅᓯᒪᒻᒪᑦ ᓴᓂᑭᓗᐊᖅ  

ᕿᒫᕕᑦᑖᖃᑕᐅᓛᕐᓗᑎᒃ ᑕᕝᕙᖓᑦ ᒐᕙᒪᑐᖃᒃᑯᑦ 

ᐱᓕᕆᓂᕆᔭᖓᓂᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᑖᓐᓇ 

ᐱᓕᕆᔨᖏᓪᓗᑦ ᐱᓕᕆᖃᑎᖃᖅᐸᒻᒪᖔᑕ 

ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᒃ 

ᓇᓗᓇᐃᖅᓯᒐᓱᑦᑐᑎᒃ ᓄᓇᕗᒻᒥ ᓄᓇᓕᓐᓂᑦ 

ᕿᒫᕕᑦᑖᕆᐊᓕᓐᓂᑦ ᐊᒻᒪ ᐊᐅᓪᓛᐸᓪᓕᐊᔪᓄᑦ 

ᐃᓪᓗᑖᕆᐊᓕᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᑲᓇᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᐃᓐᓇ ᑐᓴᕋᑦᑎᒍᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖅ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᔭᐅᓂᐅᓴᔪᖅ ᖁᕕᐊᓚᐅᖅᑐᒍᑦ ᓄᓇᓖᑦ 

ᑭᓐᖒᒪᒻᑎᖃᑦᑕᕐᖓᑕ ᑕᒪᒃᑯᓂᖓ, ᑕᐃᒃᑯᐊ 

ᒫᓐᓇᒧᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᖃᑦᑕᖅᓯᒪᒻᒪᑕ ᓄᓇᕗᑦ 

ᑐᓐᖓᕕᒃᑯᓐᓂᑦ, ᓄᓇᓕᓐᓄᑦ 

ᓇᓗᓇᐃᖅᑕᐅᕙᒌᔪᔪᓂᑦ ᕿᒫᕕᔅᓴᓂᑦ.  

 

ᑭᓯᐊᓂ ᑖᓐᓇ ᖃᓄᒃᑲᓐᓂᖅ ᐱᓕᕆᖃᑎᒌᑉᐸᒻᒪᖔᑕ 

ᒐᕙᒪᑐᖃᒃᑯᑦ, ᐅᖃᕈᓐᓇᖅᑐᖓ ᐊᔾᔨᒌᓐᖏᑦᑑᑕᓂᑦ 

ᐱᓗᐊᖅᑐᒥᒃ ᑮᓇᐅᔭᑎᒍᑦ ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑕ ᓄᓇᕘᒻᒥᐅᑕᓄᑦ ᑕᒪᔅᓱᒧᖓ 

ᑐᕌᖓᔪᓂᑦ. (ᑐᓵᔨᑎᒎᓕᖅᑐᖅ) 

ᑭᒡᒐᖅᑐᐃᖃᑦᑕᖅᑐᒍᑦ (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᓂᖓ ᓴᖅᑮᒐᓱᐊᕈᓐᓇᖁᓪᓗᒋᑦ ᐃᑲᔪᖅᑕᐅᓗᑕ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᒥᓱᑦ ᑕᐃᒪ ᓄᓇᓖᑦ 

ᐱᔭᕆᐊᑐᔪᖅᓯᐅᖃᑦᑕᕐᖓᑕ ᐊᓪᓚᕝᕕᒻᒥ 

ᐱᓕᕆᑎᑦᑎᒐᓱᐊᖅᑐᑎᒃ ᐊᑐᐃᓐᓇᕈᔅᓴᐃᒐᓱᐊᖅᑐᑎᒃ 

ᐸᐃᑉᐹᓕᕆᒋᐊᖃᕐᓂᕆᖓᓂᑦ ᕿᒫᕕᓐᓂᑦ 

ᓴᖅᑭᖅᓯᒐᓱᐊᖅᑐᑎᒃ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᕖᕝᕗᐊᕆ 28-

ᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ, ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᔪᒐᒪ ᐃᒡᓗᓕᒑᕐᔪᒻᒥᐅᓄᑦ ᑐᔅᓯᕋᐅᑎᐅᒥᒃ 

ᕿᒫᕕᑦᑖᕈᒪᒻᒪᑕᒎᖅ ᓄᓇᓕᖓᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᐱᓕᕆᕕᖓᑕ 

ᐃᑲᔪᖅᓰᒐᓱᐊᖅᓯᒪᓂᖓ ᐃᒡᓗᓕᒑᕐᔪᒻᒥᐅᓂᑦ 

ᒪᑐᐃᖅᓯᒐᓱᐊᖅᑎᓪᓗᒋᑦ ᐊᑦᑕᓇᓐᖏᑦᑐᒥᒃ 

ᕿᒫᕕᔅᓴᐅᒐᔭᖅᑐᒥᒃ ᑕᐃᑲᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗᑦ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᕿᒥᕐᕈᖃᑦᑕᖅᑕᕗᑦ 

ᓄᓇᓖᑦ ᑭᓐᖒᒪᑦᑎᔅᓯᒪᔪᐃᑦ ᕿᒫᕕᔅᓴᓂᑦ 

ᐅᕝᕙᓗᓐᓃᑦ ᐃᑲᔪᖅᑕᐅᒃᑲᓐᓂᕆᐊᓕᓐᓂ 

ᓄᓇᓕᓐᓂ. ᑕᐃᒃᑯᐊ ᐊᔾᔨᒌᓐᖏᑦᑑᑕᓂᑦ 

ᕿᒥᕐᕈᖃᑦᑕᕋᑦᑕ ᓱᑯᑦᑎᐊᓃᒻᒪᖔᑕ 

ᑐᔅᓯᕋᐅᑎᒋᓯᒪᔭᖏᑦ. ᑕᑯᓐᓇᓐᖑᐊᖅᑐᒍ ᕼᐋᒻᓚᒃᑯᑦ 

ᐊᐅᓚᑦᑎᔨᐅᓂᐊᕋᐃᒻᒪᑕ,  

ᐱᓕᕆᐊᑎᒋᕙᓪᓕᐊᓕᓲᕆᒐᑦᑎᒍ 

ᐸᕐᓈᕆᔭᖃᖅᐸᓪᓕᐊᓂᕐᒥᒃ ᑮᓇᐅᔭᑎᒍᑦ 

ᐊᐅᓚᔾᔪᑎᔅᓴᖏᓐᓄᑦ ᐅᕝᕙᓗᓐᓃᑦ ᐊᓯᐊᒍᑦ. 

 

ᑭᓯᐊᓂ ᑕᐃᒃᑯᐊ ᒫᓐᓇᒧᑦ ᑕᑯᓪᓗᒋᑦ 

ᐊᔾᔨᒋᓐᖏᑦᑑᑕᐅᒻᒪᑕ ᓄᓇᓖᑦ ᐃᓚᖏᑦ 

ᐃᖏᕐᕋᓂᖅᓴᐅᓪᓗᑎᒃ, ᐃᓚᖏᑦ ᓱᒃᑲᓂᖅᓴᐅᓪᓗᑎᒃ 

ᑐᔅᓯᕋᐅᑎᖏᑦ ᑕᑯᓐᓇᖅᑐᒋᑦ. ᐃᓚᖏᑦ 

ᐱᔭᕇᔭᖅᐸᓪᓕᐊᔪᑦ ᕿᒫᕕᔅᓴᓂᑦ,  

ᐅᖃᐅᓯᕆᓐᖑᐊᕐᓗᒍ ᒥᑦᑎᒪᑕᓕᒻᒥ 

ᐱᔭᕇᔭᖅᐸᓪᓕᐊᔪᑦ ᑕᐃᓐᓇ.  

 

ᐃᑲᔪᖅᑕᐅᖃᑦᑕᕐᓂᖏᑦ ᐱᓕᕆᖃᑎᒌᓐᓂᕗᑦ 

ᑕᑯᓐᓇᖅᑐᒍᑦ ᓄᓇᕗᑦ ᑐᓐᖓᕕᒃᑯᑦ, ᐃᓄᓕᕆᔨᒃᑯᑦ 

ᐊᒻᒪ ᒐᕙᒪᑐᖃᒃᑯᑦ, ᐊᔾᔨᒌᖏᑦᑑᑕᐅᖃᑦᑕᕐᓂᖏᑦ.   

ᑖᓐᓇ ᐃᒡᓗᓕᒑᕐᔪᒃ, ᐃᓗᓕᖏᑦ ᐅᖃᕈᓐᓇᖏᑦᑕᒃᑲ 

ᑭᓯᐊᓂ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᑕᖅᓯᓯᒪᔪᖓ ᓄᓇᕗᑦ ᒐᕙᒪᖓᑦ 

ᑮᓇᐅᔭᖃᐃᓐᓇᖃᑦᑕᓐᖏᒻᒪᑕ ᓄᑖᓂᑦ 

ᐃᓪᓗᓕᐅᕈᑎᔅᓴᓂᑦ ᓄᓇᓕᓕᒫᓂᑦ. ᑭᓯᐊᓂᓕ,  

ᑕᐃᒪᐃᒃᑲᓗᐊᖅᑎᓪᓗᒍ ᑮᓇᐅᔭᐃᑦ ᑐᔅᓯᕌᔅᓴᐃᑦ 

ᐊᑐᐃᓐᓇᕈᖃᑦᑕᓲᖑᒻᒪᑕ, 

ᑕᐃᒪᐃᑦᑐᒥᒃ ᓴᖅᑭᖅᑕᐅᕋᑖᓚᐅᖅᑐᒥᒃ 

ᒐᕙᒪᑐᖃᒃᑯᓐᓂᑦ, ᑕᐃᒫᔅᓴᐃᓐᓇᖅ 

ᓴᖅᑭᖅᑕᐅᖃᑦᑕᓲᖑᒻᒪᑕ. 

 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕈᓐᓇᕐᓂᕋᕐᓗᓂ 

ᐃᒡᓗᓕᒑᕐᔪᒻᒥᐅᓂᑦ, ᑮᓇᐅᔭᖅᓯᐅᕈᔾᔨᓗᓂ 

ᕿᒫᕕᑦᑖᕆᐊᖃᓪᓚᕆᒻᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗᑦ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᑐᖅ.  

ᐅᖃᖅᑲᐅᒐᒪ, ᓄᓇᓖᑦ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ 

ᕼᐋᒻᒪᓚᒃᑯᖏᑦ ᐊᔅᓱᕈᐊᕆᔭᖃᑦᑎᐊᖅᑎᓪᓗᒋᑦ 

ᕿᒫᕕᔅᓴᓂᑦ ᐅᕝᕙᓗᓐᓃᑦ  

ᐃᑲᔫᑎᔅᓴᐅᑲᓐᓂᕈᓐᓇᖅᑐᓂᑦ ᓄᓇᓕᓐᓄᑦ,  

ᑮᓇᐅᔭᑎᒍᑦ ᑐᔅᓯᕋᓱᓐᓇᓲᖑᒻᒪᑕ ᐃᓄᓕᕆᔨᒃᑯᑎᒍᑦ 

ᐊᐅᓚᔾᔪᑎᔅᓴᓄᓪᓗ. 

 

ᑭᓯᐊᓂ ᓱᓕᓪᓗᑎᒃ ᐅᖃᕋᑖᕋᕕᑦ, ᐃᓚᖏᑦ ᑕᒪᒃᑯᐊ 

ᕿᒫᕕᐅᔪᐃᑦ ᐃᓪᓗᖁᑎᖏᑦ ᐃᓄᓕᕆᔨᒃᑯᓐᓄᑦ 

ᑎᒍᒥᐊᖅᑕᐃᓐᓇᐅᖃᑦᑕᓐᖏᒻᒪᑕ. ᑖᒃᑯᐊ 

ᑐᑭᓯᒋᐊᒃᑲᓐᓂᕈᓐᓇᕋᔭᖅᑐᖓ ᑕᐃᓐᓇ 

ᖃᓄᐃᓕᖓᒻᒪᖔᖅ, ᐅᑎᕐᕕᒋᑦᑎᐊᓛᖅᑲᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 441 - 6(2): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᑎᕋᖅᑕᐅᓂᖅ ᐅᖃᐅᓯᕐᒥᓄᑦ 

ᓂᕈᐊᕐᓗᑎᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᕗᒻᒥᐅᑦ.  

 

ᐊᐱᖅᓲᑎᖃᕈᒪᔪᖓ ᑕᕝᕗᖓ ᑐᕌᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐱᔾᔪᑎᖏᓪᓗᑦ ᑕᒪᓐᓇ ᐅᖃᐅᓯᓕᕆᓂᖅ, 

ᐅᖃᐅᓯᖅᐳᑦ. ᐅᖃᐅᓯᕆᖅᑳᕐᓗᒍᖃᐃᑦ ᑕᐃᒫᑦᑕᐅᖅ 

ᑕᒪᒃᑯᐊ ᐊᑲᕐᕆᕙᓪᓕᐊᔭᕆᐊᖃᕐᓂᖏᑦ ᐃᓄᐃᑦ 

ᐅᖃᐅᓯᓖᑦ ᐊᒻᒪ ᐅᐃᕖᑎᑐᑦ ᐅᖃᐅᓯᓖᑦ 

ᐋᓐᓂᐊᕕᓕᐊᖅᐸᑦᑐᑦ ᐱᔨᑦᑎᕋᖅᑕᐅᓂᕆᕙᑦᑕᖏᑦ 

ᐱᔾᔪᑎᒋᓪᓗᒋᑦ. ᑖᓐᓇ ᓂᓪᓕᕆᐊᒃᑲᓐᓂᕈᑎᒋᔪᒪᒐᒃᑯ 

ᑕᖅᑲᒃᑯᐊ ᐊᑲᕐᕆᓕᒃᑲᓐᓂᕆᐊᖃᕐᓂᖏᓂᓛᒃ  

ᐃᓱᒫᓗᓇᖃᑦᑕᕐᒪᑦ. ᐅᖃᖅᑏ, ᐊᐱᖅᓱᕈᒪᓪᓗᒍᐃᓛᒃ 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ... 

 

ᐅᖃᖅᑏ, ᒥᔅᑕ ᐅᖃᔪᒻᒪᑦ ᒫᑦᓯ 14-ᖑᑎᓪᓗᒍ,  

ᐅᑭᐅᖅ ᐃᔅᓯᕚᕐᓂᖃᖅᑎᓪᓗᑕ ᑕᕝᕙᓂ 

ᐃᓪᓗᕐᔪᐊᕐᒥ, ᐊᐱᕆᔪᒐᒪ ᐊᐱᖅᓱᖅᑐᒍ 

ᐱᔾᔪᑎᖃᖅᑐᒥᒃ ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᐃᑦ 

ᐃᓄᒃᑐᑐᐊᖅ ᐅᕝᕙᓗᓐᓃᑦ ᐅᐃᕖᑐᑐᑐᐊᖅ 

ᐅᖃᐅᓯᖃᖅᑐᐃᑦ ᖃᓪᓗᓈᑐᑦ ᑐᑭᓯᐊᓐᖏᑦᑐᑦ 

ᐱᔾᔪᑎᒋᓪᓗᒋᑦ ᓇᖏᖅᓯᔾᔪᑎᖃᓚᐅᖅᓯᒪᒐᒪ 

ᐊᐱᖅᓲᑎᖃᖅᑐᖓ. ᑖᓐᓇ ᖃᓄᐃᓕᖓᓕᕐᓂᖓᓂ 

ᑕᐃᑲᓂ ᐊᐱᖅᓱᖅᑎᓪᓗᖓ 

ᑭᐅᔾᔪᑎᒋᓚᐅᖅᓯᒪᒐᕕᐅᒃ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᑐᓕᕆᐊᖃᕐᓂᖏᓐᓂᒃ 

ᐅᖃᐅᓯᐅᒻᒪᑕ ᖃᓪᓗᓈᑐᑦ, ᐃᓄᒃᑐᑦ, ᐊᒻᒪᓗ 

ᐅᐃᕖᑎᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᐊᖑᕙᓪᓕᐊᓯᒪᔪᓂᑦ ᑕᕝᕙᓂ 

ᐱᓕᕆᕕᖓᖕᓂᑦ ᐱᕙᓪᓕᐊᔭᕆᐊᖃᕐᓃᑦ ᑕᒪᓐᓇᓗ 

ᐱᔨᑦᑎᕋᕐᓂᖅ ᐋᖅᑭᒋᐊᕆᐊᖃᕐᓂᖓ ᐃᓄᑦᑎᑐᑦ 

ᐅᖃᓪᓚᓂᕐᒥᒃ ᐋᓐᓂᐊᕕᓕᐊᖅᓯᒪᔪᓄᑦ? ᑕᒪᓐᓇ 

ᐋᖅᑭᒋᐊᕆᐊᖃᕐᓂᐅᓯᒪᔪᖅ ᑐᓵᔨᖃᕐᓂᑯᓪᓗ 

ᐅᖃᐅᓯᕐᒥᓄᓪᓗ ᐊᑐᕐᓗᑎᒃ. 

ᖃᓄᐃᓕᖓᓕᖅᓯᒪᒻᒪᖔᖅ ᐅᓪᓗᒥᐅᔪᑦ 

ᐱᕚᓪᓕᓂᖅᑕᖃᖅᓯᒪᒻᒪᖔᖅ 

ᐱᓕᕆᐊᖑᓂᐊᖅᓯᒪᔪᒧᑦ ᑐᓴᕈᒪᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓇ, ᑕᒪᑐᒥᖓ ᐊᐱᖅᓱᕐᒪᑦ. ᑕᒪᓐᓇ 

ᐅᖃᐅᓯᓕᕆᓂᖅ ᐊᖏᔫᒻᒪᑦ ᐱᒻᒪᕆᐅᑉᓗᓂᑉᓗ 

ᓄᓇᕗᒻᒥᐅᑕᓄᑦ ᖃᐅᔨᒪᔪᒍᑦ. 

ᐋᓐᓂᐊᑦᑕᐃᓕᑎᑦᑎᔨᒃᑰᑉᓗᑕ ᓇᓂᒥᐊᖅ 

ᐱᓕᕆᔭᕌᖓᑉᑕ ᐅᖃᐅᓯᓕᕆᓂᖅ ᑕᒪᓐᓇ 

ᐊᑐᐃᓐᓇᑎᑦᓯᓯᐊᕐᓂᓗᐃᓐᓇᖅᑐᒍᑦ, 

ᐃᓚᐅᑎᑦᓯᐊᕐᓂᓗᐃᓐᓇᖅᖢᑎᒍᓪᓗ, ᐅᖃᐅᓰᑦ 

ᐊᔾᔨᒌᓐᖏᑦᑐᑦ ᓄᓇᓕᖕᓂᓯᐅᖅᐸᑕ.  

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᔨᑦᑎᕈᑏᑦ ᓄᓇᕗᒻᒥ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐅᕙᑦᑎᓐᓄᑦ 

ᐱᒻᒪᕆᐅᒻᒪᑕ ᐅᕙᑦᑎᓐᓄᑦ, ᐋᓐᓂᐊᕕᒻᒦᒃᑲᓗᐊᖅᑲᑦ, 

ᐊᕕᑦᑐᖅᓯᒪᔪᓂ ᐋᓐᓂᐊᕕᐅᑉᐸᑦ ᓲᕐᓗ ᕿᑭᖅᑕᓂ 

ᐋᓐᓂᐊᕕᒻᒥ, ᑐᔪᕐᒥᕕᒻᒦᒃᑲᓗᐊᖅᑲᑦ, 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ 

ᖃᖓᑕᓲᓕᕆᑎᓪᓗᑕ, ᐅᓐᓂᓗᒃᓴᕐᕕᐅᑉᐸᑦ 

ᐱᓕᕆᕕᒃᑯᑎᒍᑦ ᐋᓐᓂᐊᕕᓕᐊᖅᑐᓕᕆᔨᒃᑯᑦ.  

 

ᐱᔨᑦᑎᕋᐅᑎᓕᒫᑦᑎᓐᓂ ᐱᓕᕆᐊᒃᓴᑦᑎᓐᓂᓗ, 

ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᓴᖅᑕᐅᔪᒃᓴᐅᒐᓗᐊᖅᐸᑦ ᐋᓐᓂᐊᕆᔭᐅᓕᖅᐸᒃᑐᓄᑦ 

ᓲᕐᓗ ᐳᕙᒡᓗᖕᓂᕐᒧᑦ ᐊᓯᖏᓐᓄᓪᓘᓐᓃᑦ 

ᐊᐃᑦᑐᕐᓘᑕᐅᔪᓐᓇᖅᑐᓄᑦ 

ᐋᓐᓂᐊᕆᔭᐅᓕᖅᐸᒃᑐᓄᑦ, ᑐᕌᕆᔭᖃᖅᐳᒍᑦ 

ᐅᖃᐅᓯᕐᒥᒃ ᐃᓕᓯᒪᔪᓂᒃ, ᐱᓗᐊᓐᖑᐊᖅᖢᓂᓗ 

ᐃᓄᐃᑦ ᐅᖃᐅᓯᖏᓐᓂᒃ, ᐃᓚᓕᐅᔾᔭᐅᓯᒪᓪᓗᑎᒃ 

ᑕᒪᐃᓐᓂ ᐱᓕᕆᐊᒃᓴᓕᒫᑦᑎᓐᓂ 

ᐱᔨᑦᑎᕋᕐᓂᕆᔭᐅᕙᒃᑐᓂᓗ. ᑕᒪᒃᑯᐊ ᐃᓚᑰᑎᓪᓗᒋᑦ 

ᖃᓄᖅᑑᕋᓱᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑕᒪᓐᓇ ᓇᓗᓇᐃᕆᐊᒃᑲᓂᕐᓂᕐᖏᓛᑦ ᐃᓛᒃ, ᓱᓕᒻᒪᑦ 

ᑕᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᒍᑦ 

ᐋᓐᓂᐊᕕᓕᐊᖅᑐᐃᑦ ᑕᒪᒃᑯᐊ ᐱᒻᒪᕆᒃᑰᖃᑦᑕᕐᒪᑕ 

ᐊᒻᒪᓗᑦᑕᐅᖅ ᐊᔅᓱᕈᓐᓇᖅᑐᒥᒃ ᐅᖁᒪᐃᓐᓇᖅᑐᒥᒃ 

ᑎᒥᒥᒍᑦ ᐊᑦᑐᖅᑕᐅᓂᖃᖅᑐᑎᒃ ᑐᓴᖅᑎᓪᓗᒋᑦ 

ᑕᐃᒪᓐᓇᐃᖃᑦᑕᕐᒪᑕ. ᐅᖃᐅᓯᖅ ᑕᒪᓐᓇ ᐊᑐᕐᓗᒍ, 

ᐱᔭᕆᐊᖃᕐᓂᖅ ᐱᓪᓚᕆᒋᖃᓯᐅᑎᒻᒥᒐᒃᑯ 

ᑐᑭᓯᑦᑎᐊᖃᑦᑕᕐᓂᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᐃᒪ 

ᒫᑦᓯᐅᑎᓪᓗᒍ ᒥᓂᔅᑕ ᐅᖃᐅᓯᖃᔪᒻᒪᑦ ᐃᓚᖏᓐᓂᑦ 

ᐱᓕᕆᐊᖑᓯᒪᔪᓂᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐋᖅᑭᒋᐊᕆᓗᑎᑦ ᐅᖃᐅᓯᒃᑯᑦ 

ᐱᔨᑦᑎᕋᕐᓂᐅᖃᑦᑕᖅᑐᓂᑦ ᐋᓐᓂᐊᕕᓐᓂ  

ᐱᖃᑕᐅᓪᓗᑎᑦ ᐊᒥᓱᕈᕆᐊᖅᓯᓪᓗᑎᒃ 

ᓇᕿᑦᑕᖅᑎᓂᒃ ᑐᓵᔨᓂᑦ ᐊᒻᒪ ᖃᕋᓴᐅᔭᒃᑯᑦ 

ᐋᓐᓂᐊᕕᓕᐊᖅᑎᑦᑎᓂᕐᒥᒃ ᐊᒻᒪᑦᑕᐅᖅ, ᖃᐅᑕᒫᑦ 

ᐅᓐᓄᐊᑕᒫᑦ ᑐᓵᔨᖃᖅᑐᑎᑦ ᐅᖄᓚᐅᑎᒃᑯᑦ. 

 

ᒥᓂᔅᑕ ᖃᓄᐃᓕᖓᓕᕐᒪᖔᖅ ᑖᓐᓇ ᐅᓪᓗᓕᒫᖅ 

ᐅᓐᓄᐊᓕᒫᖅ ᐅᖄᓚᕕᔅᓴᐅᖃᑦᑕᖅᑐᖅ 

ᑐᓵᔨᖃᕈᑕᐅᖃᑦᑕᖅᑐᖅ ᐊᐅᓚᑦᑎᐊᖅᓯᒪᒻᒪᖔᖅ 

ᑕᐃᒪᓐᖓᑦ ᐱᒋᐊᔪᒻᒪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐱᒋᐊᕈᑕᐅᔪᖅ 

ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᑕᒪᓐᓇ 

ᐱᓕᕆᐊᕆᓇᓱᐊᖅᑕᕗᑦ, ᑕᒪᓐᓇ ᓯᕗᓂᑦᑎᓐᓂ 

ᓴᖅᑭᓛᖅᑐᖅ. ᑕᒪᓐᓇ ᓱᓕ ᐋᖅᑭᒃᓯᒪᓐᖏᒻᒪᑦ 

ᓄᓇᕗᒻᒥ, ᑭᓯᐊᓂ ᑕᒪᓐᓇ ᖁᕕᐊᓇᖅᑐᒻᒪᕆᐅᕗᖅ 

ᓄᓇᕗᒻᒥᐅᑦ ᐊᑐᐃᓐᓇᖃᕈᓐᓇᖁᓪᓗᒋᑦ 

ᑐᑭᓯᒋᐊᕈᑎᔅᓴᒃᑲᓐᓂᕐᓂᒃ ᐅᖃᐅᓯᕐᒥᒃ ᐊᑐᕈᒪᔭᒥᓂᒃ. 

ᑕᒪᓐᓇ ᓯᕗᓂᑦᑎᓐᓂ ᓴᖅᑭᓛᖅᑐᖅ,  

ᐸᕐᓇᑕᐅᕙᓪᓕᐊᔪᖅ, ᑭᓯᐊᓂᓕ ᓱᓕ 

ᐊᑐᓕᖅᑎᑕᐅᓯᒪᓐᖏᑦᑐᖅ.  

 

ᒪᒥᐊᑉᐳᖓ ᓇᓗᓕᕈᑕᐅᓯᒪᓐᓂᖅᐸᑦ 

ᐅᖃᐅᓯᕆᓚᐅᖅᓯᒪᔭᓐᓂ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ,  ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ 

24/7 ᖃᕋᓴᐅᔭᒃᑯᑦ ᑕᕝᕗᖓ ᑐᓵᔨᔅᓴᓂᒃ 

ᐅᖄᓚᐅᑎᒃᑯᑦ ᐋᓐᓂᐊᕕᓕᐊᖅᓯᒪᔪᑦ ᐅᓐᓄᒃᑯᑦ 

ᐅᓐᓄᐊᒃᑯᑦ. ᑕᒪᓐᓇ ᓇᓗᓇᕋᓗᐊᖅᑐᓂ 

ᑭᐅᔾᔪᑎᒋᔭᓐᓂ ᖃᖓᒃᑯᑦ, ᑖᓐᓇ ᐊᑏᑐᖅ 

ᐊᔭᐅᖅᑐᕆᐊᕐᓂᐊᖅᐸᐃᑦ. ᑐᓴᕈᒥᓇᒃᑲᓐᓂᓛᕐᒥᔪᖅ 

ᖃᓄᐃᓕᖓᓕᕐᒪᖔᖅ, ᐄᓛᒃ ᑕᒪᓐᓇ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᑭᓯᓇᓗᐊᓐᖏᒻᒪᑦ 

ᐅᕙᓐᓄᑦ ᖃᓄᖅ ᑕᐃᒃᑯᐊ ᑐᓵᔨᐅᔪᑦ 

ᖃᐅᔨᒪᑎᑕᐅᖃᑦᑕᕐᒪᖔᑕ ᐅᖄᓚᐅᓯᕆᔨᓂᒃ ᐊᒻᒪᓗ 

ᐅᖄᓚᐅᑎᓂᒃ ᑐᓂᔭᐅᖃᑦᑕᕐᒪᖔᑕ, ᐅᖃᖅᑲᐅᒐᕕᑦ, 

ᑕᒪᓐᓇ ᓱᓕ ᑲᒪᒋᔭᐅᒻᒪᑦ ᑭᓯᐊᓂᓕ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐱᔭᕆᐊᖃᓕᕋᐃᑉᐸᑕ.  

 

ᐅᖃᖅᑏ, ᑕᒪᓐᓇ ᐊᔭᐅᒃᑲᓂᕐᓂᐊᖅᐸᕋ, ᐊᒻᒪᓗ 

ᐊᐱᕆᓗᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᐅᖄᓚᐅᓯᕆᔨᒃᑯᑦ ᐃᓚᒋᔭᐅᖏᓐᓇᕐᓂᐊᕐᒪᖔᑕ 

ᑮᓇᐅᔭᖅᑐᕈᑎᒃᓴᖏᓐᓄᑦ ᐊᒻᒪᓗ ᐸᕐᓇᒃᓯᒪᔪᖃᖅᐹ 

ᓴᖅᑭᑦᑎᓇᓱᓐᓂᕐᒥᒃ ᐃᓄᒃᑐᑦ ᖃᐅᔨᒪᔨᑕᕐᓂᒃ 

ᐃᖅᑲᓇᐃᔮᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐱᔨᑦᑎᕋᐅᑎᐅᔪᖅ 

ᐊᑐᐃᓐᓇᐅᓕᖅᐸᑦ 

ᑐᓴᐅᒪᑎᑕᐅᑦᑎᐊᓕᖅᑎᒃᑲᔭᖅᑕᕗᑦ ᓄᓇᕗᒻᒥᐅᓄᑦ 

ᐊᒻᒪᓗ ᑕᒪᒃᑯᐊ ᐋᓐᓂᐊᕐᕕᓕᐊᖅᓯᒪᔪᑦ 

ᖃᐅᔨᒪᑎᑕᐅᓗᑎᒃ ᑕᒫᓂ ᐃᑲᔪᕈᑎᒃᓴᐅᔪᓂᒃ. 

ᑕᒪᓐᓇ, ᐅᖃᖅᑲᐅᒐᒪ, ᑕᒪᓐᓇ ᖁᕕᐊᓇᒻᒪᕆᒻᒪᑦ 

ᐊᒻᒪᓗ ᐱᐅᓯᕚᓪᓕᑎᑦᑎᒍᑕᐅᓇᓱᐊᖅᑐᓂ 

ᓄᓇᕗᒻᒥᐅᓄᑦ ᐊᑐᐃᓐᓇᖃᕐᓂᕐᒧᑦ 

ᐋᓐᓂᐊᖅᑐᓕᕆᓂᕐᒥᒃ.  

 

ᐊᑐᖅᑕᐅᖁᔭᐅᓂᐅᔪᖅ ᐃᓄᒃᑐᑦ ᑐᓵᔨᓪᓚᕆᖕᓄᑦ, 

ᑕᒪᓐᓇ ᑕᑯᔪᒥᓇᖅᐳᖅ ᖃᐅᔨᒋᐊᒃᑲᓐᓂᕈᒪᒐᔭᖅᐸᕋ. 

ᒫᓐᓇᐅᔪᖅ ᓴᓐᖏᔪᒥᒃ ᐱᓕᕆᖃᑎᖃᖅᐸᑦᑐᒍᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥᒃ ᐊᓪᓚᒃᑎᕗᑦ 

ᑐᓵᔨᖏᓐᓄᑦ ᐃᖅᑲᓇᐃᔭᖅᑐᓄᑦ ᓄᓇᕗᒻᒥ. 

ᐃᓕᓐᓂᐊᕈᓐᓇᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ 

ᐊᒻᒪᓗ ᐱᓗᐊᖅᑐᒥᒃ ᐋᓐᓂᐊᖅᑐᓕᕆᓂᕐᒧᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕐᓂᖅᑕᖃᑦᑐᖅ. ᑕᒪᓐᓇ 

ᐱᔾᔪᑎᐅᔪᖅ ᐱᒻᒪᕆᐅᕗᖅ. 50-ᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᐃᓕᓐᓂᐊᖅᓯᒪᔪᓂᒃ 

ᐅᓪᓗᒥᒧᑦ. ᑕᒪᓐᓇ ᑲᔪᓰᓐᓇᖅᑐᖅ.  

 

ᑐᑭᓯᐅᒪᔭᒃᑯᓪᓕ ᐃᓄᒃᑐᑦ ᑕᐃᒎᓯᖏᑦ ᓲᕐᓗ 

ᑎᒥᓕᕆᓂᖅ, ᐋᓐᓂᐊᑦ, ᐃᓱᒪᓕᕆᓂᕐᓗ, 

ᐱᔭᕐᓂᖏᑦᑑᒻᒪᑕ. ᑕᒪᓐᓇ 

ᐱᑐᐃᓐᓇᐅᓐᖏᑦᑐᒻᒪᕆᐅᕗᖅ ᖃᐅᔾᔨᑎᖃᕐᓂᖅ. 

ᖁᔭᓕᑦᑎᐊᖅᑐᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᑲᔪᖅᑐᐃᖕᒪᑦ ᐃᖅᑲᓇᐃᔭᖅᑎᑦᑎᓐᓂᒃ 

ᓴᓐᖏᒃᑎᑉᐹᓪᓕᖅᑎᑦᑎᓪᓗᑎᒡᓗ ᐃᓄᒃᑐᑦ 

ᐅᖃᐅᓯᕐᒥᒃ. ᖃᐅᔨᒪᔪᔅᓴᐅᕗᑦ ᐊᔾᔨᒌᓐᖏᑦᑐᓂᑦ 

ᐅᖃᐅᓯᕐᓂᑦ, ᐅᖃᖅᑏ, ᓱᓕ ᐃᓕᒋᐊᖃᕋᒪ, ᑭᓯᐊᓂ 

ᖁᔭᓕᔪᒪᓪᓚᕆᒃᑲᒪ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐊᒻᒪ 

ᐊᓪᓚᑦᑎᓕᒫᑦᑎᓐᓂᑦ ᓄᓇᕗᒻᒥ. ᖁᔭᓐᓇᒦᒃ 

ᐊᐱᕆᒐᕕᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 442 - 6(2): ᑭᕙᓪᓕᕐᒥ ᐃᒪᒃᑯᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐅᐊᔭᒃᑯᓪᓗ 

ᓇᑉᐸᖅᑎᕆᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 

ᖃᒪᓂ’ᑐᐊᕐᒥᐅᖃᑎᒃᑲ ᐃᓱᒪᒋᕙᑉᓯ, ᐅᑉᓗᒥ 

ᐃᓗᕕᖅᓯᓂᐊᕋᑉᓯ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᐊᐱᖅᓱᑲᓐᓂᕈᒪᔪᖓ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ. ᒥᓂᔅᑕ ᖃᐅᔨᒪᑦᑎᐊᕐᒪᑦ 

ᐃᑲᔪᖅᑐᐃᓯᒪᓪᓚᕆᒃᑲᒪ ᑭᕙᓪᓕᕐᒥ 

ᐃᑯᒻᒪᖅᑯᑎᓕᕆᓂᕐᒧᑦ ᐅᐊᔭᓅᖅᑐᓂᒃ, ᑕᒪᓐᓇ 

ᐊᓯᔾᔨᕐᓂᐊᕐᓂᕋᖅᓯᒪᓪᓗᒍ ᑕᒫᓂ ᓄᓇᕗᒻᒥ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᓯᕗᒃᑲᑕᖅᑎᐅᖕᒪᑕ ᑕᒪᑐᒥᖓ 

ᐱᓕᕆᐊᒥᒃ ᑕᐃᑰᓇ ᓄᑭᒃ ᑯᐊᐳᕇᓴᒃᑯᑎᒍᑦ ᐊᒻᒪᓗ 

ᐅᓪᓗᒥ ᐅᐱᒋᕙᒃᑲ ᑲᑐᔾᔨᖃᑎᒌᑦ ᓯᕗᓕᖅᑎᖏᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᐱᓕᕆᕕᖓ 

ᖃᓄᐃᓕᐅᖅᓯᒪᖕᒪᖔᑕ ᑕᒪᑐᒧᖓ ᐱᓕᕆᐊᒃᓴᒧᑦ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᓕᕆᖃᑎᖃᕐᓂᖏᓐᓂᒃ ᑭᕙᓪᓕᕐᒥ 

ᓄᓇᓕᖕᓂ ᐊᖅᑯᑎᓂᒃ ᖃᐅᔨᓴᐃᑎᓪᓗᒋᑦ ᒫᓐᓇ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ, ᐃᓛᒃ 

ᐊᓯᔾᔩᔪᒪᒻᒪᑦ ᐃᑲᔪᖅᑐᑦᑎᐊᖅᑐᑕᓗ. 

ᑲᑎᒪᖃᑎᖃᓚᐅᕋᒪ ᐊᖓᔪᖅᑳᖓᓐᓂᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑕ ᐃᑉᐸᒃᓵᓂ 

ᑐᓴᕆᐊᒃᑲᓐᓂᕋᓱᐊᖅᑐᖓ ᑕᒪᑐᒧᖓ ᑲᓇᑕᒥ 

ᓴᓇᓂᐅᓚᐅᖅᑐᒧᑦ ᐱᓕᕆᐊᒧᑦ. ᑲᑎᒪᒐᔪᒃᑲᑦᑕ 

ᐊᕐᕌᒍᒥ ᐊᕝᕙᖓᓂᓪᓗ ᑕᒪᓐᓇ ᐱᓕᕆᐊᖑᔪᖅ 

ᓯᕗᒧᐊᒃᐸᓪᓕᐊᑎᓪᓗᒍ.  

 

ᐋᑐᕚᒨᕈᓐᓇᖅᓯᓯᒪᕗᖓ ᐊᒻᒪᓗ ᖃᐃᖅᑯᔨᓯᒪᓪᓗᓂ  

ᐊᖓᔪᖅᑳᖅ ᑕᑦᑐᐃᓂᒥᒃ 

ᐊᔭᐅᖅᑐᐃᔭᖅᑐᖅᓯᒪᓪᓗᖓ ᒐᕙᒪᑐᖃᒃᑯᑦ 

ᑮᓇᐅᔭᖁᕈᑎᔅᓴᖏᓐᓂ 

ᐅᖃᐅᓯᖃᓚᐅᓐᖏᓐᓂᖏᓐᓂ. ᒫᓐᓇᒫᖑᓚᐅᖅᑐᖅ 

ᑲᑎᒪᕋᑖᓚᐅᕋᒪ, ᖁᕕᐊᓱᓐᖏᑦᑐᐃᓐᓇᐅᖅᑰᓚᐅᕋᑦᑕ 

ᑕᑯᓚᐅᓐᖏᓇᑦᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᑎᒍᑦ 

ᐸᕐᓇᐅᑎᓂᒃ. ᑖᓐᓇ ᓄᑭᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐊᖓᔪᖅᑳᖅ ᑕᑦᑐᐃᓂᐅᑉ 

ᐊᔭᐅᖅᑐᐃᓂᕆᓚᐅᖅᑕᖓ, ᐊᑯᓂᑲᓪᓚᕈᓗᒃ.  

 

ᑕᒪᑐᒧᖓᓕ ᐱᓕᕆᐊᕐᒧᑦ, ᑲᑎᒪᒐᔪᒃᑲᑦᑕ ᐊᒻᒪᓗ 

ᑐᓴᕋᔅᓴᐃᑦ ᑕᕝᕙᓃᑉᐳᑦ ᐊᒻᒪᓗ 

ᐃᑲᔪᖅᑐᐃᒻᒪᕆᑉᐳᒍᑦ ᐃᓄᓐᓄᑦ-ᐊᐅᓚᑕᐅᔪᓂᑦ, 

ᐱᓕᕆᐊᖅ ᐊᓯᔾᔩᔪᓐᓇᒻᒪᕆᓐᓂᐊᖅᑐᖅ 

ᓄᓇᕗᒻᒥᑑᖏᑦᑐᖅ ᑭᓯᐊᓂᓕ ᑲᓇᑕᒥ 

ᓯᕗᒧᐊᖅᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 443 - 6(2): ᐆᒻᒪᖅᑯᓯᐅᕆᓲᓂᑦ 

ᓴᖅᑭᑎᑦᑎᕙᓪᓕᐊᓂᕐᒧᑦ ᐱᓇᓱᐊᒐᐃᑦ  

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᔅᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᓪᓗᒍ 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ. ᐅᖃᖅᑏ, ᐊᐱᖅᑯᑎᒐ ᑖᒃᑯᐊ 

ᐃᒻᒥᓂᒃ ᐆᒻᒪᖅᑯᑎᓕᐅᖃᑦᑕᖅᑐᑦ.  

 

ᒪᓕᒐᓕᐅᖅᑏᑦ ᖃᐅᔨᒪᑦᑎᐊᕐᒪᑕ, 

ᐊᔭᐅᖅᑐᐃᖃᑦᑕᖅᓯᒪᒐᒪ ᐊᕐᕕᐊᓂ ᕼᐋᒻᒪᓚᒃᑯᑦ 

ᐱᓕᕆᐊᖓᓂᒃ ᑕᐃᒪᓐᖓᓂᑦ 

ᓂᕈᐊᕐᓂᖃᓚᐅᕋᑦᑕᓂᑦ. ᑐᒃᓯᕋᐅᑎᖃᖅᑐᑦ 

50%−ᖏᓐᓂᒃ ᓄᓇᓖᑦ ᐆᒪᖅᑯᑎᖏᓐᓂᒃ ᐊᓄᕆᒧᑦ 

ᐊᐅᓚᐅᑎᓂᒃ ᐊᒻᒪᓗ ᓯᕿᓂᕐᒧᑦ 

ᐆᒻᒪᖅᑯᑎᑖᕈᑎᓂᒃ, ᐊᒻᒪᓗ ᒥᓕᐊᖏᓐᓃᑦᑐᓂᒃ 

ᑮᓇᐅᔭᖃᑦᑐᑎᒃ ᑐᓂᔭᐅᓯᒪᔪᓂᒃ ᒐᕙᒪᑐᖃᒃᑯᓐᓂᑦ, 

ᑭᓯᐊᓂᓕ ᐱᔪᓐᓇᖏᑦᑐᑦ ᑖᒃᑯᓂᖓ ᑮᓇᐅᔭᓂᒃ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ 

ᐊᑎᓕᐅᖅᐸᑕ ᐆᒻᒪᖅᑯᑎᓄᑦ ᓂᐅᕕᕐᓂᕐᒥᒃ 

ᐊᖏᖃᑎᒌᒍᑎᒥᒃ ᕼᐋᒻᒪᓚᒃᑯᖏᓐᓄᑦ ᐊᕐᕕᐊᑦ.  

 

ᐊᐱᕆᔪᒪᔭᕋ ᒥᓂᔅᑕ: ᖃᓄᐃᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓱᓕ ᐊᑎᓕᐅᓚᐅᓐᖏᓚᑦ 

ᐆᒻᒪᖅᑯᑎᓄᑦ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᒥᒃ 

ᕼᐋᒻᒪᓚᒃᑯᓐᓂᑦ ᐊᕐᕕᐊᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ,  

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ 

ᒪᓕᒐᓕᐅᖅᑎᐅᖃᑎᒐ ᐊᒃᓱᐊᓗᒃ 

ᐃᑲᔪᖅᑐᐃᑦᑎᐊᖃᑦᑕᕐᖓᑦ ᐱᓕᕆᐊᔅᓴᐅᔪᒪᔪᒥ 

ᐊᕐᕕᐊᓂ ᐊᒻᒪᓗ ᐊᒃᓱᐊᓗᒃ ᖁᕕᐊᓱᓚᐅᖅᑐᖓ 

ᑕᑯᔪᓐᓇᓚᐅᕋᒪ. ᖁᔭᓐᓇᒦᒃᑲᓐᓂᕈᒪᕙᕋ ᒪᐃᔭ, ᒥᔅᑕ 

ᓴᕕᑲᑖᖅ, ᑕᑯᔪᓐᓇᖅᓯᑎᓚᐅᕐᒫᖓ ᐃᓂᒃᓴᖓᓂᒃ 

ᑕᑯᔪᒪᔭᒥᓂᒃ, ᑖᓐᓇ ᐊᔭᐅᖅᑕᐅᔪᖅ NRStor-ᑯᓐᓄᑦ.  

ᐅᖃᖅᑏ, ᐱᓕᕆᖃᑎᖃᖅᓯᒪᕗᖓ ᑯᐊᐳᕇᓴᒃᑯᓐᓂᑦ 

ᐊᒻᒪ ᖃᐅᔨᒋᐊᓚᐅᖅᐳᒍᑦ ᕼᐋᒻᒪᓚᒃᑯᓐᓄᑦ 

ᑐᑭᒧᐊᖅᑎᒐᓱᐊᖅᑐᑎᒍ. ᒫᓐᓇᐅᔪᖅ 

ᐊᑐᐊᒐᐅᑲᐃᓐᓇᖅᑐᒥᒃ ᐱᑕᖃᕐᒪᑦ 

ᐱᓇᓱᐊᕈᓐᓇᕐᓗᑎᒃ ᑕᕝᕘᓇ ᐱᓕᕆᐊᒃᑯᑦ 

ᐱᓯᒪᔭᑦᑎᓐᓂᒃ. ᒫᓐᓇᒧᑦ ᑎᑭᖦᖢᒍ, ᖃᐅᔨᒪᔭᒃᑯᑦ, 

ᕼᐋᒻᒪᓚᒃᑯᓐᓄᑦ ᖃᐅᔨᒋᐊᖅᓯᒪᕗᒍᑦ ᐊᒻᒪᓗ 

ᑲᒻᐸᓂᐅᔪᒧᑦ ᓯᕗᒃᑲᑕᖅᑎᒋᔭᐅᓪᓗᑎᒃ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ. ᑕᐃᒪᓕ, ᑭᖑᓪᓕᕐᒥ 

ᐱᓕᕆᐊᖑᓂᐊᓕᕐᒥᔪᖅ ᐊᑐᐃᓐᓇᐅᑎᑦᑎᓂᕐᒧᑦ 

ᑐᒃᓯᕋᐅᑎᒥᒃ ᐱᓕᕆᐊᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᐱᔾᔪᑎᒋᓪᓗᒍ 

ᖃᐅᔨᒋᐊᕐᓂᐊᕋᒪ ᕼᐋᒻᒪᓚᒃᑯᓐᓂᑦ 

ᖃᓄᐃᓕᐅᖅᓯᒪᓕᕐᒪᖔᑕ, 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ, ᐱᔾᔪᑎᒋᓪᓗᒍ 

ᐆᒻᒪᖅᑯᑎᒥᒃ ᓂᐅᕕᕐᓂᕐᒧᑦ 

ᐊᖏᖃᑎᒌᒍᑎᑕᖃᖅᓯᒪᓐᖏᒻᒪᑦ 

ᐊᑎᓕᐅᖅᑕᐅᓯᒪᔪᒥᒃ ᕼᐋᒻᒪᓚᒃᑯᖏᓐᓄᑦ ᐊᕐᕕᐊᑦ 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑦ ᐱᔾᔪᑎᒋᓪᓗᒍ ᕼᐋᒻᒪᓚᒃᑯᑦ 

ᐊᕐᕕᐊᓂ ᑐᒃᓯᕋᐅᑎᓕᐅᖅᓯᒪᓐᖏᒻᒪᑕ ᐊᒻᒪᓗ 

ᐱᔾᔪᑎᖃᕋᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᖏᖃᑎᒌᒍᑎᖃᖅᓯᒪᓐᖏᒻᒪᑕ ᐊᑎᓕᐅᕐᓂᐊᕐᓗᑎᒃ. 

ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ,  

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃᑲᓐᓂᖅᖢᒍᓗ. ᐄ, ᑖᓐᓇ ᑐᒃᓯᕋᐅᑎ 

ᑐᓂᔭᐅᓯᒪᓐᖏᑦᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᑕᐃᒃᑯᐊ ᑐᒃᓯᕋᖅᓯᒪᔪᑦ 

ᖃᐅᔨᒋᐊᖅᓯᒪᔭᕗᑦ ᖃᐅᔨᒪᓂᐊᕐᒪᑕ 

ᖃᓄᐃᓕᐅᕆᐊᖃᕐᒪᖔᑕ, ᑭᓯᐊᓂ ᖃᐅᔨᒪᔭᒃᑯᑦ, 

ᑖᓐᓇ ᑐᒃᓯᕋᐅᑎ ᑐᓂᔭᐅᓯᒪᓐᖏᑦᑐᖅ ᑐᒃᓯᕋᖅᑐᒧᑦ 

ᐅᓪᓗᒥᒧᑦ ᑎᑭᖦᖢᒍ, 

ᐊᑐᐊᒐᐅᑲᐃᓐᓇᖅᑐᒥᒃ ᐱᑕᖃᕋᓗᐊᖅᑎᓪᓗᒍ 

ᐅᓪᓗᒥᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᓴᐃᓐᓇᖅ ᐅᖃᐅᓯᕆᓪᓗᒍ, ᖃᐅᔨᒪᔭᒃᑯᓪᓕ, 

ᕼᐋᒻᒪᓚᒃᑯᑦ ᒪᓂᒪᑎᑦᓯᓚᐅᖅᑐᑦ ᐊᑭᖏᓐᓂᒃ 

ᓂᐅᕕᐊᑦᓴᖃᕐᓂᕐᒥᒃ ᐃᑯᒪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ 

ᐊᑭᑐᓗᐊᕐᓂᐊᖏᒻᒪᑦ ᐅᖅᓱᐊᓗᒃ, ᐊᒻᒪᓗ 

ᑕᐃᑦᓱᒪᓂᐅᑎᓪᓗᒍ, $0.26-ᒥᒃ ᑭᓗᕙᑦᒧᑦ. ᑖᒃᑯᐊ 

ᑲᑎᑦᑐᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑦ ᓂᐅᕕᕈᒪᓚᐅᖅᑐᑦ ᐆᒻᒪᖅᑯᑎᒥᒃ 

ᕼᐋᒻᓚᒃᑯᓐᓂᑦ ᐊᕐᕕᐊᓂ $0.26-ᖑᓚᐅᖅᑐᖅ 

ᐊᑕᐅᓯᕐᒧᑦ ᑭᓗᕙᑦᒧᑦ. ᒫᓐᓇᐅᔪᖅ ᐊᕐᕕᐊᒥᐅᑎᑐᑦ 

$0.62-ᒥᒃ ᐊᑭᓖᕙᒻᒪᑕ ᑭᓗᕚᑦᒧᑦ, ᑕᐃᒪᐃᒻᒪᑦ 

ᐊᔾᔨᒌᓐᖏᑦᑐᒻᒪᕆᐅᕗᑦ. ᖃᐅᔨᒪᔪᖓ ᐊᓯᖏᓐᓂᒃ 

ᐃᓚᒋᐊᕈᑎᑕᖃᕐᒥᒻᒪᑦ ᐋᖅᑭᒃᓯᒪᔪᓂᒃ ᐊᑭᓂᒃ.  

 

ᐊᐱᖅᑯᑎᒐ ᒥᓂᔅᑕᒧᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐᑯᑦ ᐊᑭᓖᔪᒪᑉᐸᑕ $0.26-ᒥᒃ ᐊᑕᐅᓯᕐᒧᑦ 

ᑭᓗᕚᑦᒧᑦ ᐊᑐᒃᑲᓐᓂᕈᓐᓇᖅᑐᒧᑦ ᐆᒻᒪᖅᑯᑎᒥᒃ 

ᕼᐋᒻᒪᓚᒃᑯᓐᓂᑦ ᐊᕐᕕᐊᓂ, ᐱᓕᕆᐊᖑᔪᖅ 

ᒪᓕᒐᓕᐅᖅᑎᐅᖃᑎᒻᒪ, ᒥᔅᑕ ᓯᒪᐃᓚᒃ, 

ᐅᖃᐅᓯᕆᕋᑖᖅᑕᖓ ᐃᑲᔪᖅᑐᐃᓂᕋ, 

ᐆᒪᖅᑯᑎᓕᐅᕈᑎᑦ ᐅᐊᔭᒃᑰᖅᑐᑦ ᒫᓂᑑᕙᒥᒃ 

ᑭᕙᓪᓕᕐᒧᑦ, ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 

ᐊᑭᓖᔪᒪᑐᐃᓐᓇᕋᔭᖅᑲᑦ $0.26-ᒥᒃ ᐊᑕᐅᓯᕐᒧᑦ 

ᑭᓗᕙᑦ ᓄᑭᒃ ᑯᐊᐳᕇᓴᓐᑯᓂᑦᑕᐅᖅ? ᖁᔭᓐᓇᒦᒃ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ,  

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᓱᓕ 

ᑖᓐᓇ ᐊᐱᖅᓱᕐᒪᑦ ᑖᔅᓱᒪ ᒥᒃᓵᓄᑦ. 

ᐊᑐᐊᒐᕆᑲᐃᓐᓇᖅᑕᕗᑦ ᓇᓗᓇᐃᖅᓯᒪᑦᑎᐊᕐᒪᑦ  

ᐊᑭᖏᑦ ᐃᑯᒻᒪᖅᑯᑏᑦ ᕿᒥᕐᕈᓇᒃᑎᓪᓗᑕ 

ᐃᒻᒥᒃᑰᖅᑐᓂᑦ ᐆᒻᒪᖅᑯᑎᓕᐅᖅᑎᐅᖃᑦᑕᖅᑐᓂᑦ 

ᓂᐅᕕᖃᑦᑕᕐᓂᖅ ᐱᔾᔪᑎᒋᓪᓗᒍ, ᒥᓂᔅᑕᐃᑦ  

ᑲᑎᒪᔨᖏᑎᒍᑦ ᐋᖅᑭᒃᓱᖅᑕᐅᓂᐊᕐᒪᑕ 

ᐱᓕᕆᔾᔪᑎᒃᓴᐅᔪᖅ ᑕᒪᑐᒧᖓ 

ᓯᕗᒧᐊᒃᐸᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ,  

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᕐᒧᑦ ᐃᑲᕐᕋᖅ 

ᐃᓱᓕᖕᒪᑦ. ᒥᔅᑕ ᒪᓕᑮ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᕆᔪᖓ ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ 

ᐅᐃᒍᒋᐊᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᓐᓇ 

ᐊᐱᖅᓱᕐᓂᖅ ᐅᖓᕙᕆᐊᖅᑕᐅᖁᓪᓗᒍ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᕗᖅ ᐃᑲᕐᕋᖅ ᐊᕝᕙᖓᓄᑦ.  

 

>>ᐸᑦᑕᑐᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅ ᓄᑕᕋᖅ. 

 

ᐊᐱᖅᑯᑦ 444 - 6(2): ᑲᒪᒋᔭᐅᓂᖏᑦ 

ᐳᕙᒡᓗᓐᓇᖅᑐᒧᑦ ᓯᐊᒻᒪᒃᐸᓪᓕᐊᓂᐅᔪᑦ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.ᖁᔭᓐᓇᒦᒃ, 

ᓴᐃᒪᓐ. 

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᐊᐱᖅᓱᕐᓂᐊᖅᑕᕋ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐊᐱᖅᓱᓚᐅᓐᖏᓐᓂᓐᓂ, ᒥᑦᑎᒪᑕᓕᖕᒥᐅᑦ 

ᐋᓐᓂᐊᓯᐅᑎᖏᑦ ᐊᒃᓱᐊᓗᒃ ᐱᓕᕆᖃᑦᑕᕐᒪᑕ 

ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑎᖏᑦ ᑕᒪᕐᒥᑦᑎᐊᖅ 

ᑎᑎᕋᕐᕕᖕᒦᑦᑐᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, 

ᖃᖓᕋᑖᖑᓚᐅᖅᑐᖅ ᐋᓐᓂᐊᖅᑐᓕᕆᔨᒻᒪᕆᒃ 

ᓄᓇᕗᒻᒥ ᐳᕙᓪᓗᓐᓂᖅ ᓯᐊᒻᒪᐸᓪᓕᐊᓂᖓᓂᒃ 

ᐅᖃᐅᓯᖃᓚᐅᕐᒪᑦ ᓄᓇᓕᓐᓂ. ᑖᓐᓇ 

ᐋᓐᓂᐊᖅᑐᓕᕆᔨᒻᒪᕆᒃ ᐅᖃᖅᑐᓂᒃ  

ᑐᔅᓯᕋᕐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᑕᒪᓐᓇ ᐳᕙᓪᓗᓐᓂᖅ ᐱᓪᓗᒍ.  

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᒐᕙᒪᒃᑯᓐᓂᑦ, 

ᒐᕙᒪᑐᖃᒃᑯᓐᓂ ᑐᔅᓯᕋᐅᑎᐅᔪᖅ $16.2-ᒥᓕᐊᓐ 

ᑮᓇᐅᔭᑦ ᐊᖏᖅᑕᐅᓯᒪᔪᖅ ᐅᖓᑖᓄᑦ ᐱᓇᔭᕐᒪᖔᑦ 

2023-ᒧᑦ “ᐳᕙᓪᓗᒃᐸᑦᑐᑦ ᓄᖑᒃᐹᓪᓕᖁᓪᓗᒋᑦ 

ᐃᓄᐃᑦ ᓄᓇᓕᖁᑎᖏᖕᓂᑦ”?. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ,  

ᐃᓛᓂᒃᑯᐊ ᐋᓐᓂᐊᓯᐅᑎᑦ, ᓇᔭᓐᖑᐃᑦ 

ᒥᑦᑎᒪᑕᓕᖕᒥ ᐱᓕᕆᒡᒍᔨ’ᔫᓂᕋᒐᐅᖕᒪᑕ,  

ᑕᑯᔭᖅᑐᖅᑑᓪᓗᐊᓚᐅᕋᑉᑎᒍᓪᓗ ᐋᓐᓂ’ᐊᕐᕕᒋᔭᖓᑦ. 

ᒪᓕᒐᓕᐅᖅᑎ ᒪ’ᓈᖅᖢᒍ ᑐᓐᖓᓱᑦᑎᑦᓯᓚᐅᕐᒪᑦ.  

 

ᑮᓇᐅᔭᕐᓂᑦ ᑐᒃᓯᕋᖅᓯᒪᓐᖏᑦᑐᒍᑦ ᒐᕙᒪᑐᖃᒃᑯᓐᓄᑦ, 

ᑭᓯᐊᓂ ᓇᔭᓐᖑᐊᖅᓴᓂᒃ ᐋᓐᓂᐊᓯᐅᑎᒃᓃᓛᒃ  

ᐊᐱᕆᓯᒪᔪᒍᑦ, (ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᓐᓄᑦ 

ᒥᑦᑎᒪᑕᓕᒃ ᑐᒃᓯᕋᕈᑎᐅᓯᒪᔪᖅ ᑕᒪᒃᑯᐊ 

ᓇᓂᓯᒍᓐᓇᖅᓯᐊᖁᓪᓗᒋᑦ ᐋᓐᓂᐊᓯᐅᑎᒃᓴᓂᑦ 

ᒫᓐᓇᒧᑦ ᑎᑭᑦᑐᒍ.  

 

ᐅᖃᖅᑎᑦᓯᔩ, ᐅᓪᓗᒥᒧᑦ ᐊᑕᐅᓯᖅ ᐋᓐᓂᐊᓯᐅᖅᑎ 

ᒥᑦᑎᒪᑕᓕᒻᒨᖅᑕᐅᓯᒪᔪᖅ ᐊᒻᒪᓗ ᒐᕙᒪᑐᖃᒃᑯᑦ 

ᐃᑲᔪᖅᑐᑦᑎᐊᓚᐅᕐᓂᖓᓄᑦ ᐱᖓᓱᒃᑲᓂᕐᓂᒃ 

ᐋᓐᓂᐊᓯᐅᖅᑎᖃᕐᓂᐊᖅᑐᖅ 

ᒥᑦᑎᒪᑕᓕᒻᒥ ᔫᓂᐅᓂᐊᖅᑐᖅ, 

ᑕᖅᑭᕆᓂᐊᖅᑕᑎᓐᓂ. ᑖᓐᓇ ᖃᓄᖅᑑᕈᑕᐅᓂᖓ 

ᐳᕙᓪᓗᓐᓂᖅ ᓯᐊᒻᒪᐸᓪᓕᐊᓂᖓᓄᑦ 

ᖃᐅᔨᓴᖃᑦᑕᖁᓪᓗᒋᑦ, ᐆᑦᑐᖃᑦᑕᖁᓗᒋᑦ, ᓇᑭᑦ 

ᐊᐃᑐᕐᓗᒃᑕᐅᒐᔭᕐᓂᕐᒪᖔᑕ ᐊᒻᒪᓗ ᑭᒃᑯᓐᓄᑦ 

ᐊᐃᑦᑐᕐᓗᒃᑎᑦᑎᔪᓐᓇᕐᒪᖔᑕ, ᐊᒻᒪ 

ᐃᓱᐊᖅᓴᐅᑎᖏᑦ ᑲᒪᒋᔭᐅᖃᑦᑕᖁᑉᓗᒋᑦ. ᑖᒃᑯᐊ 

ᖁᔭᓐᓇᒦᖅᐸᒃᑲ ᑕᒪᑐᒪᖓᑦ 

ᑲᒪᑦᑎᐊᕋᓱᐊᕐᓂᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ 

ᐊᒃᓱᐊᓗᒃ ᖁᔭᓐᓇᒦᒃ ᑎᑭᑦᑐᓐᓇᓚᐅᕋᔅᓯ 

ᐃᖅᑲᓇᐃᔭᖅᑎᑎᒡᓗ, ᐃᑲᔫᑎᑦᑎᐊᓚᐅᖅᑐᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, 

ᐅᖃᐅᓯᐅᓯᒪᑎᓪᓗᒍ ᓄᓇᕗᒻᒥᐅᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᓪᓗᐊᑕᖓᓄᑦ, 

ᐳᕙᒡᓗᒃᑐᒧᑦ ᐊᐱᖅᓱᓂᕐᒥᑦ ᑭᒃᑯᓐᓂᑦ 

ᖃᓂᒋᔭᖃᓚᐅᕐᒪᖔᑕ ᐃᓗᐊᖅᓴᖅᑕᐅᓂᕐᓗ ᒫᓐᓇ 

ᑲᔪᓰᓐᓇᖅᐳᖅ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ. 

ᓂᕈᐊᖅᑎᒃᑲ ᐅᓄᖅᑐᑦ ᐃᓱᒫᓘᑎᖃᖃᑦᑕᕐᒪᑕ 

ᐳᕙᓪᓗᖕᒪᖔᑕ ᖃᐅᔨᓴᖅᑕᐅᖃᑦᑕᖏᓐᓂᖏᓐᓂᒃ 

ᑐᒃᓯᕌᖃᕋᓗᐊᖅᑎᓪᓗᒋᑦ. 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆ ᐅᖃᓚᐅᕐᒥᔪᖅ 

ᓄᓇᓕᓕᒫᓂᒎᖅ ᖃᐅᔨᓴᐃᓂᖅ 

ᐱᒋᐊᖅᑎᑕᐅᔪᓐᓇᕐᒪᑦ ᓄᓇᓖᑦ 

ᐃᑲᔪᖅᑐᖅᑕᐅᔪᒪᑉᐸᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᖃᖅᑐᓂᑦ  

ᖃᐅᔨᓴᐃᓂᖅ ᐱᒋᐊᖅᑎᑕᐅᔪᓐᓇᕐᒪᖔᖅ ᓄᓇᓕᖕᓂ 

ᑐᒃᓯᕋᖅᑐᖃᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ. (ᑐᓵᔨᑎᒎᓕᖅᑐᖅ) 

ᑕᒪᒃᑯᐊᓕ ᓄᓇᓕᖕᓂ ᖃᐅᔨᓴᖃᑦᑕᕐᓂᖅ 

ᐱᔾᔪᑎᒋᓪᓗᒍ, ᑕᒪᒃᑯᐊ ᑐᑭᓯᒋᐊᕈᑎᔅᓴᐃᑦ 

ᖃᐃᑕᐅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒻᒧᑦ, 

ᐱᓗᐊᖅᑐᒥ ᒥᑦᑎᒪᑕᓕᒻᒥ, 

ᐊᐃᑦᑐᓪᓗᐃᔪᖃᑲᓪᓚᓂᖅᐸᑦ ᖃᐅᔨᓴᖃᑦᑕᕐᓂᖅ 

ᐊᒻᒪᓗ ᑲᒪᒋᔭᐅᓂᖅ ᐊᑑᑎᖃᖅᑐᒻᒪᕆᐅᔪᓐᓇᕐᖓᑦ 

ᐊᐅᓚᑦᑎᓂᒃᑯᑦ ᐳᕙᓪᓗᓐᓇᕐᒥᑦ ᐊᒻᒪᓗ 

ᓯᐊᒻᒪᑎᑦᑎᑦᑕᐃᓕᒪᓂᕐᒥᑦ, ᑭᓯᐊᓂᓕ ᓄᓇᓕᖕᓂ  

ᖃᐅᔨᓴᖃᑦᑕᕐᓂᖅ ᐃᑲᔫᑎᖃᕈᓐᓇᖅᑯ ᑕᒪᒃᑯᓄᖓ 

ᐊᑐᖅᑕᐅᔪᓄᑦ ᐊᑑᑎᖃᓐᖏᑉᐸᑕ, ᑕᒪᓐᓇ 

ᓯᐊᒻᒪᒃᐸᓪᓕᐊᓂᖅ ᑲᔪᓯᒃᐸᑦ ᐅᕝᕙᓘᓐᓃᑦ 

ᐊᐅᓚᑕᐅᔪᓐᓃᖅᐸᑦ. 

 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆ ᓄᓇᓕᖕᓂ 

ᖃᐅᔨᓴᐃᖃᑦᑕᕐᓂᖅ ᒥᑦᑎᒪᑕᓕᖕᒥ ᓱᓕ 

ᐱᔭᕆᐊᖃᓐᖏᒻᒪᑦ, ᐊᒻᒪᓗ ᑕᒪᓐᓇ ᑐᓐᖓᕕᖃᕐᒪᑦ 

ᖃᐅᔨᒋᐊᕐᕕᐅᖃᑦᑕᖅᑐᓂᒃ ᐊᒻᒪᓗ ᐅᓄᕐᓂᖏᓐᓂᒃ, 

ᑭᓯᐊᓂ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆ  

ᓇᐅᑦᑎᖅᓱᐃᑦᑎᐊᖃᑦᑕᖅᑐᖅ ᒪᓕᒃᐸᓪᓕᐊᑎᓪᓗᒋᑦ 

ᐊᐃᑦᑐᐃᓐᓇᖅᑐᓂᒃ ᖃᐅᔨᓴᐃᓂᕐᒥᒃ ᐊᒻᒪᓗ 

ᒪᓕᓪᓗᑎᒃ ᖃᓄᐃᓕᐅᓕᕐᒪᖔᑕ ᓄᓇᓕᖕᓂ ᐊᒻᒪᓗ 

ᑕᒪᓐᓇ ᓄᓇᓕᖕᓂ ᕿᒥᕐᕈᓇᒍᑕᐅᓂᐊᖅᑐᖅ 

ᑭᖑᓪᓕᐅᓕᕋᔭᕐᒪᑦ,  ᑕᒪᓐᓇ 

ᕿᒥᕐᕈᑦᑎᐊᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦ,ᒃ 

ᒥᓂᔅᓴᑕ. (ᑐᓵᔨᑎᒍᑦ) ᐅᖃᖅᑏ, ᐃᑉᐸᒃᓴᖅ ᒪᐃ 24-

ᖑᑎᓪᓗᒍ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᒐᒃᓴᒥᒃ 

ᓴᖅᑭᑦᑎᓚᐅᕐᒪᑕ ᓇᓗᓇᐃᖅᓯᓪᓗᑎᒃ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆ ᓄᖅᑲᖓᓂᐊᕐᒪᑦ 

ᐱᓇᓱᐊᕈᓯᕐᓂᒃ ᐊᒥᓲᓐᖏᑦᑐᓂᑦ ᐊᒻᒪᓗ 

ᐃᓇᖏᖅᑕᐅᓗᓂ ᓘᒃᑖᖅ ᐹᑐᓴᓐᒧᑦ. . .  

 

>>ᐃᒡᓚᖅᑐᑦ 

 

. . . ᑖᓐᓇ ᓘᒃᑖᖅ ᐹᑐᓴᓐ, 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᓚᐅᖅᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆ 

ᐃᖅᑲᓇᐃᔭᓐᖏᑲᐃᓐᓇᕐᓂᖓ 

ᐊᒃᑐᐃᓂᖃᕐᓂᐊᕐᒪᖔᑦ 

ᐳᕙᓪᓗᖕᓂᐅᑉ ᒥᒃᓵᓄᑦ ᓄᓇᑦᑎᓐᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᐊᑦᑐᐃᓂᖃᓗᐊᒐᔭᖅᑐᒃᓴᐅᖏᓚᑦ 

ᑭᖑᕝᕖᑲᐃᓐᓇᓂᐊᖅᑐᖅ ᐱᓪᓗᒍ. ᖁᔭᓐᓇᒦᖅᐸᕗᑦ 

ᓘᒃᑖᖅ ᐲᑐᓴᓐ ᑭᖑᕝᕖᑲᐃᓐᓇᕈᓐᓇᖅᓯᒪᒻᒪᑦ 

ᐊᑯᓂᐅᖏᑦᑑᒐᓗᐊᖅ. ᓇᓗᓇᓐᖏᑦᑐᖅ 

ᐋᓪᓚᐅᖏᑦᑎᐊᕐᖓᑦ ᐃᖅᑲᓇᐃᔮᒥᓄᑦ. 

ᖃᐅᔨᒪᓂᕐᒥᓂᒃ ᐊᑐᕐᓗᓂ ᐊᑐᕐᓂᐊᕐᒪᑦ. 

 

ᐱᔾᔪᑎᒋᓪᓗᒍ ᓄᓇᒦᑦᑐᑦ ᐱᓕᕆᐊᑦ ᒥᑦᑎᒪᑕᓕᒻᒥ, 

ᐊᑦᑐᐃᓂᖃᓗᐊᕋᔭᓐᖏᓚᖅ 

ᐃᖅᑲᓇᐃᔭᓐᖏᑲᐃᓐᓇᖅᑐᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᔪᒧᑦ. 

ᐱᒻᒪᕆᐊᓘᔪᖅ ᐱᓕᕆᕕᑦᑎᓐᓄᑦ ᖃᐅᔨᓴᐃᓐᓇᕐᓗᑕ, 

ᖃᐅᔨᓴᕐᓗᑕ, ᐊᒻᒪᓗ ᑲᒪᒋᓗᒍ ᐊᒻᒪᓗ 

ᐱᒻᒪᕆᐅᓪᓗᓂ ᐊᐅᓚᑕᐅᑦᑎᐊᕐᓂᖏᓐᓂ ᐋᓐᓂᐊᓂᒃ 

ᐊᒻᒪᓗ ᐱᓴᕋᐃᓪᓗᑕ ᓈᒻᒪᓈᖅᑐᒃᑯᑦ ᓄᓇᓖᑦ 

ᐱᔪᒪᔭᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 445 - 6(2): ᑮᓇᐅᔭᓕᕆᓂᕐᒧᑦ 

ᑐᑭᓯᑦᑎᐊᕈᓐᓇᕐᓂᕐᒧᑦ ᐱᓕᒻᒪᒃᓴᕐᓂᖅ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ  

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 

ᐅᖃᐅᓯᕆᓚᐅᖅᑕᖓᓄᑦ ᒫᑦᓯ 10-ᖑᑎᓪᓗᒍ 

ᑮᓇᐅᔭᓕᕆᓂᕐᒧᑦ ᑐᑭᓯᑦᑎᐊᕈᓐᓇᕐᓂᕐᒧᑦ  

ᐱᓕᒻᒪᓴᕐᓂᕐᒥᒃ. 

 

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᖏᓐᓂ ᑕᐃᑲᓂ 

ᐅᓪᓗᖓᓂ, ᒥᓂᔅᑕ ᐅᖃᓚᐅᕐᖓᑦ  

ᓂᐅᕕᖃᑦᑕᖅᑐᓕᕆᔨᒃᑯᑦ 

ᑲᑎᖃᑎᖃᖅᓯᒪᒻᒪᑕ ᒐᕙᒪᑐᖃᒃᑯᑦ 

ᓴᖅᑭᔮᖅᑎᑦᑎᓇᓱᐊᕐᓂᖏᓐᓂᑦ ᐊᐅᓚᑦᑎᓂᕐᒥᒃ 

ᑮᓇᐅᔭᓂᒃ ᐊᒻᒪᓗ ᑐᒑᖃᓐᓂᓴᐅᓪᓗᑎᑦ ᐊᑭᓕᒃᓴᓂᒃ.  

 

ᐅᖃᖅᑏ, ᐅᓪᓗᒥ ᑕᑯᒋᐊᒃᑲᓐᓂᖅᑲᐅᒐᒪ 

ᑐᑭᓯᒋᐊᕈᒻᒥᑦ ᓄᓇᕗᒻᒥ ᒐᕙᒪᒃᑯᑦ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᖓᓐᓂᑦ ᐊᒻᒪ ᓇᓂᓯᔪᓐᓇᐃᓕᓚᐅᕋᒪ 

ᐊᑐᓕᖁᔭᐅᔪᓂᒃ ᐅᕝᕙᓘᓐᓃᑦ ᑐᑭᓯᒋᐊᕈᑎᔅᓴᓂᒃ 

ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᓐᓂᑦ ᒥᓂᔅᑕᐃᑦ 

ᐅᖃᐅᓯᒃᓴᖏᓐᓂᑦ.  

 

ᑐᓴᖅᑎᑕᐅᔪᒪᑐᐃᓐᓇᖅᑐᖓ ᒥᓂᔅᑕᒧᑦ ᖃᖓ 

ᑕᐃᒃᑯᐊ ᑐᓴᐅᒪᔾᔪᑏᑦ ᐱᖃᓯᐅᔾᔭᐅᓂᐊᕐᒪᖔᑕ 

ᓄᓇᕗᑦ ᒐᕙᒪᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂᑦ 

ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ 

ᐊᐱᖅᑯᑎᒋᔭᖓᓄᑦ. ᐅᖃᖅᑏ, ᐱᓕᕆᕕᑦᑕ 

ᓂᐅᕕᖃᑦᑕᖅᑐᓕᕆᔨᖏᑦ, ᐊᔾᔨᒌᖏᑦᑐᓂᒃ 

ᑐᑭᓯᒋᐊᕈᑎᖃᖅᑐᒍᑦ ᓂᐅᕕᖃᑦᑕᖅᑐᓄᑦ ᐊᒻᒪᓗ 

ᑮᓇᐅᔾᔭᔅᓵᓄᑦ ᐊᑐᖅᑐᐊᕈᑎᓂᒃ, ᐆᑦᑑᑎᒋᓗᒍ. 

ᐃᓗᐊᓃᒻᒪᑦ ᐱᓕᕆᕕᐅᑉ 

ᓂᐅᕕᐊᒃᓴᖃᖅᑐᓕᕆᔨᒃᑯᑦ, 

gov.nu.ca/information/consumer-affairs. 

ᑖᓐᓇ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᖅ 

ᐃᓗᓕᖃᓪᓗᐊᑲᓪᓚᑦᑐᖅ ᑐᑭᓯᒋᐊᕈᑎᔅᓴᓂᑦ, 

ᑭᓯᐊᓂᓕ ᐱᑕᖃᒃᑲᓂᖅᑲᑦ ᐱᓕᕆᕕᒻᒪ 

ᐊᑐᐃᓐᓇᐅᑎᒍᓐᓇᖅᑕᖓᓂᑦ ᓄᓇᕗᒻᒥᐅᓄᑦ, 

ᖃᐅᔨᒋᐊᕈᓐᓇᖅᑯᑎᑦ ᐅᕝᕙᓐᓄ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑎᓐᓄᑦ 

ᑐᑭᓯᑎᑕᐅᒃᑲᓐᓂᕈᓐᓇᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᑯᓚᐅᖅᑐᖓ ᑐᑭᓯᒋᐊᕈᑎᓂᒃ ᐱᕋᔭᓐᓂᕐᒧᑦ ᐊᒻᒪᓗ 

ᖃᓄᖅ ᐊᑐᖅᑕᐃᓕᒪᒍᓐᓇᕐᒪᖔᑦᑕ 

ᖃᓄᐃᑦᑐᖃᖅᑎᓪᓗᒍ.  

 

ᑕᕝᕙᓂ ᑐᓴᒐᒃᓴᓂ ᐊᒻᒪᓗ ᒥᓂᔅᑕᐅᑉ 

ᐅᖃᐅᓯᖏᓐᓂ ᐅᖃᐅᓯᖃᕐᒪᑦ 

ᑮᓇᐅᔭᓕᕆᓂᕐᒧᑦ ᑐᑭᓯᑦᑎᐊᕈᓐᓂᕐᒥᒃ ᐊᒻᒪᓗᖃᐃ 

ᖃᕋᓴᐅᔭᒃᑯᑦ ᐅᖃᓕᒫᕈᓐᓇᕐᓂᖅ ᐊᑐᕈᓐᓇᕐᒪᑦ, 

ᐅᖃᖅᑏ, ᑭᓯᐊᓂᓕ ᑮᓇᐅᔭᓕᕆᓂᕐᒧᑦ 

ᑐᑭᓯᐅᒪᑦᑎᐊᕐᓂᖅ, ᐊᒃᓱᕈᐃᓐᓇᓲᖑᒐᒪ 

ᐃᓕᓐᓂᐊᖅᑎᑦᑎᓗᖓ ᑭᒃᑯᑐᐃᓐᓇᕐᓂᒃ 

ᐊᔾᔨᒌᓐᖏᑦᑐᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᑦ.  

ᐊᑐᖅᓯᒪᔭᓐᓂ, ᑮᓇᐅᔭᓕᕆᓂᕐᒧᑦ 

ᐅᖃᐅᔾᔨᒋᐊᖅᑎᐅᓚᐅᖅᓯᒪᒐᒪ, ᑐᑭᓯᒍᓐᓇᖅᑕᕋ 

ᐱᒻᒪᕆᐅᓂᖓ.  

 

ᐅᖃᖅᑏ, ᐱᓕᕆᕕᓯ ᕿᒥᕐᕈᕙᑦ ᓴᖅᑮᑲᓐᓂᕐᓂᕐᒥᒃ 

ᑐᑭᓯᒋᐊᕈᑎᒃᓴᑲᓐᓂᐅᔪᓂᒃ ᐅᕝᕙᓘᓐᓃᑦ 

ᑐᑭᓯᒋᐊᕈᑎᒃᓴᐅᔪᓂᒃ ᓄᓇᕗᒻᒥᐅᓄᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ, ᓄᖅᑲᕐᓂᕐᒧᑦ, ᕿᒻᒪᑯᓄᑦ 

ᐸᕐᓇᓂᕐᒧᑦ, ᐱᒻᒪᕆᐅᓂᖏᓐᓄᑦ ᕿᒪᒍᒪᔭᖏᓐᓂᒃ 

ᐃᓅᒍᓐᓃᖅᑑᑉ, ᐅᕝᕙᓘᓐᓃᑦ ᐊᓯᖏᓐᓄᑦ 

ᑮᓇᐅᔭᓕᕆᓂᕐᒧᑦ ᑐᑭᓯᒍᓐᓇᕐᓂᖅ 

ᐃᑲᔪᕈᑕᐅᒐᔭᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ 

ᐊᑲᐅᓂᖅᓴᒃᑯᑦ ᐃᓅᓯᖏᓐᓄᑦ ᐃᑲᔪᕋᔭᖅᑐᓂᑦ 

ᓄᓇᕗᒻᒥᐅᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓂᖅᑐᒍ  

ᐊᐱᖅᑯᑎᒋᔭᖓᓄᑦ. ᐅᖃᖅᑏ, 

ᑐᑭᓯᒋᐊᕈᑎᔅᓴᓕᒻᒪᕆᐊᓘᒐᑦᑕ, ᑭᓯᐊᓂ 

ᑐᑭᓯᒋᐊᕈᑎᔅᓴᖃᖅᑎᐊᕈᑦᑕ ᑕᖅᑲᒃᑯᓄᖓ 

ᐱᐅᓂᖅᓴᐅᒻᒪᑦ.  

 

ᐃᖅᑲᐅᒪᔪᖓ, ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᔨᒃᑯᑎᒍᑦ, 

ᑐᑭᓯᒋᐊᕈᑎᑕᖃᓚᐅᕐᒪᑦ ᐅᕝᕙᓘᓐᓃᑦ 

ᑎᑎᕋᕆᐊᓐᖓᐅᑎᓂᒃ, ᐆᒃᑑᑎᒋᓗᒍ, ᑕᐃᒃᑯᐊ 

ᒐᕙᒪᒃᑯᑦ ᑐᓴᒐᒃᓴᓕᕆᔨᖏᑦ 

ᐊᑐᐃᓐᓇᐅᑎᑦᑎᓚᐅᖅᑐᑦ ᓄᓇᕗᒻᒥᐅᓄᑦ 

ᑕᒪᒃᑯᓄᖓ ᑐᑭᓯᒋᐊᕈᒪᔪᓂᒃ. ᑕᒪᒃᑯᐊ 

ᐱᕙᓪᓕᐊᑏᓐᓇᖅᑕᕗᑦ ᐊᒻᒪᓗ ᓄᑖᓂᒃ 

ᓴᖅᑭᑦᑐᖃᖅᐸᓪᓕᐊᓪᓗᓂ ᖃᕋᓴᐅᔭᒃᑯᑦ, 

ᖃᓄᐃᓕᐅᕐᓂᐅᔪᓂᒃ, ᐆᒃᑑᑎᒋᓗᒍ. ᑭᓱᓕᒫᓂᒃ 

ᖃᐅᔨᒪᓇᓱᐊᖅᑐᑕ ᐱᓕᕆᐊᖃᕋᓱᑦᑐᒍᑦ.  

 

ᖃᐅᔨᒪᔪᖓ ᓄᕙᒡᔪᐊᕐᓇᖅ 

ᖃᓂᒻᒪᒍᑕᐅᕙᓪᓕᐊᑎᓪᓗᒍ ᐊᓯᖏᓪᓗ ᑮᓇᐅᔭᑎᒍᑦ 

ᐊᒃᓱᕈᕐᓇᖅᑐᖅᓯᐅᕈᑕᐅᓲᑦ ᐃᓄᖕᓄᑦ 

ᖃᐅᔨᔭᐅᖃᑦᑕᖅᓯᒪᔪᑦ, ᐱᓕᕆᔾᔪᑎᒋᔪᓐᓇᖅᑕᓕᒫᕗᑦ 

ᑮᓇᐅᔭᒥᓂᒃ ᐊᑐᐃᓐᓇᕈᖅᑎᑦᑎᔪᓐᓇᖁᓪᓗᒋᑦ, 

ᐄᖑᖅᑰᖅᑐᖅ, ᑮᓇᐅᔭᓕᕆᓂᕐᒥᒃ ᑐᑭᓯᐅᒪᑎᑦᑎᓗᑕ.  

ᐱᓕᕆᖃᑎᖃᕐᓂᐊᖅᑐᒍᑦ ᐊᓯᖏᓐᓂᒃ 

ᐱᓕᕆᕕᐅᔪᓂᒃ ᑐᑭᓯᒋᐊᕈᑎᒃᓴᖃᖅᐸᑕ ᐊᒻᒪᓗ 

ᖃᐅᔨᒪᑦᑎᐊᕋᓱᐊᕐᓗᑕ ᓄᓇᕗᒻᒥᐅᑦ 

ᐊᑐᐃᓐᓇᐅᒐᓗᐊᕐᒪᖔᑕ ᖃᖓᑐᐃᓐᓇᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐃᓱᒪᒋᔭᕐᓂᒃ ᐅᖃᐅᓯᖃᕋᔪᖕᒪᑦ. ᖁᕕᐊᑉᐳᖓ  

ᒥᓂᔅᑕ ᓴᖅᑮᒻᒪᑦ ᑕᒪᒃᑯᓂᖓ ᑐᑭᓯᒋᐊᕈᑎᓂᑦ 

ᑭᓇᑐᐃᓐᓇᖅ ᐃᓅᒍᓐᓃᖅᑲᑦ ᕿᒪᒍᒪᔭᖏᑦ 

ᑭᓇᑐᐃᓐᓇᕐᒧᑦ ᓇᓗᓴᐃᖅᓯᒪᔪᑦ ᐊᑐᐃᓐᓇᐅᔪᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ ᐊᒻᒪᓗ 

ᐊᐅᓚᑕᐅᓪᓗᑎ ᕿᒻᒪᒃᑕᐅᔪᓄᑦ ᐃᑲᔪᖅᑏᑦ 

ᐊᓪᓚᕝᕕᖓᓄᑦ.  

 

ᐅᖃᒃᑲᓐᓂᕈᓐᓇᖏᑦᑐᖓ ᖃᓄᑎᒋ 

ᐱᒻᒪᕆᐅᑎᒋᒻᒪᖔᑕ ᕿᒪᐃᓂᐊᖅᑐᓄᑦ 

ᐱᓕᕆᐊᕆᔭᐅᖁᔭᐅᔪᓂᑦ ᐸᕐᓇᐅᑏᑦ 

ᖃᐅᔨᒪᒋᐊᕋᓱᐊᕐᓗᒋᑦ ᐃᓚᑎᑦ ᕿᒪᑦᑕᑎᑦ 

ᓇᓗᓇᓐᖏᑦᑎᐊᖅᑐᓂᒃ ᕿᒪᐃᕕᒋᓗᒋᑦ ᐊᒻᒪᓗ 

ᐊᐱᖅᑯᑎᒃᓴᖃᖅᑎᑕᐅᒐᑎᒃ ᑭᒃᑯᑦ ᐱᔪᓐᓇᕐᒪᖔᑕ 

ᑭᓱᒥᓪᓗ, ᐱᓗᐊᖅᑐᒥ ᐱᖁᑎᐅᔪᑦ ᐱᖃᑕᐅᑎᓪᓗᒋᑦ. 

ᑕᒪᓐᓇ ᐊᒃᓱᕈᕐᓇᕈᓐᓇᕐᒪᑦ ᐃᓚᒌᓄᑦ ᐊᒻᒪᓗ 

ᐊᐃᑉᐸᕐᒥᓄᑦ ᓇᒥ ᐊᒻᒪᓗ ᖃᓄᖅ ᑮᓇᐅᔭᓂᒃ 

ᐊᒥᐊᒃᑰᔪᓂᑦ ᐱᔪᓐᓇᕐᒪᖔᑕ.  

 

ᐅᖃᖅᑏ, ᐅᖃᐅᓯᕆᒍᒪᔭᕋ ᑭᖑᓪᓕᕐᒥ 

ᑐᑦᑕᕐᕕᐅᓗᓂ ᑕᐃᒪᐃᑦᑐᓂᒃ ᑐᓴᕋᑦᓴᖃᖁᓪᓗᒍ. 

ᖃᐅᔨᒪᔪᖓ ᑕᒪᓐᓇ ᓂᐅᕕᖃᑦᑕᖅᑐᓄᑦ 

ᑲᒪᒋᔭᐅᓂᕐᒨᖓᓐᖏᒻᒪᑦ ᐊᒻᒪᓗ ᑕᒪᓐᓇ 

ᓴᖅᑭᕆᐊᖃᓚᐅᖅᑕᕋ ᑐᑭᓯᒋᐊᕈᑎᐅᔪᖅ, ᑭᓯᐊᓂᓕ 

ᑕᒪᓐᓇ ᐱᒻᒪᕆᐅᓱᒋᒐᒃᑯ ᒐᕙᒪᒃᑯᑦ 

ᕿᒥᕐᕈᔭᕆᐊᖃᕐᒪᑕ ᓇᓂᓯᓗᑎᒃ ᐊᑕᐅᓯᑦᑕᐃᓐᓇᕐᒥᒃ 

ᐃᓂᒃᓴᐅᔪᒥᒃ ᓲᕐᓗ ᐃᓐᓇᑐᖃᐃᑦ ᐅᖃᓕᒫᒐᖏᓐᓂᒃ, 

ᑮᓇᐅᔭᓕᕆᓂᕐᒧᑦ ᐅᖃᓕᒫᒐᐅᔪᖅ 

ᐃᑲᔪᕈᑕᐅᓂᐊᕐᓗᓂ ᑮᓇᐅᔭᓕᕆᓂᕐᒧᑦ 

ᑐᑭᓯᒋᐊᕈᑎᓂᑦ ᐊᑲᐅᓐᖏᓕᐅᕈᑕᐅᔪᓂᒃ 

ᐱᓗᐊᕐᔭᐃᖅᓯᒪᑎᑕᐅᔪᓐᓇᖅᑐᓂᒃ ᐱᒋᐊᕈᑎᓂᒃ,  

ᐱᖃᓯᐅᑎᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ. 

 

ᐊᒥᓲᕙᓪᓚᐃᒻᒪᑕ ᐊᔾᔨᒌᓐᖏᑦᑐᑦ ᐊᑐᖅᑕᐅᔪᓐᓇᖅᑐᑦ 

ᓄᓇᕗᑦ ᒐᕙᒪᒃᑯᓐᓄᑦ... ᐊᑐᖅᑕᐅᔪᓐᓇᖅᑐᑦ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕈᒪᓂᕐᒧᑦ ᐱᐅᓯᒋᐊᖅᑎᑦᑎᓂᕐᒥᒃ 

ᐃᓅᓯᕆᔭᐅᔪᓂᒃ ᑮᓇᐅᔭᓄᓪᓗ ᐱᕙᒌᔭᕐᓂᕐᒥᒃ 

ᑮᓇᐅᔭᓄᓪᓗ ᖃᓄᐃᓐᖏᑦᑎᐊᕈᓐᓇᕐᓂᖏᓐᓄᑦ 

ᓄᓇᕗᒻᒥᐅᑦ. ᑖᓐᓇ 

ᐅᖃᐅᓯᑐᐃᓐᓇᕆᑐᐃᓐᓇᓕᖅᑲᕋ. ᓇᓗᓇᓐᖏᑦᑐᖅ 

ᒥᓂᔅᑕᓕᒫᑦ ᑐᓵᒻᒪᑕ ᐊᒻᒪ ᓂᕆᐅᓇᖅᐳᖅ 

ᐊᐅᓚᑦᑎᔪᖃᕐᓂᐊᕆᐊᔅᓴᖅ ᑕᒪᑐᒥᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᒪᓂᕋᔭᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 446 - 6(2): ᐅᖓᓯᒃᑐᒥ 

ᐃᖅᑲᓇᐃᔭᕐᓂᖅ  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᓱᕈᒪᓂᐊᖅᑐᖓ ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ.   

 

ᑕᐃᒪ ᐅᖃᓚᐅᕋᒪ ᐃᑉᐸᒃᓴᖅ ᑖᒃᑯᐊ ᒐᕙᒪᒋᔭᕗᑦ 

ᐃᖅᑲᓇᐃᔭᖅᑎᖃᕐᓂᖅᓴᐅᔭᕆᐊᖃᖅᑰᕐᒪᑕ ᑕᒪᒃᑯᐊ 

ᐃᓐᓄᒃᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐱᐅᓯᒋᐊᖁᓪᓗᒋᑦ ᐱᔨᑦᑎᕈᑕᐅᖃᑦᑕᕐᓃᑦ 

ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥᐅᓄᑦ. 

 

ᑕᒪᓐᓇ ᖃᓂᒪᓐᓇᖅ ᐱᒋᐊᓚᐅᖅᑎᓐᓇᒍ, ᓄᓇᕗᑦ 

ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 

ᐱᓕᕆᐊᖃᓪᓗᐊᑕᓚᐅᖅᐳᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᑦ. ᐱᒋᐊᓕᓵᖅᑎᓪᓗᒍ  

ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᑕᑯᓚᐅᖅᐳᒍᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᕆᐊᖃᖅᖢᑎᒃ ᐅᖓᓯᒋᔭᐅᔪᒦᓪᓗᑎᒃ. 

ᑕᒪᓐᓇ ᓇᓗᓇᕈᓐᓃᖅᑎᑦᑎᓯᒪᕗᖅ ᐃᓚᖏᑦ 

ᐃᖅᑲᓇᐃᔮᑦ ᓄᓇᕗᒻᒥ ᐱᓕᕆᐊᖑᔪᓐᓇᕐᓂᖏᓐᓂᒃ 

ᐅᖓᓯᒋᔭᐅᔪᒦᓪᓗᑎᒃ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᕈᓐᓇᖅᖢᑎᒃ 

ᐅᖓᓯᒋᔭᐅᔪᒦᓪᓗᑎᒃ. ᐅᖃᖅᑏ, ᒪᒥᐊᓇᖅᑑᒐᓗᐊᖅ 

ᓄᓇᕗᑦ ᒐᕙᒪᒃᑯᖏᑦ ᓄᖅᑲᖓᓯᒪᒻᒪᑕ ᐊᓪᓛᑦ 

ᑕᒫᓂ.  

 

ᐊᕕᒃᑐᖅᓯᒪᔪᓂ ᑲᓇᑕᒥ ᓄᓇᕗᑦ  

ᐅᖓᓯᒃᑐᒦᒃᑲᓗᐊᕐᓗᓂ ᐃᖅᑲᓇᐃᔭᕈᓐᓇᓂᕐᒧᑦ  

ᐊᑐᐊᒐᖃᓐᖏᑦᑐᑑᕗᖅ ᐊᑐᖅᑕᐅᔪᖅ  

ᐃᖅᑲᓇᐃᔭᖅᑎᓕᒫᓪᓗ ᐃᖅᑲᓇᐃᔭᕆᐊᖃᓕᖅᑎᑐᑦ  

ᒐᕙᒪᒃᑯᑦ ᐊᓪᓚᕝᕕᖏᓐᓂ. ᐅᖃᖅᑎᑦᑎᔩ, 

ᓄᓇᕐᔪᐊᕐᒥ ᐱᓕᕆᐊᑦ ᐅᑎᔾᔮᓐᖏᑦᑐᑦ 2019−ᒥ 

ᐱᓕᕆᐊᖑᓚᐅᖅᓯᒪᔪᒧᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᑕᐃᒪᐃᑦᑕᕆᐊᖃᓐᖏᑦᑐᑦ. 

ᐅᖓᓯᑦᑐᒥ ᐃᖅᑲᓇᐃᔭᕐᓂᖅ ᐊᒻᒪᓗ 

ᐊᓯᔾᔨᕋᔅᓴᐅᔪᓂᑦ ᐃᖅᑲᓇᐃᔭᕐᕕᒻᒥ ᑕᒫᓃᒻᒪᑦ ᐊᒻᒪᓗ 

ᒐᕙᒪᒃᑯᑦ ᐱᔪᓐᓇᑎᑦᑎᔭᕆᐊᖃᖅᑯᑦ ᐅᕝᕙᓘᓐᓃᑦ 

ᔭᒐᐃᑐᐃᓐᓇᕆᐊᖃᖅᑯᑦ ᐃᖅᑲᓇᐃᔭᖅᑎᓂᑦ.  

 

ᐃᒃᐸᒃᓴᖅ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐅᖃᐅᓯᖃᓚᐅᕐᒪᑦ ᐊᓯᔾᔨᕈᓐᓇᖅᑐᒥᒃ 

ᐃᖅᑲᓇᐃᔭᕐᕕᐅᔪᒧᑦ ᐊᑐᐊᒐᐅᔪᒥᒃ ᑕᒪᒃᑯᐊ 

ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕈᓐᓇᕐᓗᑎᒃ 

ᓇᒥᑐᐃᓐᓇᖅ ᓄᓇᕗᒻᒥ ᐃᖅᑲᓇᐃᔭᑐᐊᖅᐸᑕ 

ᓄᓇᕗᑦ ᒐᕙᒪᒃᑯᖏᓐᓂᑦ. ᐃᖅᑲᓇᐃᔭᖅᑏᑦ 

ᑎᑎᕋᕐᕕᖕᒦᑦᑕᕆᐊᖃᖅᑐᑦ ᑕᑯᒃᓴᐅᑎᑦᑎᕗᑦ 

ᐊᐅᓚᑦᑎᔾᔪᑎᓂᒃ−ᑐᓐᖓᕕᓕᖕᒥᒃ ᐱᓕᕆᔾᔪᓯᕐᒥᒃ 

ᒪᓕᓐᖏᖦᖢᓂᓗ ᐃᖅᑲᓇᐃᔭᖅᑎᐅᓂᕐᒧᑦ ᐃᓱᒪᒥᓂᒃ 

ᓂᕈᐊᕆᔭᒥᓂᒃ. 

 

ᐊᐱᕆᔪᒪᕙᕋ ᒥᓂᔅᑕ ᓇᓗᓇᐃᖅᓯᖁᓪᓗᒍ 

ᐱᔾᔪᑎᒋᔭᖓᓂᒃ ᓯᕗᓪᓕᐅᔾᔭᐅᖁᓪᓗᒍ 

ᐊᓯᔾᔨᕋᔅᓴᐅᔪᖅ ᐃᖅᑲᓇᐃᔭᕐᕕᓐᓄᑦ ᐊᑐᐊᒐᖅ, 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᖃᖅᑐᑎᒃ 

ᓇᓗᓇᐃᖅᑕᐅᓯᒪᔪᒥᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒥᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒎᓕᖅᑐᖅ) ᖁᕕᐊᑉᐳᖓ 

ᐊᐱᖅᑯᑎᒋᒐᕕᐅᒃ. ᐅᖃᓚᐅᕋᒪ, ᐊᓯᔾᔨᒐᒃᓴᐅᔪᖅ 

ᐃᖅᑲᓇᐃᔭᕐᕕᐅᔪᓄᑦ ᐊᑐᐊᒐᖅ ᓴᖅᑭᓛᓕᖅᑐᖅ 

ᒫᓐᓇᕈᓗᒃ ᐊᒻᒪᓗ ᓄᑖᖑᓪᓗᓂ ᒐᕙᒪᒃᑯᓐᓄᑦ. ᐄ, 

ᑐᑭᓯᔭᒃᑯᑦ ᑕᒪᒃᑯᐊ ᐃᓚᖏᑦ ᐃᓄᐃᑦ ᐅᖃᖃᑦᑕᕐᒪᑕ 

ᐃᖅᑲᓇᐃᔭᕆᐊᖃᕐᓂᕋᖅᑐᑎᒃ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖏᓐᓂ. ᐃᓱᒪᒋᔭᕆᐊᖃᕐᒥᔭᕗᑦᑕᐅᖅ 

ᐃᓚᖏᑦ ᓯᐊᒻᒪᑎᕐᕕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ 

ᐊᓪᓚᕝᕕᖏᑦ, ᐃᓚᖏᑦ ᑕᐃᒃᑯᐊ ᐊᓪᓚᕝᕕᐅᔪᑦ 

ᐊᑐᖅᑕᐃᓐᓇᐅᓐᖏᒻᒪᑕ. ᑕᒪᓐᓇ 

ᐃᓱᒪᒋᒋᐊᕆᐊᖃᖅᐸᕗᑦ.  

 

ᐊᒻᒪᓗ, ᐅᖃᐅᓯᖃᓕᕋᐃᒐᑦᑕ ᐅᖓᓯᑦᑐᒥ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥᒃ, ᑕᒪᓐᓇ 

ᐃᓱᒪᒋᒋᐊᖃᕐᒥᔭᕗᑦ ᐊᒻᒪᓗ ᐃᓱᒪᒋᓗᒍ ᖃᓄᖅ 

ᓯᐊᒻᒪᑎᕐᕕᐅᓯᒪᔪᑦ ᐊᓪᓚᕝᕖᑦ ᐊᐅᓚᓂᖃᕐᒪᖔᑕ. 

ᐃᓱᒪᒋᔭᕆᐊᖃᕐᒥᔭᕗᑦ ᖃᓄᖅ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᒪᖔᑕ ᐱᓕᕆᔪᓐᓇᕐᓂᖏᑦ ᒪᓕᒡᓗᒋᑦ, 

ᖃᓄᑎᒋ ᐱᓕᕆᑦᑎᐊᖅᑎᒋᖕᒪᖔᑕ ᑎᑎᕋᕐᕕᐅᑉ 

ᓯᓚᑖᓂ. ᑕᒪᒃᑯᐊ ᐃᓱᒪᒋᔭᕆᐊᖃᖅᑕᕗᑦ. 

ᕿᒥᕐᕈᒻᒥᔪᒍᑦ ᐅᖓᓯᑦᑐᒥ ᐃᖅᑲᓇᐃᔭᕐᓂᕐᒧᑦ 

ᐊᑐᐊᒐᕐᒥᒃ, ᑭᓯᐊᓂ ᐊᑦᔨᒌᖏᑦᑐᓂᒃ 

ᐊᑐᕆᐊᖃᖅᑐᒍᑦ ᑕᒪᑐᒧᖓ ᖃᓄᖅ 

ᑲᔪᓯᑦᑎᐊᕐᓂᖃᕈᓐᓇᕐᒪᖔᖅ ᒥᑭᔫᑕᐅᓂᖅᓴᓂ 

ᓄᓇᓕᖕᓂ, ᐊᖏᕐᕋᐅᔪᓂ. ᑕᒪᒃᑯᐊ 

ᐃᓱᒪᒋᔭᕆᐊᖃᖅᑕᕗᑦ. 

 

ᑖᒃᑯᐊ ᐃᖅᑲᓇᐃᔭᕐᕕᐅᔪᑦ ᐊᑐᐊᒐᖓᑦ 

ᐱᒋᐊᕈᑎᑦᑎᐊᕙᐅᓱᒋᕙᕋ ᖃᓄᖅ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔮᓂ ᐃᓐᓄᐃᓯᒪᒐᓗᐊᕐᒪᖔᑕ 

ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᒥᓂᔅᑕ ᖁᔭᓕᔭᕋ ᑭᐅᒻᒪᑦ ᑕᐃᒫᒃ. ᑕᐃᒃᑯᐊ 

ᐃᖅᑲᓇᐃᔭᕐᕖᑦ ᓇᒥ ᐃᖅᑲᓇᐃᔭᕐᒪᖔᑕ 

ᐊᓯᔾᔨᖅᑕᕈᓐᓇᓂᕐᒧᑦ ᐊᑐᐊᒐᖓᑦ,  

ᐱᒋᐊᕈᑎᔅᓴᑦᑎᐊᕙᐅᒻᒪᑦ ᑖᓐᓇ ᖃᐅᔨᒪᔭᕋ, ᐊᒻᒪ 

ᐱᕙᓪᓕᐊᔪᕕᔾᔪᐊᕌᓘᖁᔭᕋᓗᐊᕋ ᐊᒥᓲᓂᖅᓴᓂᓪᓗ 

ᐊᑐᐊᒐᕐᓂᑦ ᑕᐃᒪᐃᑦᑐᓂᑦ ᐊᑐᐃᓐᓇᕈᐃᓗᓯ 

ᐅᖓᓯᑦᑐᒥ ᐃᖅᑲᓇᐃᔭᕈᓐᓇᓂᕐᒨᖓᔪᓂᑦ.  

 

ᐅᖃᖅᑏ, ᓄᕙᔾᔪᐊᕐᓇᖅᑕᖃᓚᐅᖅᑎᓪᓗᒍ, 

ᐊᒥᓱᑲᓪᓚᐃᑦ ᐃᖅᑲᓇᐃᔭᕐᕖᑦ ᑎᒥᐅᔪᓪᓗ 

ᐊᔾᔨᒋᓐᖏᑕᖓᓂ ᐃᖅᑲᓇᐃᔭᕐᕕᓐᓂ 

ᐋᖅᑭᑦᑎᕆᕙᓪᓕᐊᓕᕐᖓᑕ ᐊᑐᖅᐸᓪᓕᐊᓗᑎᑦ 

ᐅᖓᓯᒃᑐᒥ ᐃᖅᑲᓇᐃᔭᕐᓂᕐᒧᑦ ᐊᒻᒪᓗ 

ᐊᓯᔾᔨᕈᓐᓇᓂᕐᒥᒃ. ᐅᓪᓗᒥ ᐃᖅᑲᓇᐃᔭᖅᑎᓂᑦ 

ᐱᒍᒪᔪᑯᓗᐊᐲᑦ ᐃᒫᒃ 

ᐃᖅᑲᓇᐃᔭᕐᕕᖃᖅᑎᑎᓐᖏᑦᑐᐃᑦ 

ᐊᓯᔾᔨᖅᑕᕈᓐᓇᖅᑐᓂᑦ ᕿᒪᑦᑕᐅᖃᑦᑕᓕᕐᖓᑕ. 

 

ᖃᖓᑦᑎᐊᖅ ᖃᐅᔨᓴᕈᑕᐅᓚᐅᖅᑐᑦ 

LinkedIn−ᑯᓐᓂᓐᖔᖅᑐᑦ ᑕᑯᒃᓴᐅᑎᑦᑎᕗᑦ 

ᐅᖓᓯᒃᑐᒦᑦᑐᑦ ᐃᖅᑲᓇᐃᔮᒃᓴᑦ 15%-ᓂᖏᓐᓂᒃ 

ᑎᑎᕋᖅᓯᒪᓪᓗᑎᒃ ᑭᓯᐊᓂ 50%−ᖏᓐᓂᒃ 

ᐱᑎᑕᐅᓪᓗᑎᒃ ᐃᖅᑲᓇᐃᔮᖅᑖᕋᓱᒃᑎᑕᐅᔪᓂᒃ.  

 

ᐅᖃᖅᑏ, ᑕᒪᒃᑯᐊ ᐃᖅᑲᓇᐃᔭᖅᑎᒻᒪᕆᐅᔪᑦ  

ᐃᖅᑲᓇᐃᔭᕈᒪᔪᑦ ᐃᓐᓄᒐᕐᓇᓐᖏᑦᑐᓄᑦ ᓯᕗᒧᑦ 

ᐃᓱᒪᒃᓴᕐᓯᐅᕐᓂᕐᒧᑦ ᑲᒻᐸᓂᐅᔪᓂᒃ ᐊᒻᒪᓗ 

ᓇᓂᓯᓴᕋᐃᒍᓐᓇᖅᑐᑎᒃ ᑲᒻᐸᓂᐅᔪᓂᒃ ᐊᒻᒪᓗ 

ᐋᖅᑭᒋᐊᕈᓐᓇᑎᑦᑎᔪᓂᑦ ᐃᖅᑲᓇᐃᔭᕐᕕᖏᓐᓂ 

ᐱᖔᕈᒪᕗᑦ.   

 

ᐅᖃᖅᑏ, ᒐᕙᒪᕗᑦ ᐊᐅᓚᓂᖃᕐᒪᑦ 60%-ᑲᓴᖏᓐᓂ 

ᐃᖅᑲᓇᐃᔭᖅᑎᖃᖅᑐᑎᑦ. ᑕᒪᓐᓇ 

ᐊᑦᑐᐃᓂᕐᓗᓐᓂᖃᕐᒪᑦ ᐃᖅᑲᓇᐃᔭᖅᑎᑎᓐᓄᑦ, 

ᐱᔨᑦᑎᕋᐅᑎᑦᑎᓐᓄᑦ, ᐊᒻᒪᓗ ᓄᓇᕗᓕᒫᒧᑦ.  

 

ᒥᓂᔅᑕ ᐊᐱᕆᔪᒪᔭᕋ: ᐃᓕᓴᖅᓯᕚ ᑕᒪᒃᑯᐊ 

ᐅᖓᓯᒃᑐᒥᑦ ᐃᖅᑲᓇᐃᔭᖅᑕᐅᖃᑦᑕᖅᑐᑦ ᐊᒻᒪᓗ 

ᐋᖅᑭᒋᐊᕐᕕᐅᔪᓐᓇᖅᑐᑦ, ᐃᖅᑲᓇᐃᔮᖅᑖᕈᒪᓂᖏᑦ 

ᐊᒻᒪᓗ ᒫᓐᓇ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓄᖅᑲᖓᑎᑦᑎᖃᑦᑕᕐᒪᑕ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕆᔭᑦᑎᓐᓂᑦ ᐊᒻᒪᓗ 

ᐱᔨᑦᑎᕋᕈᓐᓇᕐᓂᑦᑎᓐᓂᑦ ᓄᓇᕗᒻᒥᐅᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᐃᑲᔪᖅᑐᓐᖏᓪᓗᒍ ᑕᒪᓐᓇ 

ᐱᓐᖏᑕᕋ, ᑭᓯᐊᓂ, ᐅᖃᖅᑲᐅᒐᒪ ᑖᒃᑯᐊ ᓄᑖᕐᒥᑦ 

ᑲᒪᒋᔭᖃᖅᐸᓪᓕᐊᒐᑦᑕ ᐃᖅᑲᓇᐃᔭᕈᓐᓇᕐᓂᕐᒥᒃ 

ᓄᓇᓖᑦ ᐃᖅᑲᓇᐃᔭᕐᕕᐅᔪᓐᓇᖅᑐᐃᑦ ᓯᓚᑖᓂ. 

 

ᐅᓇ ᐃᓱᒪᒋᒋᐊᒃᑲᓐᓂᕆᐊᖃᕐᒥᒐᑦᑎᒍᑦ,  

ᐅᖃᖅᑲᐅᒐᕕᑦ ᐃᖅᑲᓇᐃᔮᔅᓴᐃᑦ 

ᐱᔭᐅᒍᓐᓇᖃᑦᑕᓐᖏᑦᑐᐃᑦ (ᑐᓵᔨᑎᒎᓕᖅᑐᖅ) 

ᐃᓐᓄᒐᕐᓂᖏᑦᑐᑦ ᐃᖅᑲᓇᐃᔮᔅᓴᐃᑦ, ᐅᖃᖅᑲᐅᒐᕕᑦ, 

ᑖᓐᓇᑦᑕᐅᖅ ᐃᓚᒋᒻᒥᒻᒪᒍᑦᑕᐅᖅ 

ᐃᓐᓄᐃᒍᓐᓇᖃᑦᑕᓐᖏᓐᓂᕗᑦ. 

ᐃᓱᒪᖃᕆᐊᖃᖅᓯᒪᒻᒥᒐᑦᑕᑦᑕᐅᖅ 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ 

ᐋᖅᑭᒋᐊᑦᑎᐊᒃᑲᓐᓂᕈᓐᓇᕐᒪᖔᑦᑕ 

ᐃᖅᑲᓇᐃᔭᕐᕕᐅᔪᓂᑦ ᐃᓗᐊᓂ. 

ᐅᓇ ᐅᖃᐅᓯᕆᓯᓐᓈᕐᓗᒍ, ᒐᕙᒪᐅᓪᓗᑕ 

ᐃᓱᒪᒋᒋᐊᖃᕐᓂᕗᑦ ᑖᒃᑯᐊ ᐅᖃᐅᓯᕆᖅᑲᐅᒐᒃᑭᑦ 

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᑦ ᓯᐊᒻᒪᖅᑎᑕᐅᓂᖏᑦ 

(ᑐᓵᔨᑎᒎᕈᓐᓂᖅᑐᖅ) ᑖᓐᓇ 

ᐃᓱᒪᒋᒋᐊᖃᕐᓂᐊᕋᑦᑎᒍᑦ. ᐊᒻᒪᓗ 

(ᑐᓵᔨᑎᒎᓕᖅᑐᖅ) ᐊᕕᑦᑐᖅᓯᒪᓂᖓ 

(ᑐᓵᔨᑎᒎᕈᓐᓂᖅᑐᖅ) 23, ᑖᓐᓇᑦᑕᐅᖅ 

ᐃᓱᒪᒋᒋᐊᖃᕐᓂᐊᕐᒥᒻᒪᑦ ᒪᓕᑦᑎᐊᕋᓗᐊᕐᒪᖔᑦᑕ.  

ᒐᕙᒪᐅᓪᓗᑕ ᐊᔾᔨᒌᓐᖏᑦᑑᑕᓂᑦ ᐃᓱᒪᒋᔭᔅᓴᓂᑦ 

ᐱᒍᑦᑕ ᖁᕕᐊᓇᖅᑐᖅ, ᑭᓯᐊᓂ 

ᐃᖅᑲᓇᐃᔭᖅᑎᑭᖅᓱᓐᓂᕗᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᐊ ᒫᓐᓇ 

ᐃᓱᒪᒋᒋᐊᖃᕐᒥᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓕᔭᕋ ᑭᐅᒻᒪᑦ ᑕᐃᒫᒃ, ᑭᓯᐊᓂ ᓱᓕ, 

ᐱᒻᒪᕆᐅᓂᖓᓂᒃ ᐅᖃᐅᓯᖃᕈᒪᔪᖓ ᒐᕙᒪᑦᑕ 

ᐃᖅᑲᓇᐃᔭᖅᑎᑭᔅᓱᕐᓂᖓ. ᑐᑭᓯᓯᒪᔪᖓ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᔪᑦ 

ᐊᓯᔾᔨᑲᐃᓐᓇᓂᐊᖅᑑᒐᓗᐊᖅ ᐊᕐᕌᒍᑕᒫᖅ, ᑭᓯᐊᓂ 

ᓄᓇᕗᑦ ᒐᕙᒪᖓ ᐊᑐᖃᑦᑕᓕᕐᖓᑦ ᐱᖓᓱᓂᑦ 

ᐊᕐᕌᒍᓂᑦ ᑐᖏᓕᕇᑦᑐᓂᑦ ᐃᓐᓄᑦᑕᐅᓯᒪᔪᖁᑎᖏᑦ 

ᖃᑦᑏᓐᓇᕈᕆᐊᖅᐸᓪᓕᐊᓯᒪᒻᒪᑕ ᐊᕐᕌᒍᓂᒃ 

ᐱᖓᓱᓂᑦ ᐊᓂᒍᖅᑐᓂᑦ.  

 

ᐅᖃᖅᑏ, ᐊᕐᕌᒍᑦ ᐱᖓᓱᑦ ᐊᓂᒍᖅᑐᓂᑦ, 

ᐃᖅᑲᓇᐃᔭᖅᑎᕗᑦ 10%-ᓂᑦ ᐃᓚᓐᖓᖅᓯᒪᔪᐃᑦ  

ᑕᐃᒪᓐᖓᓂᓕᒫᕐᓗ ᐱᓕᕆᕕᖃᓕᖅᑐᒍᑦ 

ᐊᕝᕙᐅᓐᖏᒻᒪᕆᑦᑐᓂᑦ ᐃᖅᑲᓇᐃᔮᖁᑎᖏᓐᓂᒃ 

ᐃᓐᓄᒃᓯᓯᒪᓐᖏᑦᑐᑦ ᐱᓕᕆᔪᐃᑦ. ᐊᕝᕙᓪᓗᐊᖏᑦ 

ᐃᓐᓄᔅᓯᒪᓐᖏᑦᑐᑦ ᐅᕝᕙᓘᓐᓃᑦ  

ᐃᓐᓄᒃᑕᐅᔪᓐᓇᓐᖏᒻᒪᑕ. ᐅᖃᖅᑏ, ᑕᕝᕙ ᑖᓐᓇ 

ᓴᖅᑭᔮᖅᑎᑦᑎᕗᖅ ᐊᓯᐅᔨᕙᓪᓕᐊᓕᕋᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᓱᒃᑲᓕᔪᐊᓗᒻᒥᒃ. 

 

ᐅᖃᖅᑏ, ᐅᑉᐱᕈᓱᓪᓚᕆᒃᑲᒪᑦᑕᐅᖅ 

ᐃᖅᑲᓇᐃᔭᖅᑎᓄᑦ ᓵᓐᖓᓂᖅᓴᐅᒋᐊᖃᕋᓗᐊᖅᑐᒍᑦ 

ᒐᕙᒪᐅᓪᓗᑕ ᐊᒻᒪᓗ ᐊᕕᑦᑐᖅᓯᒪᓂᖏᑦ ᑲᓇᑕᐅᑉ 

ᑕᐃᒪᐃᓕᐅᖃᑦᑕᓕᕐᖓᑕ ᒐᕙᒪᑐᖃᒃᑯᓗᑦᑕᐅᖅ. 

ᓄᑖᓂᑦ ᐋᖅᑭᒋᐊᖅᓯᒪᔪᓂᑦ  

ᐃᖅᑲᓇᐃᔭᕈᓐᓇᕐᓂᐅᔪᓂᑦ ᑎᒍᓯᓪᓚᕆᖃᑦᑕᓕᕐᖓᑕ 

ᐊᒻᒪᓗ ᐃᖅᑲᓇᐃᔭᕈᒪᓂᖃᓕᖅᑐᑎᑦ.  

 

ᒥᓂᔅᑕᓕ ᐊᐱᕆᒍᒪᓕᖅᑲᕋ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓄᓇᕗᑦ ᒐᕙᒪᖓ 

ᐃᑲᔪᖅᓰᓯᒪᒻᒪᖔᖅ ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔭᕈᓐᓇᕐᕕᐅᔪᓂᑦ ᐊᓯᐊᓂᒃ ᐊᖏᕐᕋᒥ 

ᐃᖅᑲᓇᐃᔭᕈᓐᓇᖅᑎᑕᐅᓂᕐᒥᓪᓗ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒃᑯᓂᖓ 

ᓇᓗᓇᐃᔭᐃᒋᐊᕋᕕᑦ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐅᖃᐅᓯᑦᑎᐊᕚᓗᒋᕋᑖᖅᑕᑎᑦ ᐃᖅᑲᓇᐃᔮᓂᑦ 

ᐊᓯᐅᔨᔪᐊᓘᕙᒃᑲᑦᑕ ᐊᒥᓱᓂᑦ ᑖᓐᓇ 

ᐅᖃᐅᓯᕆᑦᑎᐊᕋᑖᕋᕕᐅᒃ. ᐊᒻᒪᑦᑕᐅᖅ, 

ᐃᓐᓇᐅᓂᕐᒥᓄᑦ ᓄᖅᑲᖃᑦᑕᒥᒻᒪᑕ 

ᓄᖅᑲᑐᐃᓐᓇᑐᐃᓐᓇᒐᓛᓘᕙᓐᖏᒻᒪᑕ. ᑕᒪᒃᑯᐊ 

ᐱᒻᒪᕆᐅᓂᖅᐸᐅᖃᑕᐅᕗᑦ ᐃᓱᒪᒋᒋᐊᖃᖅᑕᕗᑦ 

ᖃᓄᖅ ᐃᓐᓄᒐᓱᐊᕐᒪᖔᑦᑎᒍ.  

 

ᐃᖅᑲᓇᐃᔭᖅᑎᑭᔅᓱᓯᓐᓈᕐᒥᒐᑦᑕᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑰᓪᓗᑕ. ᐅᕙᒍᑦᑕᐅᖅ 

ᕿᓂᕋᓱᒃᑲᓗᐊᕐᒥᔪᒍᑦᑕᐅᖅ ᖃᓄᖅ 

ᐃᓐᓄᒍᓐᓇᕐᒪᖔᑦᑎᒍᑦ ᐱᓕᕆᕕᑦᑎᓐᓂ 

ᐃᖅᑲᓇᐃᔮᖁᑎᕗᑦ ᐊᓯᑦᑎᓐᓂᓪᓗᑦᑕᐅᖅ ᒐᕙᒪᑉ 

ᐱᓕᕆᕕᖏᑕ ᐃᖅᑲᓇᐃᔮᖁᑎᖏᓐᓂᑦ, ᑭᓯᐊᓂ, 

ᐅᖃᖅᑲᐅᒐᒪ, ᐃᓱᒪᒐᓱᒋᐊᖃᖅᑐᒍᑦ ᖃᓄᕐᖑᓇ 

ᐃᑲᔪᖅᓯᕈᓐᓇᖅᑲᕗᑦ ᓄᓇᕗᑦ ᒐᕙᒪᖓᑕ ᓯᓚᑖᓂ 

ᐃᖅᑲᓇᐃᔭᕈᓐᓇᕐᓂᖅ, ᑖᓐᓇ ᒫᓐᓇᐅᔪᖅ  

ᑭᐅᔾᔪᑎᒋᒍᓐᓇᓐᖏᑕᕋ ᐱᔾᔪᑎᒋᓪᓗᒍ 

ᖃᐅᔨᓴᖅᑳᕋᓱᒍᒪᒐᑦᑎᒍᑦ ᑖᓐᓇ ᓯᕗᓪᓕᖅᐹᖅ 

ᐊᓯᔾᔨᖅᑕᕈᓐᓇᖅᑐᒥᒃ ᐃᖅᑲᓇᐃᔭᕐᕕᖃᕈᓐᓇᖅᑐᓂᑦ 

ᐊᑐᐊᒐᖓᑦ. ᑐᐊᕕᐅᑎᒋᒍᓐᓇᓐᖏᑕᕗᑦ. ᒫᓐᓇ 

ᐅᓪᓗᒥ ᓵᓐᖓᔭᕗᑦ ᑲᒪᒋᒋᐊᖃᕋᑦᑎᒍᑦ.  

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪᐃᓛᒃ, ᐃᖅᑲᓇᐃᔮᖁᑎᖃᕋᑦᑕ 

ᐊᕐᕌᒍᒐᓛᓗᓐᓂᒃ ᐃᓐᓄᑦᑕᐅᓚᐅᖅᓯᒪᓐᖏᑦᑐᓂᑦ.  

ᐃᓱᒪᒋᒋᐊᖃᕋᑦᑎᒍ ᐃᓐᓄᒍᓐᓇᖅᑕᕗᑦ ᒫᓐᓇ 

ᐱᓕᕆᐊᕆᖅᑳᕋᓱᐊᕋᑦᑎᒍᑦ ᐊᒻᒪ 

ᐃᓱᒪᒋᔭᑦᑎᐊᕚᓗᓐᓂᑦ ᖃᐃᑦᑎᔭᐅᕙᒃᑲᓗᐊᖅᑐᒍᑦ,  

ᑭᓯᐊᓂ ᒫᓐᓇ ᑖᓐᓇ ᐅᖃᐅᓯᕆᕋᑖᖅᑕᖓ 

ᐱᒍᓐᓇᓐᖏᑲᓚᐅᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 447 - 6(2): ᐃᓐᓄᒃᑕᐅᓂᖏᑦ 

ᐃᓄᓕᕆᔨᓄᑦ ᐃᖅᑲᓇᐃᔮᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ,  

ᐃᓕᑕᕆᒃᑲᓐᓂᕈᓐᓇᕋᕕᓐᖓ. ᑖᓐᓇ 

ᐊᐱᖅᓲᑎᒋᔪᒪᔭᕋ ᐃᓚᒌᑦᑐᑦ ᐱᔨᑦᑎᖅᑕᐅᓂᖏᖕᓄᑦ 

ᐃᓄᓕᕆᔨᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᐃᓄᓕᕆᔩᑦ ᐱᒻᒪᕆᓪᓚᕆᐊᓗᒻᒥᒃ 

ᐃᖅᑲᓇᐃᔮᖃᕐᖓᑕ ᓄᓇᓕᑦᑎᓐᓂ ᐃᑲᔪᖅᓰᐸᑦᑐᑎᒃ,  

ᐊᔪᓛᖑᔪᓂᑦ ᓄᓇᖅᑲᑎᑦᑎᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐅᓕᕐᒪᖔᑕ 

ᐃᓄᓕᕆᔩᑦ ᐃᓂᖏᑦ ᐃᓐᓄᑦᑕᐅᓯᒪᓐᖏᑦᑐᑦ. 

ᓄᓇᕗᓕᒫᒥ ᐅᓪᓗᒥ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᒐᕙᒪᒃᑯᓐᓂ ᒫᓐᓇ 

(ᑐᓵᔨᑎᒎᓕᖅᑐᖅ) ᑮᓇᐅᔭᖃᖅᑎᑕᐅᔪᑦ 

ᐃᖅᑲᓇᐃᔮᖑᔪᐃᑦ (ᑐᓵᔨᑎᒎᕈᓐᓃᖅᑐᖅ) ᑲᑎᑦᑐᒋᑦ 

47. ᐃᖅᑲᓇᐃᔭᖅᑎᖃᖅᑐᒍᑦ ᐃᓄᓕᕆᔨᓂᒃ 26 

ᒫᓐᓇᒧᑦ ᐊᒻᒪᓗ 21 ᓱᓕ ᐱᔭᐅᓯᒪᓐᖏᑦᑐᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᑖᒃᑯᐊ ᒫᓐᓇ 

ᐃᓚᖏᑦ ᐃᖅᑲᓇᐃᔭᕐᕕᐅᔪᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ, ᑭᐅᔪᓐᓇᕋᖕᓂ ᑖᓐᓇ. (ᑐᓵᔨᑎᒍᓕᖅᑐᖅ) 

ᐅᖃᖅᑏ, ᑕᒪᒃᑮᒃ ᓄᓇᓖᒃ ᑭᒡᒐᖅᑐᖅᑖᒃᑲ 

ᐃᓄᓕᕆᔨᖏᑦ ᐃᖅᑲᓇᐃᔮᖏᒃ 

ᐃᓐᓄᒃᑕᐅᓯᒪᓐᖏᒻᒪᑎ. ᐱᒻᒪᕆᐊᓘᔪᖅ ᑕᐃᒪᐃᑦᑐᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᐃᓐᓇᕆᐊᖃᕐᖓᑕ. 

ᑕᐃᒫᒃ ᑕᑎᒋᔭᐅᓕᖃᑦᑕᕈᓐᓇᕐᓂᐊᕐᖓᑕ 

ᐃᖅᑲᓇᐃᔭᖅᑏᑦ. 

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐸᕐᓇᐅᑎᖃᕐᒪᖔᖅ 

ᐅᓪᓗᓕᒫᖅ ᐃᓄᓕᕆᔨᑖᖅᑎᑦᑎᓛᕐᓗᓂ ᓴᓪᓕᕐᒥᒃ 

ᓇᐅᔮᕐᒥᓪᓗ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊᒃ ᓄᓇᓖᒃ ᖃᐅᔨᒪᔮᒃᑲᒃ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐅᕝᕙᓗᓐᓃᑦ  

ᓯᓚᑖᓂ ᕿᒥᕐᕈᔭᐅᓗᐊᓐᖑᐊᖃᑦᑕᕐᖓᑕ. ᑭᓯᐊᓂ,  

ᐅᖃᐅᓯᕆᔭᐃᑦ ᐱᐅᒋᔭᕋ ᐱᔾᔪᑎᒋᓪᓗᒍ 

ᐃᓄᓕᕆᔨᑭᖅᓱᕋᑦᑕ ᓇᒥᓕᒫᖅ ᓄᓇᕗᒻᒥᑑᓐᖏᑦᑐᖅ. 

ᑲᓇᑕᒥᑦᑕᐅᖅ, ᑖᓐᓇ ᐃᓱᒫᓘᑎᒋᓗᐊᕋᑦᑎᒍᑦ 

ᐱᓗᐊᖅᑐᒥᒃ ᑲᒪᒋᔭᐅᒋᐊᖃᓗᐊᓐᖑᐊᖅᑐᐃᑦ,  

ᕿᒥᕐᕈᔭᐅᒃᑲᓐᓂᕆᐊᖃᖅᑐᐃᑦ, ᐊᒻᒪᓗ ᐃᓚᖓᒍᑦ 

ᐊᓪᓗᖅᑕᐅᓲᑦ ᖃᓄᖅ, ᑕᑯᔭᐅᓐᖐᓐᓇᖃᑦᑕᖅᑐᐃᑦ 

ᐃᓚᖓᒍᑦ. ᐊᔅᓱᐊᓗᒃ ᐃᓲᒫᓘᑎᐅᒻᒪᑦ ᐃᓛᒃ, 

ᐃᓄᓕᕆᔨᒃᑯᓐᓄᑦ. 

 

ᑖᒃᑯᐊ ᖃᐅᔨᒋᐊᑦᑎᐊᕈᓐᓇᖅᑕᒃᑲ 

ᐃᖅᑲᓇᐃᔭᖅᑎᖏᑦ ᖃᓄᐃᓕᖓᓪᓚᕆᒻᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑖᓐᓇ ᖃᐅᔨᓴᑦᑎᐊᕐᓂᐊᓂᕋᖅᖢᓂ 

ᖃᐅᔨᒋᐊᕈᓐᓇᕐᓂᕋᕐᒪᑦ. ᖃᐅᔨᒋᐊᖅᑕᐅᖁᓪᓗᒍ 

ᐱᓪᓗᒍ ᑖᒃᑯᐊᒃ ᓄᓇᓖᒃ ᑭᒡᒐᖅᑐᖅᑖᒃᑲᒃ 

ᐃᓄᓕᕆᔨᖃᓐᖏᒻᒪᑎᓪᓗ.  

 

(ᑐᓵᔨᑎᒎᓕᖅᑐᖅ) ᖁᔭᓕᔭᕋ ᐃᓄᓕᕆᔨᒃᑯᓄᑯᐊ 

ᒫᓐᖓᑦ ᑭᓇᑐᐃᓐᓇᕐᒥᒃ 

ᐃᓄᓕᕆᔨᕈᖅᑎᑦᑎᒍᓐᓇᓐᖏᒻᒪᑕ. 

ᐃᓕᓐᓂᐊᖅᑎᑕᐅᓯᒪᓂᖓ 

ᐸᐃᑉᐹᖅᑖᑦᑎᐊᖅᑎᑕᐅᓯᒪᓂᖓᓗ ᐱᒻᒪᕆᐅᒻᒥᖕᒪᑦ 

ᐃᓄᓕᕆᑦᑎᐊᕈᓐᓇᕐᓂᐊᕐᖓᑕ. 

 

ᓄᓇᕗᑦ ᓯᓚᑦᑐᖅᓴᕐᕕᖓᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ 

ᐸᐃᑉᐹᖅᑖᖅᑎᑦᑎᖃᑦᑕᖅᑐᑎᒃ ᐃᓄᓕᕆᔨᕈᖅᑐᓂᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐃᖅᑲᓇᐃᔭᖃᑎᖃᖅᐸᒻᒪᖔᑕ ᓯᓚᑦᑐᖅᓴᕐᕕᒻᒥᒃ 

ᕿᓂᕋᓱᑦᑐᑎᑦ ᐃᓄᓕᕆᔨᑖᕋᓱᑦᑐᑎᒃ ᓄᓇᓕᑦᑎᓐᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ ᒫᓐᓇ 

ᐃᓱᒫᓗᒋᓗᐊᓐᖑᐊᖃᑦᑕᖅᑕᕗᑦ ᐱᓗᐊᖅᑐᒥᒃ 

ᐃᓄᓕᕆᔨᐅᔪᐃᑦ ᐊᑕᐅᓯᕐᒥᒃ ᐃᓚᖏᑦ 

ᐃᓄᓕᕆᔨᖃᐅᕐᖓᑕ ᓄᓇᓖᑦ.  

 

ᐃᓱᒫᓘᑎᒋᖃᑦᑕᖅᑕᕗᑦ ᐱᓗᐊᖅᑐᒥᒃ 

ᑕᖃᖃᑦᑕᕐᓂᖏᑦ, ᐃᓚᖏᑦ ᐃᖅᑲᓇᐃᔭᖅᐸᒻᒪᑕ 

(ᑐᓵᔨᑎᒎᓕᖅᑐᖅ) 24 ᐃᑲᕐᕋᑦ ᐅᓪᓗᖅ ᐊᑕᐅᓯᕐᒥᒃ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᑕᖃᖃᑦᑕᖅᑐᑎᑦ,  

ᐊᒻᒪᓗ ᐊᓯᖏᑦ ᐊᓪᓚᕝᕕᑭᔅᓱᕐᓂᖅ 

ᓇᔪᒐᖃᑦᑎᐊᓐᖏᓐᓂᖅ.  

 

ᐊᒻᒪᓗ ᐊᒥᓱᓂᑦ ᑲᒪᒋᔭᕆᐊᖃᖅᑎᓪᓗᒋᑦ. ᑖᒃᑯᐊ 

ᒫᓐᓇᒧᑦ ᐊᐳᕈᑎᒋᖃᑦᑕᕋᑦᑎᒍᑦ, ᑭᓯᐊᓂ,  

ᐊᐱᖅᑯᑎᒋᔭᐃᑦ ᐱᐅᒋᔭᕋ ᑕᐃᒃᑯᐊ ᓄᓇᕗᑦ 

ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᒐᑦᑕ ᑕᒫᓂ ᐊᕐᕌᒎᔪᓂᑦ 

ᐱᔭᕇᖅᑐᖃᕋᑖᓚᐅᕐᒥᔪᖅ ᐃᖃᓗᒃᑑᑦᓯᐊᕐᒥᖅ 6-

ᖑᑦᑕᖅᑯᑦ. ᐱᖓᓱᓂᑦ ᐊᕐᕌᒍᓂᑦ ᐊᑯᓂᐅᑎᒋᔪᖅ 

ᐃᓕᓐᓂᐊᖅᑐᑦ ᐃᓄᓕᕆᔨᐅᓂᕐᒧᑦ. ᑖᒃᑯᐊ ᐊᔅᓱᐊᓗᒃ 

ᐅᐱᓐᓇᓚᐅᖅᑐᐃᑦ ᐃᓕᓐᓂᐊᖅᑏᑦ ᐱᔭᕇᖅᑎᓪᓗᒋᑦ. 

 

ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐱᓕᕆᖃᑎᒌᓐᓇᖅᑕᕗᑦ ᐊᒻᒪᓗ 

ᐸᕐᓈᕆᔭᖃᒃᑲᓐᓂᕐᓂᐅᓴᔪᒍᑦ ᐃᓄᖕᓂᒃ 

ᐃᓕᓐᓂᐊᖅᑐᒃᓴᒫᕐᓂᑦ ᐱᒃᑲᓐᓂᕈᒪᓪᓗᑕ ᓄᓇᓕᓐᓂᑦ 

ᐊᒻᒪ ᐃᑲᔫᑎᔅᓴᐅᒃᑲᓐᓂᕈᓐᓇᖅᑐᓂᑦ 

ᐃᓕᓐᓂᐊᕐᓂᖏᓐᓂᒃ ᐱᔭᕇᕋᓱᐊᕐᓂᖏᖕᓂᒃ.  

ᐸᕐᓈᕆᔭᖃᖅᑐᒍᑦ ᒫᓐᓇᒧᑦ ᑭᓯᐊᓂ ᐅᓪᓗᒥᒧᑦ 

ᑎᑭᑦᑐᒍ 2023-ᖑᓚᐅᖅᑐᖅ, 17-ᖑᓚᐅᖅᑐᑦ 

ᐱᔭᕇᕐᓂᖃᓚᐅᖅᑐᑦ ᓯᕗᓪᓕᖅᐹᖅ ᐊᕐᕌᒍᒥ 

ᐱᔭᕇᕐᓂᓖᑦ ᐃᓕᓐᓂᐊᓚᐅᖅᑐᑎᑦ.  

 

ᑕᓪᓕᒪᐅᓪᓗᑎᑦ ᐱᔭᕇᕐᓂᖃᖅᑐᑦ ᐃᓄᓕᕆᔨᐅᓂᕐᒧᑦ 

2022-2023-ᖑᑦᑕᓚᐅᖅᑯᑦ ᐃᓄᓕᕆᔨᐅᓂᕐᒧᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᒐᒃᓴᒥᒃ ᐱᔭᕇᖅᑐᑦ 

ᐊᒻᒪᓗ ᑕᓪᓕᒪᑦ ᐱᔭᕇᕐᓂᖃᓚᐅᖅᑐᐃᑦ, ᐅᑯᐊ 

ᐊᔾᔨᒋᓐᖏᒻᒪᒋᑦ ᐱᖓᓱᓂᑦ ᐊᕐᕌᒍᓂᑦ 

ᐊᑯᓂᐅᑎᒋᔪᖅ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᓚᐅᖅᑐᑦ ᑕᓪᓕᒪᑦ ᐊᒻᒪ 6 

ᐸᕐᓈᕆᔭᐅᔪᐃᑦ ᑕᒫᓂ ᐅᑭᐊᔅᓵᖑᓂᐊᖅᑐᖅ. 

ᐃᓐᓇᐃᑦ ᐃᓕᓐᓂᐊᕐᕕᖏᑦ ᐱᓕᕆᖃᑎᒋᔭᕗᑦ 

ᓄᓇᓕᓐᓄᑦ ᖃᓄᒃᑲᓐᓂᖅ ᓯᐊᒻᒪᒃᑲᓐᓂᕈᓐᓇᕐᒪᖔᑕ 

ᑖᓐᓇ ᐃᓕᓐᓂᐊᕋᔅᓴᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ):  ᖃᐅᔨᒪᓂᐊᖅᑯᓯ 

ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7, 

ᑎᑎᖅᑲᖅᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8.  

ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᐃᑦ. 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ 

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᐃᑦ ᐊᓯᖏᓪᓗ ᐱᓪᓗᒋᑦ. ᑲᑎᒪᔾᔪᑎᒃᓴᖅ 13.  

ᑎᑎᖅᑲᓂᑦ ᓴᖅᑭᖅᑎᕆᓂᖅ. ᒪᓕᒐᓕᐅᖅᑎ  

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 133 - 6(2): ᓴᓂᕋᔭᒻᒥ 

ᐅᒥᐊᒃᑯᕕᒃᓴᒥᒃ ᐸᕐᓇᓐᓂᕐᒧᑦ ᖃᐅᔨᓴᕈᑎ 

(ᖃᐃᓐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᔪᖓ ᑖᒃᑯᓂᖓ ᐃᒪᕐᒥᐅᑕᓕᕆᓂᕐᒧᑦ 

ᐱᖁᑎᕐᔪᐊᓂ ᐸᕐᓇᐅᑎᓂ ᓴᓂᕋᔭᒻᒥ. ᑎᓕᐅᖅᐸᒃᑲ 

ᒪᓕᒐᓕᐅᖅᑏᑦ ᐅᖃᓕᒫᑦᑎᐊᖁᓪᓗᒋᑦ ᑖᒃᑯᓂᖓ 

ᑎᑎᖅᑲᓂᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 
 

ᓴᖅᑭᑕᐅᔪᖅ ᑎᑎᖅᑲᒃ 134 - 6(2): 

ᖃᑕᖑᑎᒌᑦ ᐱᓂᕐᓗᖃᑦᑕᖅᑐᓄᑦ 

ᓂᖓᖅᑕᐅᑦᑕᐃᓕᑎᑦᑎᓂᕐᒧᑦ ᒪᓕᒐᖅ 

ᐊᕐᕌᒍᑕᒫᑦ ᐅᓂᒃᑳᖅ 2021-22 , ᑕ) 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᖓ 

ᖁᕕᐊᓱᑦᑎᐊᖅᐳᖓ, ᑖᒃᑯᐊ (ᑐᓵᔨᑎᒎᓕᖅᑐᖅ) 

ᐃᓚᒌᓄᑦ ᓂᖓᖅᑕᐅᑦᑕᐃᓕᑎᑦᑎᓂᕐᒧᑦ ᐱᖁᔭᖅ 

2021-2022 (ᑐᓵᔨᑎᒎᕈᓐᓃᖅᑐᖅ) 

ᐊᕐᕌᒍᑕᒫᖅᑐᔅᓯᐅᑎᖏᑦ ᐅᓂᒃᑳᓂᑦ ᓴᖅᑭᑦᑎᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᕆᓂᕐᒧᑦ 

ᒥᓂᔅᑕ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᖅ 15.  

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17.  

ᓯᕗᓪᓕᖅᐹᒥᑦ  ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓱᒪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 

22, ᐱᖁᔭᖅ ᐋᖅᑭᒋᐊᕈᑎ ᐃᓱᒪᓕᕆᓂᕐᒧᑦ 

ᐱᖁᔭᕐᔪᐊᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ 

ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ.  

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ. 

 

ᒪᓕᒐᒃᓴᖅ 23 - ᐋᓐᓂᐊᓯᐅᖅᑎᐅᓂᕐᒧᑦ ᒪᓕᒐᖅ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ  

23, ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᑦ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ.  

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2023-2024 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ,  

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ ᒪᓕᒐᓕᐅᖅᑎᒧᑦ,  

ᒪᓕᒐᒃᓴᖅ 24, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ 

(ᐊᐅᓚᔾᔪᑎᓄᑦ ᒪᑭᒪᐅᑎᓄᒡᓗ) ᐱᖁᔭᖅ, 

ᓈᓴᐅᑎᖓ 1, 2023-2024, ᒫᓐᓇ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈ ᓈᒻᒪᖕᒪᑦ, 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᑯᓱᒐᖅ. 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2023-2024 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ,  

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᖁᑦᑎᒃᑐᕐᒧᑦ, ᒪᓕᒐᒃᓴᖅ 25, ᐃᓚᒋᐊᕈᑎ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᓄᑦ) ᐱᖁᔭᖅ, 

ᓈᓴᐅᑎᓕᒃ 2, 2023-2024,  ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ, 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. 

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 19. ᑲᑎᒪᔨᕋᓛᑦ ᑕᒪᐃᓐᓄᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ.  

ᑲᑎᒪᔾᔪᑎᒃᓴᖅᑕᖃᖏᒻᒪᑦ ᑲᑎᒪᑐᐃᓐᓇᕐᓂᕐᒧᑦ 

ᐅᓪᓗᒧ. ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ ᑕᒪᐃᓐᓄᑦ 

ᐅᓂᒃᑳᖓᑦ. ᐅᓂᒃᑳᖅᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 

21. ᐱᖓᔪᖓᖕᓂ ᐅᖃᓕᒫᖅᑕᐅᓂᖏᑦ ᒪᓕᒐᓴᐃᑦ.  

ᐱᑕᖃᖏᒻᒪᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

ᒥᔅ ᐅᐄᕗ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᐅᐄᕗ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ ᒪᐃ 26-ᒧᑦ 

2023-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 17 – 6(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅᐳᑦ 

ᓄᖅᑲᖔᑲᐃᓐᓇᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ 

ᒪᐃ 26-ᒥ, 9-ᒥ ᐅᓪᓛᒃᑯᑦ ᐱᒋᐊᓛᖅᑐᒍᑦ.  

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:04−ᒧᐊᖅᑎᓪᓗᒍ



 

 

 


